
Ilitariyauyukhat
Hamna ilagiyauyut munaqhivikhanut upalungaiyautinga pivalliahimayauyuq kinguani tadja 
katimayiuyunullu haffumani Munaqhiqatigiiktunut Katimayiralaat (Ahiak ACMC): Simona 
Akkikungnaq, David Evalik, Jeannie Evalik, Ben Putuguq, Jennie Rausch, Kitty Taipagak, 
unalu Joseph Tikhak Sr. 

Hivunngani ikayuqhimayangit ukunanngat E. Kim Klaczek upalungaiqhimayangit 
haffumani nainaaqhimayangit, titiqqat ihivriuqhimayangit unalu hivunngani 
titirainnaqhimayut; Julie Harris (Contentworks Inc., Nunavut Tunngavik Timingat (NTI), 
Pitquhirnut Avataita Ihivriurningit unalu Ilitturvikhanut Titiqqat Naunaiyainingit (CRIIM) 
havaariyakhanut atannguyaq, 2010-2011) unalu William Kemp (NTI, CRIIM havaariyakhanut 
aulapkaiyi, 2012-2017) haniaraanilu Erik Val unalu Drew Hannen, ikayurluaqhimavaktut 
uvungat pitquhirnut titqqat iluani unipkaarmi; Bonnie J. Findlay (ECCC-CWS) unalu Kevin 
J. McCormick (ECCC-CWS) titirainnaqhimayangit hivunngani numikhimayumi haffumani 
munaqhivikhanut upalungaiyaut uvani 1984mi (ilangit titiqqat haffumani upalungaiyaunmi 
aturluaqhimayauyut hamanngat titirainnaqhimayumi titiralraangit); una Qitimriut Inuit 
Katudjiqatigiit Nunaani Tuhagaqtittiyit Iqaluktuuttiarmit Uqhuqtuurmilu ilagihimayait 
nakuuqpiaqtumik iniqhimayangit aulapkainingillu haffumani Ahiak ACMC; Suzie Napayok 
unalu Emily Angulalik numiktihimayangit haffumani munaqhivikhanut upalungaiyaut 
Inuktitut Inuinnaqtunullu; unalu Paul Latour (ECCC-CWS), Susanne Emond (ECCC-CWS), 
unalu Vicky Johnston (ECCC-Parnaiyainikhainut Ilagihimayangit unalu Parnaiyainingit) 
ikayuqhimayangit titiqqanut unalu ayuitpiaqtunut qimilruttiaqhimayangit tamainnut 
munaqhivikhanut upalungaiyainikhanut havaanut. Una Kaniitian Anngutikhanut 
Ikayuutit quyagiyumayangit tamainnut timinganut inungnullu qimilruqtaaqhimayangit 
hamna titiqqanut tamaat ilainnaatigulluuniit haffumani munaqhivikhanut 
upalungaiqhimayangit piliriangit. 

Hunaugamik Avatingit unalu Hilaup Aallannguqpallianingit Hapummihimayangit Nunat? 
Avatiliqiniq unalu Hilaup Aallannguqpallianingit Kanata aulavigihimajangit imarmiuttat nunamiuttanillu 
Kanatami Uumajuit Iningit aturvikhangit hapumminahuarlugit, qaujiharniq atuqattarvikhangillu. Kanata 
Uumajuit Iningit aulavigihimajaat hapummijaami utiqtaqtut tingmiat, uumajuit ihumaaluutigijaujut, aallat 
uumajuit najuqpaktangillu. Kanata Uumajuit Iningit aulavigivagaat malikhugu aulattittinirnut haffumani 
Kanata Uumajuit Maligaq unalu pivlugillu, hivulliqpaaq atuinnaqhugillu, aimavingit uumajunut. Utiqtaqtut 
Tingmianut Unaguiqhirvingit aulapkaihimajut malikhugit aulattittinirnut haffumani Utiqtaqtunut Tingmianut 
Maligarjuangit, 1994 mi ilaliutigijangillu unaguiqhirvikhangit utiqtaqtunut tingmianut iluani imarmiuttani 
nunamiuttanillu avataita.

Qanuq ilaliutigihimajangit kavamarjuangit maniliuqtaaqhimajut hamanngat Manikhautaa 2018 
ikajuqhimajaujuq munaqhiuvluniuk angikliktiqhimajurlu Avataita unalu Hilaup Aallannguqpallianingit 
Kanata’p Nunarjuangata’p Uumajuit Iningit unalu Utiqtaqtunut Tingmianut Unaguiqhirvingit? 
Una Ilitquhiita Nautkarningit kivgautihimajangit pitquhiutigut maniliuqhimaningit avataita tallimanit 
ukiungani haffumani $1.3B ikajuutauniaqtuq ECCC nut angikligiami pivingit kanatami uumajuit iningit 
unalu utiqtaqtunut tingmianut unaguiqhirvingit ikajuutikhaanut Kanata’p uumajuraaluit avatingnit 
hivunikhautikhangit angikliktirianganilu ECCC’p iniliugait munariami hapumminahuarlugillu iningit. 

ECCC hiamittailinahuaqtangit amihut iningit, unalu ikajuutikhangit amihuuniaqtut ihuaqpiaqtumik 
munattiariangani amirittiaqtakhangillu najuqpaktangit unalu uumajuit najuinnaqpagaat iluani 
hapummijauhimajut iningit.

Qanuq aktilaanguva haffumani Avatingnut unalu Hilaup Aallannguqpallianingit 
Kanata Hapummiyauhimayut Nunaanit Ilagiikhimayunut? 
Una tadja Hapummiyauhimayut Nunaat Ilagiikhimayut ilaqaqhutik haffumani 55 nit Kanata 
Anngutikhanut Nunaat unalu 92 nit Utiqtaqtunut Tingmiat Nayugaat ilaliutiyangit avatquttumit 
14 milianit kikkariktut tamainnut Kanatami. 

Haffuminngat Avatingit unalu 
Hilaup Aallannguqpallianingit 
Kanata’p Hapummiyangit Nunat 
unalu Munaqhivikhangit 
Upalungaiyautit

Hunaugami munaqhivikhanut upalungaiyaut? 
Una munaqhivikhanut upalungaiyaut ikayuqtangit havaariyauyukhanut hamna munaqhivikhanut 
ihumaliuqhimataaqtangit. Parnautiginahuaqtangit atuqhugit ukunanngat Avatingnut unalu Hiluap 
Aallannguqpallianingit Kanata havaktiita munarinahuaqtangit ihumaliurvikhangit, naunaittunilu 
inuuqatigiikhainnit aturvikhangit. Munaqhivikhaat munirivluniuk maligahuaqhugit auladjutikhanut 
ilumuuqtumik haffumani hapummihimayauyunit nunaat unalu maligahuaqhugit ilumuuqtumik hamna 
hapummivikhangit upalungaiyaut aulapkaihimayauyut. Avatingnut unalu Hilaup Aallannguqpallianingit 
Kanata upalungaiqhimayangit munaqhivikhanut upalungaiyaut tamainnut hapummihimayauyut 
nunaat ikayuqtauvlutik, uuminngaluuniit titiraqatigiikhimayangit ukunanngat Nunataaqhimayunut 
inungnut, unalu ikayuqatigiikhutik kavamainnut unalu aallat ilauqatauhimayunut. Iluani Nunavut 
Nunataarviup Iluani, una munaqhivikhanut upalungaiyaut titiraqhimayauyuq parnautigivlugit 
Nunavunmiunut Inuinnainut. 

Una munaqhivikhanut upalungaiyaut ilittuqhimayangit hulidjuhiit taimaa angiqhimayauyunit unalu 
naunaiqhimayangit aallat hulidjuhiit malikhimayangit auladjutaanit haffumani laisiannit. Taimaa 
tukiqalaaqhuni angmaumayumik ihuaqutikhait pigiaqarniqqat iluani nunat nayuqpaktangit, unalu 
ilittuqhimalaaqtangit humiliqaak qakugumilu tahapkuat ihuaqutikhainnit pigiaqarniqqat. Una 
munaqhivikhangit upalungaiyaut naunaiqhimayauyut Nunaqaqqaaqhimayunut piyunnautingit 
atauttimuuqtumiglu maliktakhait naunaiqtauhimayut maligainnit nunat nunataarnikkut angirutaanit. 
Hivunngani, uuktuutigiyangit turaaqhimayauyut haffumani hapummihimayauyut haffumani 
anngutikhanut aallannguqtiqattaqtakhaunngittut maligaitigut ihumagiyakhaanit anngutikhanut 
iluani nunaqutaanit nunallaamilu talvani hapummihimayangit nunaanit ittuq. 

Hunaugami Hapummivikhangit Nuna Munaqhivikhanut?
Munarivikhanut ilaliutauhimayut munaqhiiyangit anngutikhanut, maligahuaqhugit ihuaqhinahuaqhugillu 
anngutikhanut nayuqpaktangit, akunnganilu ihivriuqattaqhugit, akhuurahuaqhugit maliguarutit, 
uuminngalu munaqhinahuarlugillu hapummivikhat igluqpqarvikhaliurutikhangillu. Qauyiharnigut 
atulirnaqhuni hulidjuhiinut uvani hapumminahuaqhugit nunat; kinguanilu, Avatingnut unalu Hilaup 
Aallannguqpallianingit Kanata havaktiita turaaqhimayangit uuminngaluuniit aulapkaihimayangit 
qauyiharnikkut iluani ilaita nayugaanit. 

Qaliriirningit 
Avatingnut unalu Hilaup Aallannguqpallianingit Kanata titiraqhimayakhaat munaqhivikhanut 
upalungaiyautit tamainnut Utiqtaqtunut Tingmiat Nayugaanit aulapkaqtauhimayut Havagviannit. 
Una aadjiliugaat atuqhimalaaqtangit aallanut ikayuqhimayunut unalu havagvingnut titirarumagumik 
munaqhivikhanut upalungaiyauti haffumani Utiqtaqtut Tingmianut Nayugaanit uuminngaluuniit 
aallat atanniqtuivingnit. Tahapkuat munaqhivikhanut upalungaiyaut qimilruqattarniaqtangit kinguani 
5 nit ukiunganit hamna angiriiqhimayumik haffumani hivulliqpaangit upalungaiyautaanit, unalu 
10 ukiunganit kinguani. 

Ilittuffaarumagungni 
Ilittuffaarumagungni haffumani Avatingnut unalu Hilaup Aallannguqpallianingit Kanata’p 
hapummihimayangit nunat, pulaarinnarialik qunniarnaqtukkut uvani www.canada.ca/en/environment-
climate-change/services/national-wildlife-areas.html uuminngaluuniit turaarvigilugu Kaniitian 
Anngutikhanut Hapummivik. 

http://www.canada.ca/en/environment-climate-change/services/national-wildlife-areas.html
http://www.canada.ca/en/environment-climate-change/services/national-wildlife-areas.html

Aulapkaqhimayuq uvani 1961 mi, una Ahiak (Queen Maud Ikirahak) (MBS; Ahiak MBS) pulahimayuq 
62,920 kikkariktuq kilamiitastigut ilagiyaanit nunat taryurngalu taimaa anginiqhauvluni hapummivikhangit 
nunaa iluani Kanatami. Nayugaaniittuq Nunavut’ip qitianit ahiarmi hinaanit, una angiyaaqtuq iningat 
iniqpiaqhimayuq nanminiqutaanit nunagilluangat MBS iluani Qitirmiut Avikturnia Nunavunmi 
anngutikhagiaktuq pitquhituqangillu avatiqaqtut. Una nanminiqutingat hivunikhangit haffumani Ahiak 
MBS hapummigiaqaqhuni angitqiyauyuq tingmidjanut ivavigivluniuk nunaanit iluani Nuat Amialikanmi. 
Kihiani, hamna anginiqhaugami aallatqiillu nayuliqpagaat uumayunit haffumani utiqataqtunut tingmiat, 
atuinnaqpagaat amihut aallat uumayunit haffumani utiqtaqtunut tingmiat ikayuqpagaallu atulirnaqtut 
amihuuningit haffumani aallat anngutikhanut. 

Una Ahiak Utiqtaqtunut Tingmianut Nayugaat nakittuuvluni amihut kiniupayut nunat iluani qitianit 
Ukiuqtaqtumi ilaliutauhimayangit piyumalluaqtangit nayuqpaktangit nunaryuarmi hivituyuq amihuuningit 
(avatquttut 1% tigut hilaryuarmi amihuuningit) kanguit. Ilagiyangillu, una Ahiak MBS munarivagaat 
aturnaqtumik nayugait aallat uumayuit anngutikhat haffumani utiqtaqtunut tingmiat ilagiyangit 
aallatqiinguyut taryup hinaanit tingmiat, nunamiuttat tingmiat, imarmiuttat tingmiat aahiillu 
imarmiunginnaqtut tingmiat. Uvani 1982 mi, Ahiak MBS ilitarihimayauyut malikhugu hamna Ramsar 
Maligainnit Hilaryualimaanmi tuglirihimayangit angitqiyauvlunilu Kiniupayumik nuna haffumani 
Nunaryuatigut Ihumagiyaulluaqpagaat. Ilagivluniuk haffumani Tingmiaq Inuudjutaanit Hilaryuatigut 
Queen Maud Ikirahaq Nakikhimayut nunat Atulirnaqtut Tingmianut Nunaa (IBA) uuminngalu Kaniitian 
Anngutikhanut Hapummiviuvluni Utiqtaqtunut Tingmianut Nunamiuqattaqtunut Nayugaanit Nunavunmi.

Una maniraa haffumani Ahiak MBS haalukkaanguyuq kinguani qiqaumavakhunilu imarmiutauyunit 
pivallianingit, tahinigiyangit 135 km nunap iluani hamanngat hinaarnit. Una uataanit kingikhuni nuna, 
puqtuhivakhuni hamanngat 30 mit 60 mut miitastigut qaanganit taryum aktilaangat, ilitquhiqaqhunilu 
uyaralialgit maniraa, mayuqqalgit uyararyualgillu maniraa. Una kingivyaktut mayuqqat takunnaqhunilu 
utuqqauyut hinaaniittut hiurangit. Qitqani nakiktut nunat, angiyaaqtut maniraat kiniupayut ivigiakhunilu 
uyaralgialgit maniraa, kuugaillu ikkattullu tahirait. Kivataanit nakiktuq maniraa, puqtunia itapkahuni 
hamanngat 60 nit 90 nut miitastigut qulaanngat taryup aktilaangat, ilitquhiita uyarainnauvlutik 
mayuqqangit, kigliit uyararyuat maniraa. 

Amihuuyut tattiit aallatqiinguyut aktilaangit unalu ilingayut takunnaqtut mayuqqanmi nunaa. Angiyaaqtut 
kuukkat haffumani Tingmiaq, Kuunayut, Kuugyuaq, Armark, Simpson unalu Kaleet Kuugait, ilaliutauvlutik 
haffumani nunangat Ahiak MBS unalu anngutikhat atuinnaqpagaat hivituyumik, ivigiaktuni 
kuugaqarningit hinaanit. 

Ahiak (Kuin Maud Ikirahak) 
Utiqtaqtunut Tingmiat Nayugaq

Atuliqtauvaktuq haffumani Ahiak MBS 
Avatquttimik 90 pusaatigut haffumani hilaryuap amihuuningit haffumani Ross’ip Kanguq unalu 
8 pusaatigut haffumani Kaniitian amihuuningit haffumani Kanguq (ilaliutauhimayut avataanit 
30% haffumani Uataanit Kaniitian Ukiuqtaqtumi Ikittuuvlutik Kanguq amihuuningit) ivavaktut 
iluani nayugaanmi. Taimaa atauttimuuqhutik avatquttimi 2 miliannit kanguit. Uuminngalu, nuna 
ikayuliqpagaattauq mikitqiyaanit amihuuningit haffumani ivavaktunut mitqulihaaqtunut Uluagulliit, 
Kanguit, Mitiit unalu Qugyuit. Amihuuyut tingmiat, tikitpaktut nunamut nunguani Qiqaiyaluarvianmi, 
mitqunikpakhutik iluani tattiit kuukkanmilu, ahinunngauvakhutik nunguani Niqiliqivik unalu 
atulihaaqtumi Apitilirvik. 

Aallat tingmiat ivavakhutik iluani Nayugaanit Papiruqquktuyuq Tingmiaq, Qingalik, Tuituaryuk, 
Tuulligaaq, Higyagiaq, Hungayaaqtut Qunguhilik, Haavraq, Nauyaq, Nauyaqpak, Imitqutailaq, 
Maliriq, Qaqhauq, Ihunngaq, Papiruquqtuyuq Ihunngaq, Hakhariaq, Nahaullik, Qupanuaq, Kilgavik, 
Kilgavikpak Ukpiillu. Uumayuit qimilruqtauhimayut ihumaaluutauvlutik haffumanngat Katimayiralaat 
Ilitquhiita haffumani Nungutpallialiqtut Anngutikhat Kanatami (COSEWIC), uuminngaluuniit 
titiraqhimayauyut malikhugit kavamaryuanganit Uumayuit Ihumaaluutauvlutik Maligaq nauvaktut 
iluani unalu/uuminngaluuniit atuqpagainnit nunaa Ahiarmiuyut Tuktu (Dolphin unalu Union 
amihuuningit), higyariannuaq, Akhaq, Kilgavik, Imarmiuvaktuq Tingmiaq (rufa nit ilagiyauyut 
uumayuit) unalu Qalvik. 

Tamaita Ahiak MBS atuqtauvaktut ukunanngat Manirarmiuyut Tuktu (Beverly unalu Ahiak amihuaryuit) 
ilagivagaat pitquhituqangit irniuqtunut. Ikayuutauvagaallu qaffiuyungnaqhiyut 6,000 Umingmait 
ukpiriyauhimayut nauhimayungnaqhiyut amihuuningit ublumimut ahiarmiuttat umingmait. Tahapkuat 
kukiqaqtut amaammaktittiyuktut amihuaryuit ilagihimayangit anginiqhauyut angmaumayut nayugait 
ilagivagaat hivituyumik amihuuningit niqikhaqhiuyuktut. Qavlit, akhait, tiriganniat, unalu qalviit 
takunnaqhutik. Ilagiyangit, una 300 km haffumani Ukiuqtaqtumi taryum haniraani ilaliutauvaktut 
aturnaqpiaqtumik imarmiunit ilagiyangit unalu amigaitpiaqtut tattiit, tahirait, kuukkat ikayuliqpakhutik 
halumayumik imatqiktumik nayugainit imarmiuttanut uumayuit. Amihuuyut uumayuit haffumani iqalut, 
Iqalukpiit, anguniaqpagaat ilihimayauvlunilu amigaitpiaqhutik. Taryurmiuyut imarmi atuqtauvagaat 
Nattiit, amigaitpiaqhutik imarmiuttat anngutikhaq nunami.

Una nuna iluaniittuq Ahiak MBS ittuuvluni, huli nalunaiqhimmaaqpagaat Inuinnainut pitquhituqarnut 
ihumagiyaulluaqpagaat nunaa qauyimayauvakhunilu amigaitpiaqtut ittarnittanit ilitquhiita. Inuinnait 
Iqaluktuuttiarmit, Uqhuqtuurmit, Umingmaktuurmilu aullaaqpagaat uvunga MBS nut anguniarviuvlutik 
uumayunit, tingmiat, manniit, paungat, iqalungnilu hikuiraangat imanigaangat. 

Munaqtiuqatigiiktut unalu Angiqtauningit Hulidjutikhaq 
Kiuhimayauyuq ukunanngat Nunavut Angirunmi (NA) ilittuqhimayauvluni Nunavut Nunataarutaata 
Angirutaa, hamna Inuit Ihuiluutinut Ikayuutinullu Angirutaa haffumani Kanata Anngutikhanut Nunaat 
unalu Utiqtaqtunut Tingmianut Nayugaanit iluani Nunavut Nunataarviup Iluani (IIBA) hivunngani 
ihumaliuqtaaqhimayangit uvani 2006 mi tikillugu saivanit ukiunganit hivitunianit unalu 
aivaqatigiikhimayangit uvani 2016 mi ilahimavluniuk saivanit ukiukhanut. Nakataq 3 
(Munaqhiiqatigiiktut) haffumani IIBA uqaqhimayuq malikhugit hapkuat hivunigiyumayangit: 

a) Atulirnaqtumik munaqtiuqatigiiktut haffumani NWAt unalu MBSt ukunanngat Inuinnait unalu 
Kaniitian Uumayuliqiyiitkut atauttimuuqhutik ukunanngat NA nit, unalu ihumainnaqhugu 
Nakatat 9 unalu 5 haffumani NA nit; 

b) Ihumaliurvikhangit haffumani NWAt unalu MBSt taimaa nalunaitpiaqtumik ilittuqhimayauyukhaq 
unalu mihinngaqpiaqtukhaq ukunanngat Inuit Qaujimajatuqangit; unalu

c) Nunaqatigiiktunut Inuit ilaunginnaqtut iluani upalungaiyaqtunut munaqhivangnianullu 
haffumani NWAt unalu MBSnilu.

Una Ahiak Tingmianut Utiqtaqtunut Nayugaa munariyauhimayuq ukunanngat Kaniitian Uumayuliqiyiitkut 
(ilagiyauyuq haffumani Avatingnut unalu Hilaup Aallannguqpallianingit Kanata) parnautigivluniuk 
ukunanngat Ahiak Munaqtiuqatigiiktunut Katimayiralaat (Ahiak ACMC) haffumani Iqaluktuuttiaq, 
Uqhuqtuuq, unalu Umingmaktuuq, Nunavut. Una Ahiak ACMC ilaliutauvluni kiuvikhainit tamainnut 
ilitquhiita haffumani MBS munaqhiuvagaat, ilaliutigivagaat tamaat ihivtuyut atuagaq ihumaliugainnit 
ihuiluutauvaktangit MBS nut. Una ilaliutauhimayangit kiuhimayangit haffumani munaqhiuvikhanut, 
unalu qauyihainut piinnarialiutait atuqtakhaini, quyaginnaq qauyihaiyut havakhimayut iluani MBS mi, 
una munaqhiuvikhanut hapummigiaqaqtangit haffumani uumayunit unalu uumayuit nayugainit, 
pulaaqtunullu. Una Ahiak ACMC arvinilik katimayiiqaqtut, pingahut tiliyauhimayut ukunanngat 
Qitirmiut Inuit Katudjiqatigiit (KitIA) unalu pingahut tiliyauhimayut ukunanngat Avatingnut unalu 
Hilaup Aallannguqpallianingit Kanata (ECCC). Tallimat haffumani katimayiit tiliuyauhimayut hamanngat 
Iqaluktuuttiaq unalu Uqhuqtuuq Nunallaarnit Nunataaqhimayunut Katimayiralaat; aippaattauq katimayi 
qaihimayuq hamanngat Kaniitian Uumayuliqiyit havaktiuyuq. 

Haffumani ilangani IIBA, una Ahiak ACMC upalungaiqhimayauyuq hamna Munaqhivikhanut 
Upalungaiyaut haffumani Ahiak MBS ikayuqatigiikhugit Inuit, una KitIA, Nunavut Tunngavik Timingat 
(NTI) unalu nunaqatigiiktunut kinaliqaak ilauqatauyumayunut Iqaluktuuttiaq, Uqhuqtuuq unalu 
Umingmaktuuq. Una ACMC unniqtuilaaqtangit hamna iniqpiaqhimayuq Munaqhivikhanut 
Upalungaiyaut uvunga Nunavut Uumayuliqiyit Katimayiit (NWMB) haffumani angiqhimayauyuq 
atauttimuuqhimayauyuq ukunanngat s. 5.2.34(c) unalu s. 5.3.16 haffumani NA. Malikhugu s. 3.6.2 
haffumani IIBA, una ACMC ikayuqhimayakhaat KitIA unalu NTI aadjiliugainnit haffumani 
iniqpiaqhimayumik Munaqhivikhanut Upalungaiyaut turaaqhimagumiuk upalungaiyaut uvunga 



NWMB nut. Taimailiurniqqat, una maligutaanut ukunanngat ihumaliurvikhangillu piliriangit 
turaaqhimayauyuq iluani NA mi, taimailiurniqqat NWMB uuminngaluuniit Minista qinngihimagumiuk, 
tamainnut ilainnaaluuniit, una iniqpiaqhimayuq Munaqhivikhanut Upalungaiyaut unalu Upalungaiyaut 
utiqhimagumi uvunga ACMC nut ihumaliuffaariaqarumi, una ACMC ihumaliuffaariaqaqtangit unalu 
Upalungaiyaut tuniffaarmigumiuk uvunga NWMB kingulliqpaangat ihumaliuqtakhanut. Hamna Minista 
angiqhimagumiuk haffumani Munaqhivikhanut Upalungaiyaut, una Minista aulapkailaaqtangit tamaat 
hulidjutikhait piyuminaqhuni pilimmakhariangani Upalungaiyaunmut. 

Nakuuqpiaqtumik ilitturnaqtumik, piittuq haffumani munaqhivikhanut upalungaiyaut 
kangiqhittiariaqaqhuni taimaa nutqaqhimaittumik nainaaqhimaittumigluuniit hamanngat 
hapummihimaningit ilaliutauhimayut atuqhimayainnit nunaqaqaaqhimayunut uuminngaluuniit 
inuit allat piyunnautingit haffumani nunaqaqaaqhimayunut inuit Kanatami ukunanngat 
ilitariyauhimayunut unalu ilitturvikhangit tahaffumani piyunnautingit uvani Ilainnaa 35 
haffumani Maligaryuangani Maligaq, 1982.

TUKILIUTAA HAFFUMANI 
HAPUMMIYAUHIMAYUT 
NUNAT

Una Ahiak (Queen Maud Ikirahak) Utiqtaqtut Tingmiat Nayugaa (Ahiak MBS) huqpaniittuq iluani 
Qitirmiut avikturniani Nunavunmi, 90 kilamiitastigut (km) ungahigungnaqhiyangit hivuraaniittuq 
Iqaluktuuttiarmit, 140 km hivuraa uataaniittuq Uqhuqtuumit unalu 110 km kivataanit Umingmaktuumit 
(Titiqqat 1; Nalunaitkutaq 1; Iluliutaani A; Iluliutaani Nalunaitkutaq A - 1). Una Ahiak MBS nauhimayuq 
1961 mi hapumminahuaqhugit ivaviannit nunat ittuugaluaqhuni, 90% haffumani hilaryuap amihuuningit 
haffumani Rossi’p Kanguq. Hapummiyauhimayuq maligautaanit Kavamaryuangit Utiqtaqtut Tingmiat 
Maligaq kigliqaqhuni ittuuyungnaqhiyuq 62,920 kikkariktuq kilamiitastigut (6,292,818 hiktas) 
manirainnarnit, hinaangillu haalukkaanguyut, angmaumavlunilu taryuat (Ukiuqtaqtuq Taryua). 
Ungahigunaqhiyangit 225 km uataanit kivanmut. Una hivuraanit kiglia uvaniittuq 66º 20’ Tununngani 
Ungahingnia, hivuraaniittuq haffumani Ukiuqtaqtumit, haniraaniitturlu tununngani Queen Maud Ikirahak.

Una MBS ikayuutauvluniuk ivayunut nayugaat hilaryuarmit amigaitpiaqtunut amihuuningit 
(anginiqhautaanit 1% nit) haffumani Rossi’p Kanguq, uuminngattauq atuliqtauvaktut nayugaanit 
aallat uumayunut utiqtaqtut tingmiat unalu amaammaktittiyuktut huraat; ilagivluniuk pitquhirnikkut 
atuqtaulluaqpagaat huraat hapkuanguyut ahiarmiuttat tuktu, umingmak, qalvik akhaillu. 
Auladjutihimagamik, 12 nit anngutikhat nalvaaqtauhimayut iluani Ahiak MBS ihivriuqtauhimavlutik 
ukunanngat Katimayiralaat Qanurinniitigut Qayangnaqhiyut Uumayunit iluani Kanatami (COSEWIC) 
qayangnaqhutik. Ublunganit, arvinilik haffuminngat titiraqtauhimayut maligaanut haffumani 
kavamaryuangit Amiriyakhat Anngutikhat Maligaq.

Anginiqhaat kuukkat iluani MBS (atiit hamanngat uataanit kivanmut) ilagiyaat Tingmiaq Kuugaq, 
Kuunayuk, Kuugyuaq, Simpson Kuugaq unalu Kaliit Kuugaq. Una Ahiak MBS ilaqaqhuni Inuit 
Nanminiqutaanit Nunat (IOL) munaqtiuqatigiikhutik Inuinnainut unalu kavamaryuangit ukunanngat 
Ahiak Munaqtiuqatigiiktunut Katimayiralaat, nunalingnit katimayiralaat aulapkaihimayut malikhugit 
Inuit Ihuiluutinit unalu Ikayuutinullu Angirutit haffumani Kanatam Anngutikhanut Nunat unalu 
Utiqtaqtut Tingmiat nayugaat iluani Nunavut Nunataarviup Iluani mpa (2016; IIBA). 

Uvani 1982, una Ahiak MBS uqariiqhimayauyuq Imaqaqtuq nuna haffumani Hilaryuarmit 
Ihumagiyaulluaqtangit maliktangit Ramsar Maligainnit (Ramsar 2001). Una Queen Maud Ikirahak 
nunaa tikkuaqtauhimavlunilu Utiqtaqtut Nunamiuttat Tingmiaq Nayugaat nunagiyaulluaqtangit 
Nunavunmi (Latour et al. 2008), hamna Ihumagiyaulluaqtangit Nuna Tingmianut Nunavunmi  
(EC-CWS 2012), nalunaiqtauhimavlunilu hivituyumik nayugauyuq maligautaanit Hilaryuarmi 
Nunaliqinirnut Piliriakhanut (Beckel 1975). Una nuna ilitariyauvlunilu Ihumagiyaulluaqtangit 
Tingmianut Nunaa (Tingmiaq Ilittuqhiyut Kanatami 2017).

1.

Titiqqangit 1: Ahiak (Queen Maud Ikirahak) Utiqtaqtut Tingmiat Nayugaat 
Nainaaqhimayut Ilitturvikhaq

Hapummiyauhimayuq 
Nuna 
Tikkuaqhimayauyuq Utiqtaqtut Tingmiat Nayugaa

Hapummiyauhimayuq Nuna 
Tikkuaqhimayauyuq

Nunaa ihumagiyauvluni naammagiyauyuq aulapkainikhaanut haffumani 
Utiqtaqtut Tingmiat Nayugaa tikinnirumiuk atauhiq amihulluuniit 
haffumani aturialgit: 

1. Ikayuqhimagumiuk amihuuningit turaaqhimayuq, quyaginnaq ukiungani, 
tikinnahuarianganit atauhiq amihuuningilluuniit piyumayaulluaqtangit; 
haffuminngatut, iningit naunaitkutaanit naunaitpiaqtut kiuvikhautaanit 
munaqhivikhaitigut avikturnianit amihuuningit haffumani utiqtaqtut 
tingmianut. 

2. Una nuna ayuqhautilaaqtut nunami-ihumagiyauyut ihumaaluutauhimayut. 
Hivituyuugumi ilanganit haffumani amihuuningit ihuiluutaugumik, 
ihumaaluutaulaaqtangit imailiuqattarumik anguniarviunginnarumik, 
uyaraqhiuqpallaarumik, havaariyaulluarumigluuniit, taimaittumik. 
Nalunaiqpiaqtuq nuna ivaviuvakkami, ihaliqiviuvakhuni, ukiivigivagaallu 
upinngiivakhuniluuniit. 

3. Ikayuutauvagaat amihuuningit nayuqpagaat nayugait haffumani 
munarittiaqhimayauyukhat nunaliqinirnut taimaattauq ihumaaluutauvakhuni 
inungnut aktuqhimavagaat. Nunat ihumaaluutauvaktangit, qayagiyauvagaat, 
nungutpalliayut uuminngaluuniit takukhauhuiqpaktangillu.

4. Taimaa ikayuliqpagaat uuminngaluuniit 1% nit amihuuningit atauhiq 
uumayut uuminngaluuniit ilagiyauyut uumayuit. Iluani Nunavut, Nunatsiarmi 
Yuukanmilu (tununngani Ukiuqtaqtumi Yuukanmi), Kanata amihuuningit 
atauttimut (ilihimayaukpat) atuqtauhimaniaqtangit nalunaitkutkhangit. 
Hivuraanit Ukiuqtaqtumi (ilagiyangit hivuraanit Yuukanmi), nunalimaangit 
uuminngaluuniit avikturnianit amihuuningit ilitquhiita uumayuit 
atuqtauvangniaqtangit. 

Aturialiit Tikihimayangit 
ukunanngat 
Hapummiyauhimayuq Nuna 

1, 3, 4

Nunalimaaq 
Nunallaangilluuniit 

Nunavut 

Nunataarviup Avikturniani Qitirmiut 

Hapummiyauhimayuq 
Nuna 
Tikkuaqhimayauyuq Utiqtaqtut Tingmiat Nayugaa

Ilagiyauyut Nunaliit Iqaluktuuttiaq (ilihimayauyuq Iqaluktuuttiaq)

Uqhuqtuuq (ilihimayauyuq Uqsuqtuuq)

Umingmaktok (Ilihimayauyuq Umingmaktuuq)

Ungahingninga/Takininga 67°00’ N / 101° 00’ W (qitqaniittunaqhiyuq tikkuarutaa)

Aktilaanga 62,923 kikkariktuq kilamiitastigut (6,292,818 hiktas uuminngaluuniit 
24,295 kikkariktuq mailstigut) ilagihimayangit 6,553 kikkariktuq kilamiitastigut 
(655,334 hiktas uuminngaluuniit 2,530 kikkariktuq mailstigut) haffumani 
imarmiuttanit nayugaa 

Puqtuhinia (m) Taryurmit puqtuhinia 100 miitastigiyunaqhiyuq

Ukiungani Aulapkaihimayuq  
(Gazetted)

1961

Hapummihimayauyuq Nuna 
(PA) Tikkuaqhimayauyuq 
Aturialiit 

Pitquhituqangit: Aulapkaihimayuq hapummigiami ivayunuy nunat haffumani 
Rossi’p Kanguq (90% haffumani hilaryuangat amihuuningit). 

Ublumimut: Nuna ikayuqhimayangit 90% haffumani hilaryua’p amihuuningit 
haffumani Rossi’p Kanguq, 30% haffumani uataani amihuuningit haffumani 
Ikittunit Kanguq, unalu 1milian avatquttit ivayunit hinaanirmiuttat tingmiat 
manningniliraangat.

Hapummihimayauyut 
Nalunaitkutaanut 

Una (puqtuhiyuq) uumayuit uuminngaluuniit ihumaaluutauvaktut nayugaat 
munarinahuaqpagaat atuqtakhait

Hilaryuarmit 
Katudjiqatigiinguyut 
Nunguttailinianut 
Nanminianit (IUCN) 
Nalunaitkutaanut

Ataqatigiingniq Ib: Manirarmiuttat Nuna 

Hapummilugit aturaaqtakhainit nunap avataita tamatkiuningit haffumani 
nanminiriyangit nunat taimaa ublumimut hivunikhavullu akunivut 
ilittuqhimalaaqtangit nunanit. Aallat havaariyakhat haffumani ataqatigiingniq: 
angmaumavikhaat nunaqaqaaqhimayut nunaliit atuinnariangani pitquhituqangit 
inuudjutaanit, hapumminahuarlugit pitquhingit unalu inuuraarnikhanut 
atuqtakhainit, naittumik aktuffunnuaqhimalugit iliharnikhanut 
qauyiharnikhanut hulidjuhiit. 

Atuinnaqtangit Katimayingit 
Nampaa 

P.C. 1961 – 1617 (SOR/74-514)

Hapummiyauhimayuq 
Nuna 
Tikkuaqhimayauyuq Utiqtaqtut Tingmiat Nayugaa

Tukimuarutikhat haffumani 
Kavamaryuangit 
Nanminiqutilluangit 
(DFRP) Nampaa

DFRP#070941: Avatingnut unalu Hilaup Aallannguqpallianingit Kanata, Stn # 
YCB AWOS/CARS, Nanminiqutanga Nampaa: 70941 (ukuninngat iglu 070941): 
Nayugauyuq ihumagiyakhaittumik, maligaittunilu, hivulliqpaangit atuqtakhainut 
Qauyiharnikkut unalu Qauyimayangit Pivallianingit, AWOS iglu (14 sq. m) 
igluliuqhimayuq 1994, lnayugaa: 67.716°N, -104.150°W (haniani Kuunayuk).

DFRP#029584: Taryurmiuttaliriyit Kanata, Mulroak Qikiqtaq, Nanminiqutingit 
Nampaa: 29584; Kuin Nanngariyauyuq Naminiqutingit, maligaittunilu, hivunngani 
atuqtakhainit Agyaqtuiliqiniq Imarmiuttat, igluittuq, nayugaa: 67.955°N, 
-102.667°W (iluani Queen Maud Ikirahak, tununngani Kuugyuaq). 

FCSI#00000331: Nunaqaqaaqhimayunut Ukiuqtaqtumilu Pivallianikkut 
Kanata (Ukiuqtaqtumi Piliriakhaq), Kavamaryuangit Huruqhimayut Nayugaat 
Ihivriuqtauhimayut Nayugaq 331 - Regan Tahiq, hururnikuit tukiliutait 
qauyimayaunngittut, nayugaa: 67.817°N, -104.85°W (haniani Brichta Tahiq).

Inuit Nanminiqutingit Nunat

(Pidjutikhaq ID)

Pidjutikhaq ID Piyunnaut Atauttimuuqtut Nuna (ha)

BB-17
BB-19
CB-01
CB-02
CB-03
CB-04
CB-05
CB-06
CB-07
CB-08
CB-09
CB-10
CB-11
CB-17
GH-20
GH-21
GH-22
GH-23

Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani
Qaangani

140,000
72,497
6,975

18,582
156

52,993
79,713
3,796

168
32,593

150,000
1,024

197
55,497
32,749

190,000
28,883
28,835

Hapummiyauhimayuq 
Nuna 
Tikkuaqhimayauyuq Utiqtaqtut Tingmiat Nayugaa

Ilagiyangit 
Tikkuaqhimaningit 

• Atuqhimalluaqtangit Utiqtaqtut Tingmiat Nunamiuttat Nayuqpaktangit 
Nayugaa (NU37)

• Ramsar Nayugaa Nampaa 246 – Kiniupayut nuna haffumani Hilaryuarmi 
Ihumgiyaulluaqtangit 

• Ihumagiyaulluaqtangit Tingmiat Nunaa iluani Kanatami (IBA) (NU009)
• Hilaryuarmit Nunaliqinirnut Piliriakhaq Nayugaa (Nayugaa 4-8)
• Ihumagiyaulluaqtangit Nunat haffumani Tingmiat Nunavunmi (Nayugaa 30)
• Ihumagiyauyut haffumani Hilaryuanut Pitquhituqangit Naguyaa

Huraat uumayuit 
Nauttiangillu Atuqtauvaktut 

• Anginiqhauyuq hapummihimayauyut nuna iluani Kanata (unalu 22 mit 
angitqiyauyuq hapummiyauhimayuq nuna iluani hilaryuarmi); pulahimayuq 
6 milian avataanit hiktas tamarmik imarmiuttat nunamiuttanillu nayugait 

• Hilaryuangit tugliriyangit angitqiyaanit Ramsar nayugaal tamainnut 
hivituyuraaluk kiniupayumi nuna iluani qitiani-Ukiuqtaqtumi 

• Ilaliutihimayangit ivayunit unalu niqikhainit maniraq angitqiyaanit 
aallatqiinguyut kanguit avaliqanngittumik nunami iluani Nuat Amialikanmi; 
ilagivluniuk 90% avataanit haffumani hilaryuangani amihuuningit haffumani 
Ross’ip Kanguit (Anser rossii) unalu avataanit 30% haffumani hilaryuam 
amihuuningit haffumani Uataanit Kaniitian Ukiuqtaqtuq, Ikitqiyaangit 
Kanguq (Anser c. caerulescens)

• Atauhiuyuq haffumani ikittuuvlutik ivaviuvaktuq nuna tamarmik Atlaantik 
Nirliviit (Branta bernicla hrota) unalu Nirlingnat (B. b. nigricans)

• Ihumagiyaulluaqtangit ivaviuvaktuq nayuqpaktangit kangiqhiyauhimayauyuq 
1 milian imarmiuttat tingmiat

• Tikihimayangit IBA tukimuarutaa haffumani Hilaryuatigut Qauyimayaulluaqtut: 
Tukimuarutaanut Uumayuit, Imarmiuttat Ihumagiyauyut, Agluraqpaktut 
Tingmiat Ihumagiyauyut; Nunaryuam Kigliita Qauyimayaulluaqtut: 
Tukimuarutaanut Uumayuit; Hilaryuarmit Qauyimayaulluaqtut: 
Angmaumanngittut Aallatqiit Uumayuit 

• Una angitqiyauyuq aktuqhimaittut kiglia haffumani nunamit ilagivagaat 
ihumagiyaulluaqtangit nayuqpaktangit amaruit (Canis lupus) unalu Akhait 
(Ursus arctos) 

• Nanminiriyauvlutik amihuit amigaitqiyaanit ublumimut ahiarmiuttat 
umingmait (Ovibos moschatus) ilagiliqhugillu takukhauqattayuittut 
“qakuqtaq umingmak”

• Ilaliutivagaallut irniuqtunut haffumani Beverly unalu Ahiak manirarmiuttat 
tuktu (Rangifer tarandus groenlandicus) amihuaryuit 

• Pulahimayangit avataanit 95% haffumani Queen Maud Ikirahak Naittut 
nunat Avatingit Kanatami 

Hapummiyauhimayuq 
Nuna 
Tikkuaqhimayauyuq Utiqtaqtut Tingmiat Nayugaa

Palvinnaqtut Huraat Ilittuqhimaittuq

Amiriyakhat Anngutikhat Titiraqhimayut maligautaanit haffumani kavamaryuangit 
Amiriyakhat Anngutikhat Maligaq (SARA)

Nungutpallialiqtut:  
Tuituaryuit (rufa subspecies; Calidris canutus rufa)

Ihumaaluutauyut: 
Higyariaq (Tryngites subruficollis) 
Dolphin unalu Union Tuktu (Rangifer tarandus groenlandicus) 
Kilgavik (Falco peregrinus tundrius) 
Nanuq (Ursus maritimus) 
Hiutiqukkittut Ukpik (Asio flammeus)

Ihivriuqtauvaktut Katimayiralaanit Ilitquhiita haffumani Nungutpallialiqtut 
Anngutikhat Kanatami (COSEWIC) 

Ihumagiyakhauyut: 
Manirarmiuttat Tuktu (Rangifer tarandus manirarmiuttat tuktu amihuuningit) 

Ihumaaluutauliqtut:  
Akhaq (Ursus arctos)  
Harris’Tingmiaq (Zonotrichia querula) 
Tuituaryuit (Phalaropus lobatus) 
Minnguq (Coccinella transversoguttata) 
Qalvik (Gulo gulo) 

Munaqhivikhanit ikayuqtut Avatait unalu Hilaup Aallannguqpallianingit Kanata (Kaniitian Uumayuliriyit) 
ikayuqatigiiktut ukunanngat Ahiak Munaqtiuqatigiiktunut Katimayiralaat 
(Ahiak ACMC)

Kitunuliqaak angmaumayut 
unalu atuqtakhainit 

Nunavut Inuit akiittuq unalu angmaumainnaqtut piyunnautilik 
angmaumainnaqtumik hivunikhautikhanut angunahuarnikhanut tamainnut 
nunat, imat unalu imarmiuttanit nunangit iluani MBS (turaaqhimayauyut 
iluani Nakataq 5 haffumani IIBA unalu tukiqautimi uvunga s. 5.7.18 haffumani 
Nunavut Angirutaanit). Piinnarialiutait kiuvikhainnarialik Inuit maniliurahuaqtunut 
hulidjuhiit. Inuinnaunngittut tukhiutilaaqtangit hamna MBS hulilukaarumayut 
uuminngaluuniit aallat hivunikhautikhangit nalaumattiaqtumik 
piinnarialiutikhanut haffumani malikhimalugit MBCA. 

Nalunaitkutaq 1: Nunauyaq Ahiak (Kuin Maud Ikirahak) Utiqtaqtut Tingmiat Nayugaat 
ilangittauqpitquhituqangit nunat atiit

1.1 Avikturnianut Ilaliutait
1.1.1 Nuna Ilitquhiita
Ahianit hamanngat ikittumit nunamiuttat qikiqtat ilitturnaqtullu taryum hinaani imangit, una Ahiak 
Utiqtaqtuq Tingmiat Nayugaa ilaqaqhuni avliqanngittumik nunaraaluit. Angiyaaqtut uyaragialgit unalu 
Utuqqaryuanguyut hanauyavigilaaqtangit qaiqtuit Nayugaanit hivitunia, kingiktut qulaanngat tikittugu 
puqtunia (100 miitagungnaqhiyuq) hivuraanit, aqittumik akhulakattarnaqtuq uyaraq haniani hinaa 
qaliriiqhimayumi qiqilaaqtumi maniraa, imarmiuttat hiuralingnit uyarat unalu marluit. Maniraa 
kingikhivluni taryurmit ilagivluniuk haffumani Iluillik Queen Maud Ikirahak qurluangit. Una nuna 
pigiaqhuni auktulaittumi qaliriiqhimayut taimaa kiniupainnaqhuni qautamaat. Mayuqqat, uyararyuit, 
kinngait unalu hiuraliallu qiqilaarningit ilitquhiita nanilaaqtut taryum hinaanit nunap iluanilu. 

Queen Maud Ikirahak ivigiaktut maniraa ilagiyauyuq haffumani Back Ivigialgit Maniraa avvautinga 
haffumani Kazan Avikturnia (Titiqqangit 2). Una avikturnia takunnaqhuni iluani uataanit ilanganit 
haffumani Kaniitian Uyaragialik (Bostock 1970). Una nuna qauyimayauyuq napaaqtuqanngittut. Amihut 
tattiit kuukkaillu, hanahimayut haalukkaanguvlutik haffumani MBS, nalunaittuq qiqilluaqpakhuni 
qangaraalungmi. Una hinaa qaliriiqhimayuq marlungmit hiuralingnilu kinguani-qiqumagaluarningit 
imarmiuttat qaliriirningit, taimaa maniilrua hiurainnangit iluaniittut nunami (Bostock 1970). 

Titiqqangit 2: Nuna ilitquhiita unalu Avataita Tukimuarutingit haffumani 
Ahiak (Queen Maud Ikirahak) Utiqtaqtut Tingmiat Nayugaa

Nuna Ilitquhiit Avikturnia Kaniitian Uyaraliangit

Uyaralingnit Nunalimaangit Churchill Nunalimaaq 

Nunauyamni Avikturnia Ukiuqtaqtuq 

Nuna Kiglingat 3 Hivuraanmi Ukiuqtaqtuq 

Avikturnia Kiglingat 39 Queen Maud Ikirahak Nuna nakiqtuq 

Nunalimaaq Kiglingat 3.2 Keewatin Nuna nakiqtut 

Nuna Ilanga Kiglingat (Nuna Avatingit Nunaat) 159 Brichta Tahiq 
160 McNaughton Tahiq

1.1.2 Nunangit
Amihut MBS qaliriiqhutik imuhimayutut, haalukkaat Utuqqaryuanguyut qaiqtuit. Hamna aallauyut 
uyarangit ilikhimayut uyarait uuhimayuugaluit naptuhiyut uyarat hiurainnalingniglu ilitquhingit (Bird 
1967). Una nuna ikihimayutut hamanngat Utuqqaryuanguyut qiqihimagaluaqtut. Uyarait hiqumittut 
hikulu katihimagamik uyararyuahimayut, hiurainnaq marluinnat nuna maniraa hivituuvlutik. 

Taryum hinaa nunangit taimailittuq hamanngat hiurainnaugaluat atuinnaqhugit ukunanngat 
qiplangayutut haviqaqtulingnit, unalu angiyaaqtut qaliriiqhimayuit uyarait katittut. Una nakiqhimayuq 
Simpson unalu Armark uyaraliat uyarainnauyut angiyaaqtumik uutiqhimagaluaqtut ilitquhiita; taimaittut 
takunnaqtut hapkuanguyut aryakhaq, uqhugiat unalu qirniqtauyut uyaraq. Una Iqaluaqpalik nunaa 

ilitquhiita qaliriiqhimayut ipikpiaqhutik kivihimayut hiurat katihimayut naptunnguqtut uyarat unalu 
uyarak, atuinnanngittangit uyararnut haffumani hanauyarvikhat uyarak ilaqaqhutik qiplangayut 
utuqqaryuat uyarat (Hanson et al. 1956, Bird 1967).

Anginiqhauyut kannuyalgit unalu havigalilgit uyarat nanilaaqtut qitqanit uyarait tamainnut nunami 
(Hanson et al. 1956). Amigaittut qattingniat havigalik, kannuyaqarningit uyarat, maniktut naptunnat, 
unalu utuqqakpaanguyuq uyaraq takunnaqtut ublumimut (Hanson unalu Jones 1976).

Uumayuugaluit uyarannguqhimayut nanilaaqtangit iluani nunami iluliqaqtut imarmiuttaugaluit uviluit 
unalu halumayumi imarmiuttat unalu haunilingnit (Craig 1961). Una ukiungat uyaqqat uqaqhimayauyut 
hamna hiurainnaugaluat uyarait ikhinnaqtauhimavlutik hamna utuqqaryuangani Aallannguqtiqpallianingit 
inaanit nungutpallianingit hamanngat Nunat Ingilravalliabluni (Bird 1967). 

1.1.3 Nunat Ilitquhiit 
Nunaliqiniit ilitquhiit ilingablutik kingulliqpaami hikuhimagaluaqhuni akunngani unalu kinguani-
hikuhimaningit imarmiunit ayuqharningit. Una nuna ‘qaliriiqhimayuq’ nunangani naliriiqhimayut 
maniraa ahiittut tattiit kuukkangillu. Marluinnangit, uyaraliat unalu hiurainnangit mayuqqat 
nakikhimayauyut avikturniani. Amigaittut tattiit, qurluangillu kuukkaillu hiamihimayut angiyaaqtunik 
maniraa iviit kiniupayullu nunangit (Ryder 1972). Qiqilluayuktut takunnaqtut hivituyumi uyarainnat 
anuqqimit ilingayut, avaluahimayauyut ikingit, anuqqim qiqivallaaqpakkami ilingauyut unalu 
marlungit hiqumitpakhutik (Hanson et al. 1956).

Una nakikhimayut puqtuhiningit ilitpakhutik qaangiqpagaat 300m unalu ilavagaat haalukkaat nuna 
pulahimavaktut imarmiuttanit unalu qiqilaaqtut halvaqtut (Bird 1967). Kihiani ikittuuvlutik kiniupaningit, 
hiurangit maniraa hivituuvlutik amigaittuuvlutik ilait paniumayut maniraa takunnaqhutik ilaani. Maniraa 
mayuqqaliuvlutik, kingikhivakhutik 30m puqtuhinia, tamainnut nunap iluani. Ilitturnaqhuni kinguani- 
maniraa amiakkuit mayuqqat tahivaktut tununngani kivanmit hamanngat Iqaluakpalingmit. Egitkotok, 
puqtuhimayuq uvunga 240m nalunaitpiaqtuq nunaryuangat tununngani kivanmit Iqaluakpalingmit. 
Tahapkuat nunaryuangit, uuminngalu ikiit unalu qiqiumayut uiniit manikhivaktut qaiqtumi maniraanit, 
nalunaittut haffumani tununnganit-kangangnami naiglivalliavaktuq hamanngat Keewatin hikuangani. 
Una hiku hivuani takunnaqhuni pirihimayuq kivataanit uvunga Utkuhikhalingmit.

Nuna iluani, nunaa puqtuhivakhuni kayumiittumik anginiqhauvakhunilu 245m puqtuhinia, tunnungani 
Iqaluakpalingmit (Hanson et al. 1956). Kivataanit ilanganit haffumani MBS, una Simpson unalu Armark 
nunangat mayuqqangit ayurnanngittumi naliriiqhimayurlu tununngani hinaanit haffumani Queen Maud 
Ikirahak. Una mayuqqaq aturaaqhimayut taryurmut aulapkaqhugit ikkatpiaqtut hinaa. Una hinaat 
auyuittuni piruhimayuq qaanganit uyaraliannguqhutik qanilruani taryumit. 

1.1.4 Marlut
Ivyuyut imarmiyut marlut hiurangillu ilagiyaulluaqtangit haffumani maniraa avikturniani. Una 
naunaittuni hamna kinguanit-hikuhimalraangit imarmiunit avvauhimayangit hivituuvluni nunaani. 
Hiurainnaat marlut takukhauvaktut ungahingniani nunami iluani. 

Hamna qiqihimavaktut marlut naniyaulaaqtut nunami ilitquhiqaqhunilu ikkatpiaqtumik qaliriiqhimayumik. 
Hapkuat marluit marlunilihaaqhimayut anuqimullu taimaililaqivagaat. Auktulaittut itpakhuni iluani 
hitinia atauhiq miitastigut piyuktuq (Clayton et al. 1977). Hakuiqpallaaqhimayut marluit takunnaqtut 
ilitquhilgit, aadjigiinngittut maniitpiaqtut qiqivakkamik unalu kinitpakkamiglu aallatqiit imarmiunit 
hiurait. Tahapkuat marluit takunnaqhuni niklaumayut marluk avataa unalu puqtuhihimayuq kiniumayuq 
ilinganingit; taimaa kiniinnaqhuni akuniraalungmi. Tahapkuat hakuiqhimayut imaiqhimayut marlut 
taimaa ikkatpakhuni qulaanit nunatiqhimayut qaangani (Tarnocai 1977). 

1.1.5 Imangit
Una MBS imaiqhimayauyuq amihuuyut qipingayut kuukkat qurluangillu qurluaqhimayut iluanut Queen 
Maud Ikirahak. Angitqiyauyut kuukkait nunami ilagiyangit Armark, Kuunayuk, Kaleet, Karrak, Kuugyuaq, 
Pitok, unalu Simpson kuugat. Hapkuat nuvungit kuugat ikaaqpaktut tununnganit-hivuraanut qulaangillu 
qurluaqpakhuni katilviuhimayut mikiyut tahiit. Amihut ingilrayut kuugat takunnaqtut kuukkanit, taimaa 
nuviqhimavlutik haavihimayutut takunnaqtuq kuukkap ihuani. Pirihimayut unalu nunap ikia takunnaqtut 
hiuraqtut ittut imnat nakikhimayumi tikihimayangit kuugarnut (Hanson et al. 1956). Upinngaami 
hikuiliraangat imaqquqtuhivallaaqpaktuq naqhat. Amihut ukiunganit, hikuiraangat angiyaaqtut 
kuukkat iniqhimavaktut Taaqhivalirvia atulihaaqtumi. 

Una nunangit hiamihimalluaqtuq amigaitpiaqtumik tahirait, ikkattut tahiit ikittuuvlutik hitiyut tahiit. 
Imaq pulahimayangit 40% haffumani MBS’p nuna qaanganiittumi. Auktuqhimayut tahiit, taimaa 
auktuqhimayut nuna hikungit, hiamitpiaqhutik qaangani imaup ulau hiurainnalingmi marluit haffumani 
hinaa nakikhimayut nuna haniani Queen Maud Ikirahak (Bird 1967). Kuugat unalu tahiit imangit 
marluinnauyut haniani hinaanit, takummarikhivlutik nuna iluani humiliqaak hiurainnalik marluit 
hiurainnatqiyauvlutik tihimavlutik marlungmit uyaralingnilu. 

1.1.6 Hilaup unalu Anuriup Qanurilinganingit 
Titiraqhimayut nalunaitkutaanut ikittuuvluni ukiuqtaqtumik nuna avataita kiglingat, tukiqaqhuni 
ukiunganit niklaumaninga kangiqhihimayauyuq -11°C. Una Nayugaa ilitturnaqhuni naittut, niklaumayut 
auyangit, tukiqaqhunilu qanilrua niklaumaingit itpaktuq hamanngat 4°C uvunga 6°C. Ukiami hivituuvlutik 
qaayurnaqpiaqpakhunilu, qanilruani niklaumaningit itpaktuq hamanngat -28°C uvanilu tununngani 
uataa uvunga -17.5°C hamani hivuraa kivanmit. Hivunngani ukiungani hiku pulahimagaluaqtuq ikirahak 
ukiuraalungmi, kihiani naittut akunngani uvani auyannguraangat taimaa ubluq tamaat niklaumainnaqhuni 
taimaa nuvuyainnaqpakhuni takhiinnaqhunilut (Maxwell 1981). Nuna hinaani anurit, niklaumayumik 
anuqhiqpakhuni hamanngat qiqimahimayumik ikirahak, unalu nunaryuarmillu anuriryuangit tikitpakhuni 
hamanngat hivuraanit taimaa aktuumivakhuni hamna MBS’p hilangit (Ryder 1967). Niklaumamingit 
hinaanit taryum hinaanit ilaita haffuman Nayugaanit niklaumatqiyauyut nunalu iluanganit. Tamainnut, 
nuna iluani niklaumaningit 2°C puqtuhitqiyauyuq hinaanit tikihimalaaqtuttauq niklaumaningit 
puqtuhilaaqtut 20°C. Haatpiaramik nunangit qaninnamiglu taryum hinaanit, anuqhiqpiaqpakhuni unalu 
aallannguqpakhunilu hilatigut mikhaagut. Una hila hivuuranaqhilaaqtuq aputillu naunaqhivakhuni 
humiliqaak tatqiqhiunmi ukiunganit. Anurit tikitpaktut kangangnamit, kangangnaq kivanmit, 
akuniqhivvluni uvanngat 20 km ikaarnikkut auyami, kihimi anginiqhauvaktut 40 km ikaarnikkut 
(Maxwell 1981). Una tukinga ukiungagut hilarlungit itpaktuq hamanngat 125-200 mm. Taimaa 
takunnaqtuuvluni angmaumayut imat kinguani auyami ukiakhalihaaqtumi ikayuutauvakhunilu 
qaayurnaittumik hila taimaa minilaqivakhuni, takhilaqivakhunilu hilaqutigut hila. 

1.1.7 Hiku Qanurilinganingit 
Una Queen Maud Ikirahak ilitquhiqaqtuq kayumiktumik hiku, taimaa hivullirmi ukiumi hiku hivulliuvaktuq. 
Kihiani hivituyumik angmaumayumik hikuqanngittuni (Smith unalu Rigby 1981), una ikirahak 
pivalliahimayuq taryuq hinaani hivunngani taimaa hikuiqhimavakhuni qaffiinnarnit ublunganit uvunga 
qaffiraalungmi ublukhautaanit uvani auyami. Hiku pulahimayut atuinnaqtangit uvani kivataangat unalu 
tununnganit kivataanit ilanganit ikirahangmi (Maxwell 1981). 

Qiqiliqpakhuni nunguani Apitilirvingmi unalu iniqpakhunilu uvani Hikutirvianmi. Kuukkat unalu 
qurluangillu taimaa hikuliqakqtut ukiumi. Kuukkat qurluaqhimayut tununnganit iluanut ikirahak 
hikuqanngittuni uvanngat Taaqhivalirvia unalu Niqiliqivik hikuittunilu haniraanit ahiarmi.

1.1.8 Hilaup Aallannguqpallianingit 
Hilaup-Climate-aallannguqtiqhimayauyut iluani Iqaluktuuttiarmi nunaani uvanngat 2100 
kangiqhiyauhimayuq hamna anngutikhat kipulaaqtut 100% avataaniluuniit 100% (kipulaarmiyut, 
taimaattauq; Avataita unalu Hilaup Aallunnguqpallianingit Kanata 2016a). Una nunga ilagiyauyuq 
haffumani ilagiyaat tahilaaqtuq hamanngat nakikhimayumi Kiilliniq (Nunavut) taununga ukunani 
Qitirmiut avikturnianit unalu tamainnut tununnganit Quebec mit. Kihiani, una Queen Maud Ikirahak 
nunaa, tamainnut, takitqiyauyuq angmaumayumik imaq hilaqutaanut humiliqaak nunangani 
iluani Kaniitian Ukiuqtaqtumi talvangaanillu imarmiuttanit aallatqiit uumayuit hapkuanguyut 
hikumiuttainnaugumik hikumit ilagiyaugumigluuniit taimaa hakuiqhimalaaqtut 
kangiqhihimayaugamik aallannguqpaliramik taryum hikuanit. 

1.2 Pitquhituqangit Hivuniqhuut 
Ikayuqhuihimayuq ukunani uyarat qauyiharniq iluani nunangani, una Queen Maud Ikirahak Utiqtaqtut 
Tingmiat Nayugaa (MBS) qauyigiaqhimayuq uvani 1961 malikhugit hamna Utiqtaqtunut Tingmiat 
Nayugaa Maliguarutit haffumani Utiqtaqtut Tingmiat Maligautaanit haffumani 1917 hapummigianganit 
hunaugaluaqtut ilihimayauvluni ivayunit nunagiyangit Rossi’p Kanguit; uuminngalu nayuqpaktangit 
haffumani angiyaaqtut aallatqiinguyut tingmiat uvani avaliqanngittumi nunaa iluani Nuat Amialikanmi. 
Una Nayugaa nalunaiqhimayauyuq ublunganit uvunga Kanata Anngutikhanut Maligaq, taimaa 
atuqtauvaktut uvanngat Avataita unalu Hilaup Aallannguqpallianingit Kanata’p hivulliriyangit 
nayuqpaktangit qayagiyukhat ingilrutikhaq uvanngat 1973 mit. Hivunnganit uvanngat 
uqariiqhimayauyut haffumani Kanata Anngutikhanut Maligaq maliguarutaulluangit nayuqpaktangit 
qayagiyukhanut ingilrutaanit angmaumayuq uvunga Kanata Kavamaryuangit unainnaugaluaq 
Utiqtaqtut Tingmiat Maligaq. 

Una tiliuyauhiniq haffumani Utiqtaqtunut Tingmiat Nayugaat atulihaaqhutik ukunanngat 
ihivriuqhimaningit haffumani nunangat turaaqhimayauyut uvani tukimuarnianut. Atauhiq 
amihuugumigluuniit ilaliutiyauhimayukhat tikinnirumiuk iningit ihumagiyauyukhat naammagiyarnit 
haffumani angiqtaunianut haffumani Utiqtaqtut Tingmiat Nayugaat (Kanata Kavamaryuangit 2017a). 
Hamna Utiqtaqtut Tingmiat Nayugaa titiraqhimagumik maligautaanit Utiqtaqtut Tingmiat Nayugaa 
Maliguarutimi, hamna nutaanngurialik haffumani Utiqtaqtut Tingmiat Nayugaa Maliguarutit 
kiugiaqaqhuni haffumani kigliriyangit ihuaqhihimayangit, uuminngaluuniit 
nutqaqhimagiaqaqtut nayugaanut. 

Ilagiyangillu uvunga tikkuaqhimayunut uumani Utiqtaqtut Tingmiat Nayugaa, uvani 1982 mi hamna 
Ahiak MBS tikkuaqhimayauyuq uvani “Kiniupayumi nuna haffumani Hilaryuarmit Ihumagiyaulluaqtakhaat 
haffumani Imarmiuttat tingmiat Nayuqpaktangit”, malikhugit uqauhianit haffumani Ramsar Maligaq; 
nautkaqhugit hilaryuanut tugliriyangit angitqiyaanit Ramsar nayugaa (Ramsar 2001). 



12 AHIAK UTIQTAQTUNUT TINGMIAT NAYUGAAT MUNAQHIVIKHANUT UPALUNGAIYAUT 2019

1.3 Nuna Nanminiqutingit unalu Ikayuutit 
Una Ahiak MBS iniqaqtittiyangit nuna haffumani taryum hinaanit unalu nakiqtumi nuna iluani maniraa 
iluani pitquhituqangit atuqpagaat nuna iningit haffumani Inuinnainut tadjat nunaqaliqtut Iqaluktuuttiaq 
Uqhuqtuumilu uuminngattauq Qingauk Umingmaktuurmiluuniit (Contentworks 2011). Amigaittut 
haffumani Nayugaa kuin nunagiyangit; kihiani malikhimayangit Nunavut Nunaqutaanit Angirutit, 
taimaa ilagiyauyut hamanngat Inuit-Nanminiqutingit nunangit (IOL; qaanganit piyuunautingit) 
haniraanit taryum hinaanit uataaniqpiangani kivataanimilu haffumani nayugaanit (Nalunaitkutaq 2). 
Una nuna haniraaniittuq Ahiak MBS mi akuhimayuq kuin nunangani unalu IOL. Nunallaanmi Nunat 
Atuqtaunikhainnut Maliguarutit aturnaqtuni uvunga kavamaryuangit Kuin nunangani. 

1.3.1 Inuit Nanminiqutingit Nunat 
Iittiinit ilanganit haffumani Inuit Nanminiqutingit Nunat (IOL) nayugaa iluaniittut MBS mi (ilangani BB-17, 
BB-19, CB-01 uvunga CB-11, CB-17, GH-20 uvunga GH-23). Qitirmiut Inuit Katudjiqatigiit munariyangit 
qaanganit piyunnautingit ilanganit. Aallat piqaqhutik IOL (qaangani) ilangani haniraanit MBS).

Nalunaitkutaq 2: Nunauyaq haffumani Inuit-Nanminiqutingit Nunat iluani hanianilu Ahiak 
(Queen Maud Ikirahak) MBS

1.3.2 Nunap Ikianganit Ikayuutait
Iniqhimaittut uyaraqtarviuyut qauyihaqpakhutik iluani Queen Maud Ikirahak avikturniani. Hanson 
una Jones (1976) unipkaaqhimayangit ilaani tautukpakhutik kannuyagiakhiyuq, havigalit unalu 
auktuqhimayauyut uutiqhimagamik qangaraalungmi uyarait himaihimayut nunangani, amihuvyaktut 
mikiyumik havigalik uyararmit haniani Atanikittuq iluani tununngani kivataanit haffumani MBS. Una 
nunaa, tukiqaqhuni amigaitpiaqhuni uyarait, qauyihaqhimagaluaqtuq atulihaaqtumi 1970’s mi. Una 
Kuugyuaq Havigalik Uyaraqtarviuyuq, Giant Uyaraqtaarvit, unalu Cominco nanminiriyaraluangit iluani 
nunangani (Allison 1977), kihimi havaangit nunguhimayuq 1980’s mi. Amihunit uyaraqhiuqtunut 
havaariyauliqtut aallatqiinguyut iningit hilataani kigliriyaanit haffumani Ahiak MBS uataanut, 
qanitqiyauyut uvani ~45 km hamanngat uataanit haffumani uataa kiglinganit (Hanningayuk 
Havaariyangit; Nunavut Kavamangit 2016; Nalunaitkutaq 3). 

Una Queen Maud Ikirahak nakiqtut nunat takukhaunngittut angiyaaqtumik uumayunit ilaurutingit 
(J. Hamilton inmi tuhagakhauyuq). Una ikirahak ihumagiyaunngittuq puqtuhimayumik hivulliriyakhaat 
uqhuryuanit qauyiharnikkut (Fenco Consultants Ltd. unalu F.F. Slaney unalu Co. Ltd. 1978).

Nalunaitkutaq 3:  Nunauyaq haffumani Nunap Ikkiangani Ikayuutit haniani Ahiak 
(Queen Maud Ikirahak) MBS

1.4 Igluqpait unalu Igluqpaqarvikhaliurutikhaq
Arvinilik hitamaat kavamaryuangit igluqpalgit iluani Ahiak MBS (Titiqqangit 3). Uvani 1991, una 
Kaniitian Uumayuliriyit aulapkaihimayut uvani Karrak Tahiq Qauyiharvik. Nayugaa uvaniittuq 
angitqiyaangit qikiqtaq uvani Karrak Tahiq ilaqaqhuni 4 igluqpait unalu 2 hirluaq. Mikiyumik 
igluqpaqaqhuni tununngani uataanit Karrak Tahiq uvani Tununnganit Karrak Kuugaq atuqtauvakhuni. 
Malruk ukiivikhat igluqpait atuqtauvaktut ukunani kanguit amihuaryuit 10 unalu 46 mi (takulugu 
Nalunaitkutaq 4), kihimi ahivaqtauhimayut 2015 mi. Una Karrak Tahiq Qauyiharvik ukiiviqaqhuni 
igluqpak Kuugyuami atuqtauvaktuq kanguit miklirarmiliqigaangat. Una Karrak Tahiq Qauyiharvik 
huli aulapkaivakhuni havaarivluniuk Dr. Ray Alisauskas (Uumayuliqiyit unalu Nunat Qauyiharvingit 
Avvautingit, Qauyiharniq unalu Qauyihaqhimayut Ilangani, ECCC). Imaq Qauyihaqtut Kanatami 
imaqtarviqaqhuni unalu igluqpak uvaniittuq Kuunayuk ilagivluniuk imaq ukiuqtaqtumi imangit 
amiqhidjutauyuq havaangit. Una qauyiharvik aulattitiyangit inuittumik kihimi hanaqiyauvaktangit 
atauhiq malruiqtaqhutik ukiunganit. 

Titiqqangit 3: Igluqpait unalu Igluqpaqarvikhaliurutikhaq

Qanurittuuninga 
(Nalunaiyainiq 
Atinga) Qanurinniq

Kangiqhidjutaa 
Atktilaanga 
(Itikkatigut)

Qanga 
Igluliuq-
himayuq Munariyangit Huqpaniittuq

Igluqpaq (Karrak Tahiq – 
igluqpqarvilluangit)

Nakuuyuq 18’ x 20’ 1990t ECCC Qikiqtaq qitqanit 
Karrak Tahiq 

Igluqpaq (Karrak Tahiq – 
niqiqarvik igluqpak)

Nakuuyuq 12’ x 16’ 1990t ECCC Qikiqtaq qitqanit 
Karrak Tahiq 

Igluqpaq (Karrak Tahiq – 
ingilrutik igluqpak)

Nakuuyuq 12’ x 16’ 1990t ECCC Qikiqtaq qitqanit 
Karrak Tahiq 

Igluqpaq (Karrak Tahiq – 
havaktit igluqpak)

Nakuuyuq 12’ x 16’ 1990t ECCC Qikiqtaq qitqanit 
Karrak Tahiq 

Igluqpaq (Karrak Tahiq – 
sikiituuqarvik)

Nakuuyuq 5’ x 10’ 1990t ECCC Qikiqtaq qitqanit 
Karrak Tahiq 

Igluqpaq (Karrak Tahiq – 
tutquumaqarvik)

Nakuuyuq 10’ x 10’ 1990t ECCC Qikiqtaq qitqanit 
Karrak Tahiq 

Igluqpaq (Tununnga 
Karrak Kuugaq - F-14 
igluqpak)

Nakuuyuq 12’ x 16’ 1990t ECCC Tununnga 
Karrak Kuugaq

Igluqpaq (Kuugyuaq 
mikilraliqiyangit 
igluqpak)

Nakuuyuq 12’ x 16’ 1964 ECCC Haniani 
Angmaumaninga 
Kuugyuaq, 
kivataani 
mayuqqap 

Igluqpaq (AWOS iglua; 
Imaq Qauyihaqtit Kanata 
uuktuutinga)

Nakuuyuq 10’ x 12’ 1970t ECCC Haniani 
Angmaumaninga 
Kuunayuk, 
uataani 
mayuqqap

Ilagiyangit qulaanit kavamaryuangit igluqpangit, amihuvyaktut Inuit nanminiriyangit igluqpait 
unalu Anguniaqtit Tirigannialiqiyut Timingit igluqpait iluani Ahiak MBS hamna Ahiak ACMC 
kititiqhimayangit titiqqanut.

NUNAT AVATAITA 
IKAYUUTINGIT

2.1 Nunamiuttat unalu Imarmiuttat Nayuqpaktangit
Una Ahiak MBS pulahimayuq avataanit 95% haffumani Queen Maud Ikirahak Nakikhimayut avikturnia 
kiglinga. Una Queen Maud Ikirahak pulahimayangit nuna avataani 6,000,000 ha. 40% yungnaqhiyuq 
hamna Nayugaa’p atauttimut qaangani nunangani kiniupayuq (Tingmiat Qauyihaqtut Kanata, 2017). 

Kiniupayut nunat ilagiyaulluaqtangit haffumani nunat unalu imarmiuttat nayuqpaktangit uumayuit 
iluani Ahiak MBS. Ikayuutauvlutik aturniqattiaqtumik ihumagiyaulluaqhugit nayuqpaktangit amihut 
uumayuit; qulaanganiittuni angiyaaqtut amihuuningit haffumani utiqtaqtut tingmiat. Nayuqpaktangit 
ilagiyangit imarmiuttat unalu taryum hinaani kiniupayut: imarmiuttat imat, uyaraliat imarmiuttat hinaa, 
kuukkap hinaa imangit, unalu imaiqtiraangat marlungit, hiurat, unalu taryulit haalukkaat unalu 
manikhimayutut nunat unalu kiniupayut maniraa (Ramsar 2001). Nunap iluani kiniupayut manirak 
aallatqiit ilagiyangit nungulaittut kuugat qurluangillu, iluani nunat uyaralriurnit kuugaliuqhimayut, 
nungulaittut halumayut tattiit, nungulaittut halumayut tahirait, kiniupayut manirak unalu marluinnat 
kiniupayut, unalu maniilainnat nunat.

Una hivituyuq, mihingnaittuq akhangnaqtut Nakikhimayut nunat haffumani Ahiak MBS imaiqhimayut 
amihut kuukkat ilagiyangit, una Tingmeak Kuugaq, Kuunayuk Kuugaq, Kuugyuaq Kuugaq, Amark 
Kuugaq, Simpson Kuugaq unalu Kaleet Kuugaq, tamaat qurluaqhimayut tununnganit haffumani 
iluaniittuq Queen Maud Ikirahak. Amigaittut qurluangit, tahirait unalu ikkattut tahiit (akunniqhurnia 
ikittumik 100m hitinia) qauyigiaqhimayuq hiamittut angiyaaqtuniglu iviinnalgit, kiniupayut maniraa. 
Paniumayut qulaani nuna nayuqpaktangit takunnaqtut hinaanit unalu iluani qiqumayumi nunanganit 
ilitquhiita haffumani hitivyaktut mayuqqat, haattut maniraat unalu marluinnat hiurainnallu mayuqqat. 
Qulaanit nunat nayuqpaktangit ilaqaqhutik uryuit, nauttiallu. 

Una Ahiak MBS iffiaqhimayut amihunit ikkattut tattiit, tahirait, unalu kiniupayut nunat. Hinaanit 
imaryuangit atuqhimayut 18.6% haffumani tamainnit iningit iluani Nayugaan. Kihiani, arvinilik hitamaat 
tatqiqhiutaanitunaqhiyuq ukiungani hiku pulahimayut tamatkiumayauyuq, kayumikhiyuq hikuhimayuq 
nunami, amihuuyut ikarahait unalu hikuinnauvaktut auyami (Minnguirvik Kanata1995). Hinaaniunngittumi, 
hinaa imangit ilivaktut 10.3% haffumani tamainnit iluani Nayugaa naunaittut qikiqtat, qikiqtannuit, 
ikaarutit unali kangiqhuit. McLoughlin Bay, Kanguuyaq, Uumannaraq, Innakharvik, unalu Aulattivigyuaq 
ilitturnaqtut nunangit hinaanit haffumani Nayugaanit. Una taryum uinia aadjikkutaa, puqtuhivakhuni 
akharnaqtut kangiqhua hinaani uataa haniraa mayuqqalik haniraa hiurainnauvluni haattuvluni imangit 
tautungnaqtut kivataani (Minnguirvik Kanata1995). Imnat tikilaaqhutik 200m qulvahikhiyut. 

2.

Nunat pulahimayut nunauyat haffumani Ahiak MBS (Didiuk unalu Ferguson 2005) nalunaittut qulit 
pingahuat arlingnaqtut nuna pulahimayut iluani kiglinganit haffumani Ahiak MBS. Tahapkuat nunat 
pulahimayut ilagiyangit pingahuat minilaqiyutut itpaktut imap hinaani imaryuangani unalu 10 nit 
nunamiuyut nuna pulahimavaktut (Ilaliutaani B; Ilaliutaani Titiqqanmi B - 1). 

2.2 Tingmiat
Uvani ihivriunginnarialik titiqqanmi haffumani tingmiat nalvaalaaqtatit iluani Ahiak MBS angmaumayuq 
qaritauyakkut uvani: https://NunavutACMC.com/Ahiak. 

2.2.1 Imarmiuyuktut tingmiat Kanguillu 
Taamna Samuel Hearne qauyihariaqtuqhuni ukiuqtaqtum hinaa haffumani nunangani NT kinguani 
1700t nalunaiqhimayaakanguq tadja ilittuqtauyuq Rossi’p Kanguq. Kihiani, uvani 1935 mi una 
Angus Gavin nalunaiqhimayangit ivayunit uuma kanguq uvan Kuugyuaq nunangani. Uyararnut 
qalgiliuqhimavaktut qiqqaarnit nayuqpagviannit tamainnut nunaanit naunaittuq Inuit ilihimayaat 
kanguit amihuaryuit qangaraalungmi nahittaqtit unalu qauyihaqtit tikitinnatik. 

Mitqurnit niuvilihaaqhutik aturluaqhimagaluaqtangit uvani kinguani 1920t, una Hatsin Pii Kampanit 
niuvirvinikhutik qaniani amihuuyut kuukkat qurluaqhimayut iluani Queen Maud Ikirahak (Usher 1975). 
Angus Gavin niuviqtiugaluaq uvani Kuugyuaq niuvirviani nalunaiqhimavluni hamna Rossi’p Kanguq 
amihuaryuit uvani Tahiani (Gavin 1947). Uvani 1949, Hanson, Queneau unalu Scott qauyihaqhimayangit 
Kuugyuaq avikturnia angiklikhimavluni amihut ilihimayauyuq Rossi’p Kanguq amihuaryuit (Hanson 
et al. 1956). Kinguani ihivriuqhimayauyut imarmiuttat tingmiat qauyihaqtut ilittuqhimayangit hamna 
Queen Maud Ikirahak nunaa ikayuqhimayaat aallatqiit hivituuvluni qaliriiqhimayut kanguq niryuutit 
(Barry 1961).

Amigaitpiaqtut imarmiuttat tingmiat, naunaittut hapkuat Ross'ip, Nirliniq, Nirlingnaq, Kanguq, Mitiit, 
Ulagullik, Qugyuit, Amauliit, Qingaliillu, unalu Amauliit aallatqiit, ihat, unalu unaguiqhirvingit iluani 
Ahiak MBS. Qaffiuyunaqhiyut 60 kanguit amihuaryuit hiamihimayut tamainnut Nakikhimayut nunat 
ilagiyauyut avataanit 90% haffumani hilaryuam amihuuningit haffumani Ross’ip Kanguq unalu 
hivituyuraaluit Qitqaninunanit Amihuuningit haffumani Mikitqiyauyut Kanguit amihuuningit (Kerbes 
et al. 2014). Malruunguyuk ivayunit ilagiyangit haffumani Uluagulliit, ilittuqhimayauyut takiyaaqtut iviit 
unalu naitqiyauyuq iviit amihuuningit (Ramsar 2001). Una Ahiak MBS ikittuuvlutik ivayunit nuna iluani 
Atlantic unalu Pacific Nirliniit tingmiat (Ramsar 2001), ilihimayauvlutik ivayunit Qitqaninunangani Mitiit 
(Leafloor et al. 2018) ilihimayauvlutik ivayunit Qitqaninunangani Nirlingnat(Alisauskas et al. 2018a). 

Hilaryuangani hivituningit (avataani 1%) amihuuningit haffumani aallatqiit imarmiuttat tingmiat niryuutit 
titiraqhimayauvlutik. Qauyihaqhimayangit taryum hinaanit ilanganit, unalu avataanilu 50 km nuna 
iluani uvani 1990 unalu 1991, takukhauvlutik amihuuyut 18% haffumani kivataanit Qugyuit amihuuningit 
(7% haffumani Tununnganit Amialika amihuuningit); 14% haffumani qitqanit-nunaanit Nirlingnat 
amihuuningit; 5% yungnaqhiyangit Nirliit amihuuningit; 10 uvunga 12% haffumani Qitqanit nunanganit 
Uluagulliit amihuuningit; uuminngalu 1% haffumani qitqanitnunangani Qiqqaat amihuuningit; unalu 
6% haffumani uataa/qitiani Tununngani Amialikan Qingaliit amihuuningit (Tingmiaq Qauyihaiyut 
Kanata 2017). Una puqtuhiyuq titiraqtauhimayut ivayunut hivituyuraalut haffumani Tununngani 
Amialikan Qingaliit pigiaqhimayut hivuraanit haffumani Ahiak MBS.

Tingmiat tikitpaktut uvunga Ahiak MBS mi kinguani Qiqaiyaluarvia ivavakhutik qilaminnuaq 
tikilihaaqhutik. Maniit inunigaangat anivaktut qitqani-Taaqhivalirvianmi. Inirniit unalu ihat 
ingutaaqpaktut hinaani niqikhaqhiuqtut niqhiuqhugit ihangit. Tingmiat aullaqpaktut hamanngat 
MBS hivuraanut kinguani Niqiliqivik mitqunigaangat. 

https://NunavutACMC.com/Ahiak

Nalunaitkutaq 4: Nayugaat haffumani kanguit amihuaryungit iluani Ahiak (Queen Maud Ikirahak) 
Utiqtaqtut Tingmiat Nayugaa

2.2.2 Imarmiuttat tingmiat
Amigaitpiaqtut Imarmiuttat tingmiat nayuliqpagaat ivavakhutik iluani Naguyaanit; qulaanginnaani 
amihut niryuutit haffumani tuulliit (Maliriq, Tuulliillu, unalu Qaqhauq) avataanilu 2% haffumani 
nunaryuangat Tatilgaq amihuuningit (Tingmiat Qauyihaqtut Kanata, 2017). Aallat auyami niryuutit 
ilagivaktaat aallatqiit nauyat, imitqutailat unalu ihunngait. 

2.2.3 Nunamiuttat tingmiat 
Nuna pulahimayuq ilagiyangit amigaittut nauhimayut nakikhimayumit angivyaktut ikayuutauvlutik 
nayuqpaktangit amihunut nuivaktut qupanuat, atuliqpagaat amaulikkaanut. Aqilgit amaulikkaallu 
ukuninngat Nahauliit Amaulikkaallu takukhauvaktut ivayut iluani nayugaanmi. 

2.2.4 Hinaanirmiuttat tingmiat
Amigaittut amihuuningit haffumani hinaanirmiuttat tingmiat niryuutit nayuliqpagaat iluani Ahiak MBS 
uuminngat Havraat, Quliquliit, Mihakpagyuit. Hamna kiniupayuq ivilgit, kuukkap qaningani nunaa 
(atuqtauvaktut uyarait), unalu qulaanit nunaani maniraa (tamarmik uryulgit maniraa unalu uryuinnanit 
maniraa) nunaryuami aallatqiit ilagiyangit nakuuqpiaqtumik ivayunut nayuqpaktangit. Amihut 
hinaanirmiuttat tingmiat niryuutit ilittuttiaqhimayut ivayunut ilagiyangillu Hiqiiniqtagyuk, Higyariallu 
(J. Rausch, makpiraaliuqhimaittumi naunaiyaniq). Qanilruani amihuuningit kititiqhimayut 
kangiqhiinnaqhimayauyut amigaitpiaqtut uan milian hinaanirmiuttat tingmiat atuinnaqpagaat 
hamna Ahiak MBS (J. Rausch, makpiraaliuqhimaittumi naunaiyaniq).

2.2.5 Niqikhaqhiuyuktut Tingmiat 
Hamna Ahiak MBS aulapkailihaaqhimabluni, amihut iglugiiktut haffumani ittuuvluni Ihumaaluutauvlutik 
manirainnayut aadjigiinginniit haffumani Kilgavik titiraqhimainnaqhuni iluani takukhauvaktut Kuugyuaq 
nunaani. Una manirarmiuttaq Kilgavik, tadja titiraqhimayauyuq hilaryuangani Ihumaaluugiyaulluaqtut 
maligautaanit Amiriyakhaat Anngutikhat Maligait, pingahuannit aturnaqtut niqikhaqhiuyuktut tingmiaq 
iluani nunami aippaattauq Kaalaaq unalu Ukpik (Tingmiat Qauyihaqtut Kanata).

2.3 Aallat Anngutikhat 
Uvani ihivriunginnarialik titiqqanmi haffumani tingmiangunnittuni huraat nalvaalaaqtatit iluani Ahiak 
MBS angmaumayuq qaritauyakkut uvani: https://NunavutACMC.com/Ahiak.

2.3.1 Nunamiuttat Amaammaktittiyuktut Huraat 
Amaammaktittiyuktut Huraat aallatqiinguyut aktilaangit uvanngat Akhat uvanngat mikiyut 
Qunguhirmialgit ittut unalu Marlungayut Avin’ngat. Manirarmiuttat tuktu, Tiriganniat, unalu ukaliit 
takukhaunginnaqtut. Aallattauq amaammaktittiyuktut huraat takukhauqattanngittut ittuugaluaqhutik 
hapkuanguyut amarut, qalviit, umingmait, ilaani tiriat, unalu Ulimakkat. Ilangit uumayuit mitquqaqhutik 
aallannguqpakhutik marlungayuit auyannguraangat qakuqhiqpiaqpakhutik ukiumi. 

Hannat pusaatigut haffumani nunamiuttat inaa haffumani Ahiak MBS atuqtauvakhuni irniuqtunut 
nurralit qaliriiqhimavakhunilu haffumani 35% (GNWT, makpiraaliuqhimaittuq naunaiyainiq) haffumani 
pitquhiitigut nunamiuttat tuktu (Beverly unalu Ahiak amihuaryuit) nurralit irniuqtunit (Nagy 2011, Nagy 
et al. 2011, J. Nagy nanminiriyangit tuhagakhanmi); uuminngattauq pitquhiriyangit irniurvingit nunaat 
nungutpallialiqtut Qingauk amihuaryungit, atuqtauvakhuni ukunanngat Manirarmiuttat Tuktu (Dolphin 
unalu Union amihuuningit). Ilangit tuktu aulauittut MBS ukiuraalungmi (uvanngat kivataanit ilainnaani 
haffumani MBS), amihut tuktut ingilravakhutik hilataanit manirarmi qitqani auyami hivuraanngat 
Hanningayuk Tahia ukiakhamilu hamanngat Iqaluaqpalingmit Qamanittuamut. Talvanngaanit, 
ukiumi amihuaryuit tuktut iluaniittut MBS mi mikitqiyauvlutik auyami amihuaryungnit. 

Una Ahiak MBS nanminirivluniuk amihuuningit ublumimut ahiarmiuttat umingmait, 
kangiqhiyauyungnaqhiyangit 6,000 avatquttumi huraat. 

Tahapkuat amihuaryuit huraat kukilik angiyaaqtumik iniqaqhutik ikayuutauvaktut amigaittunut 
niqikhaqhiuyuktut. Tuktu niriyaunginnaqhutik iluani MBS mi. Kihiani, huryuktauvaktut unalu 
hilaqutainnaagut niqiqarluayuktut, hapkuninngat utiqtaqtut tingmiat, niriyauvaktut, ukiakhami 
tingmiat kanguillu ihainnaugaangat mitquiyaliraangallu. 

https://NunavutACMC.com/Ahiak

Pitquhiriyangit, Akhait takukhauliqpaktut iluani MBS mi. Qanilruani, Akhat takukhauliqpaktut, 
kihimi amihuaryungit aktilaangit nalunaqtuq. Qangannguraangat, Nanut ingilravaktut hivuraanit 
tununnganarmit ilangani ikirahak takukhauvakhutik Kuugyuap nunaani. 

2.3.2 Imarmiuttat Amaammaktittuyuktu Huraat
Una Nattiq takukhaunnginnaqtut imarmiuttat amaammaktittuyuktut huraat iluani Queen Maud 
Ikirahakmi. Nunangani Kuugyuami ilagivluniuk atuinnaqpagaat Nattiit nayuqpagviat atuinnaqhugillu 
angikliktiqpaktut anguniarviuvakhugillu Nattiit Ugyuillu (Contentworks 2011). Qilalugait takukhauyuittut, 
kihimi ilaani tuugaalik (Minnguirvik Kanata 1995). Nanuit takukhaunginnaqtut imap avataani; kihiani, 
takukhauliqpaktut kigliinnaanit haffumani MBS. 

2.3.3 Iqaluk
Inuup atauhiq avatquttumik uumayuit hamanngat halumayumik imarmiuttat iqaluk ilihimayauyut 
kangiqhiyauvluniluuniit iluani Nunavut’ip halumayuq imat nayuqpaktangit (CESCC 2006). Una Ahiak 
MBS’p amihuuyut tattiit, tahirait, kuukkaillu halumayumik imat nayuqpaktangit uumayuit iqalut. 
Iqalukpik, Ihuuq unalu Aanaaqhiiq amigaitpiaqtut. Aallat iqaluk takunnaqhutiktauq iluani MBS 
ilagiyangit Nataarniq, Kapihilik, Ihuuq, Iqalugaq uuminngalu Ukiuqtaqtuq Uugaq unalu uugaq, 
kihiani ilittuqhimaittut iqalungnit iluani MBS mi.

2.3.4 Nimiriat unalu Qimirlulgit 
Arvinilik pingahuat haffumani qimirlulgit unalu atauhiq uumayut nimiriaq (Common Garter-nimiriaq) 
ilittuqtauhimayut Nunavunmi, kihiani naunaiyaqtaunngittut (CESCC 2006) uuminngaluuniit 
kangiqhiyauyungnaqhiyut iluani kiglinganit haffumani Ahiak MBS. 

2.4 Nauhimayut 
Maniraa qulaanunngaqpalliavluni taryumit unalu maniraa ivigiakhanut kiniumainnaqhuni maniraa 
nauttialingnit. Kiniupayut nunat uryugaaluit ivigiakhunilu nuna. Nakiktut maniraa nauhimayut ilaqaqhutik 
kiniupayut iviit maniraa imainnauvlutik nuna, puqtuhiyumi nuna tingauyainnaq uryuinnarlu unalu 
nauttiagiakhunilu. Nauttiat tingauyaillu takunnaqtut, aallatqiinguyut aahiit nauhimayut. 

Iviit unalu kiniupayut maniraa kiniupanirmiuvlutik marlut imainnauyut. Imaqquqtuvakhuni upinngaami 
hikuiraangat ivigiakhivakhuni, maniitpiaqhuni maniraa amigaittunilu kanguuyat ivingit (Eriophorum spp.) 
unalu iviit (Carex spp.). Uryuit nauvaktut kiniupayumi uvani maniilruanit (haffuminngattut Aulacomnium 
turigidum, Drepanocladus revolvens, Meesea triquetra, Tetra urceolatus). Pivalliavaktut 
(imaqquqtugaangat) uumayuit ilaliutiyangit iviit (Carex spp.) unalu Imarmi Nauvaktut taiyauvagaat 
Common Mare's tail (Hippuris vulgaris). Atungauyait unalu avaalaqiat (Salix spp., Betula spp.) 
hiamitpaktut tamaat paniumanirmi maniraanit.

Maniraa ilagiyauvlunilu angiyaaqtumik tingauyat atungauyaillu. Takunnaqtut nakiktumi mayuqqam 
hirmik mayuqqannguqhimayut, aputaiqpakhuni Taaqhivalirvia atulihaaqtumi. Amigaitpiaqtut iviit, 
qiyukhat, ikhut, Atungauyat, uqpiit unalu amihut paunngat nauttiat. 

Hamna marlut hiurainnannguraangat imaiqhimaplutik, iviit amigaitpaktut iluani nauttiat ilagiyait, 
hapkuallu nunattiap nauttiangit (Dryas spp.). Quayautit amihut mikiyunnuit atungauyat haffuminngat 
hiirnaqutit, kanguuyait, ivigiaktumik, nauttiat unalu punngat nauhimayut atungauyagiakhuni maniraa. 

Qaiqtugiakhunilu, quayautigiakhuni amigaittumik hamna imarmiuttat hiuralgit manirarmiittutik 
nauhimayumi (Zoltai unalu Johnson 1978). 

Ilainnaa titiraqhimayut nalunaitkutat (huli iniqhimaittut) haffumani nauttiat nanilaaqtatit iluani Ahiak 
MBS angmaumayut qaritauyakkuurviup uvani: https://NunavutACMC.com/Ahiak.

2.5 Uumayuit Ihumaaluutauyut 
Uumayuit ihumaaluutauyut Kanatami hivunngani naunaiyaqtauvaktut Katimayiralaat ukunani 
Uumayuliqinirnut Qayagiyauyukhat Kanatami (COSEWIC-naunaiyaiyut) taimaa titiraqtauvakhutik 
maligautaanit kavamaryuangit Uumayuit Ihumaaluutauyut Maligaq (SARA-titiraqtauhimayut) 
katimadjutigitaaqhugit aturialik. Uumayuit naunaiyaqtauvlutik titiraqtauhimavlutik ilittuqtauhimavlugillu 
haffumani arvinilik ihumaliurutikhainut. Una ihumaliurutikhanut naunaittuq hamani aturiaqaqtangit 
uvani ihumaaluutaulluaqtangit ihumaaluutaunngittuni: Nungutpallialiqtut, nungutpalliayut, 
Ihumaaluutauliqtut, Qayagiyauyukhat, Ihumagiyauyukhat, unalu Ihumaaluutaunngittut. Malrurnik 
uuktuutigiyaunngittut aturiaqaqtangit: Nalunaiyainirnut Iniqhimaittut unalu Ihumakhaqanngittuq 
(tahapkuat uuktuutigiyaunngittut).

Amihuuyut uumayuit ihumaaluutauyut (uuminngaluuniit COSEWIC-naunaiyaqhimayut uuminngaluuniit 
SARA-titiraqhimayauyut) angiqtauhimayut iluaniittut Ahiak MBS, uuminngaluuniit naniyaulaaqtut 
tahamani (Kanata Kavamaryuangit 2017b; Titiqqangit 4).

https://NunavutACMC.com/Ahiak

Titiqqangit 4: Kavamaryuatigut-titiraqtauhimayut unalu COSEWIC-naunaiyaqhimayut 
uumayuit ihumaaluutauyut ittuuyungnaqhiyut iluani Ahiak MBS

Atuqattaqtangit unalu 
qauyihaqhimayut atingit 
haffumani uumayuit

Ilitquhiriyangit Kanatami

Takunnaqtut iluani 
Ahiak MBS

COSEWIC-
naunaiyaqhimayut 

SARA-
titiraqhimayauyut

Tingmiat 

Kilgavik 
Falco peregrinus anatum/tundrius

Amiriyakhaqanngittut Amirnaqtut Angiqtauhimayuq

Hiutiqqukittut Ukpik  
Asio flammeus

Amirnaqtut Amirnaqtut Angiqtauhimayuq

Tuituaryuk  
(rufa kigligiyangit uumayuit) 
Calidris canutus rufa

Nungutpallialiqtut Nungutpallialiqtut Angiqtauhimayuq

Haavrak  
Phalaropus lobatus

Amirnaqtut Aturiaqakhaittuq Angiqtauhimayuq

Mihakpagyuk  
Tryngites subruficollis

Amirnaqtut Amirnaqtut Angiqtauhimayuq

Nahaulik  
Zonotrichia querula

Amirnaqtut Aturiaqakhaittuq Ihumagiyauyut

Huraat Amaammaktittiyuktut 

Nanuq 
Ursus maritimus

Amirnaqtut Amirnaqtut Angiqtauhimayuq

Akhaq 
Ursus arctos

Amirnaqtut Aturiaqakhaittuq Angiqtauhimayuq

Qalvik 
Gulo gulo

Amirnaqtut Aturiaqakhaittuq Angiqtauhimayuq

Ahiarmiut Tuktu 
Rangifer tarandus

Amirnaqtut Aturiaqakhaittuq Angiqtauhimayuq

Dolphin Union Tuktu 
Rangifer tarandus groenlandicus

Amirnaqtut Amirnaqtut Angiqtauhimayuq

Kumak

Minnguq 
Coccinella transversoguttata

Amirnaqtut Aturiaqakhaittuq Ihumagiyauyut

2.5.1 Tingmiat 
Uvani Qitiqqautiyuq 1978 mi, una Kilgavik tundrius aadjigiinginniit qimilruqtauhimagaluaqtut 
ukunanngat COSEWIC taimaa “Amiriyauyukhat” taimaa hivuuranaqtunik hivuuranaqtunik ilaurutikhanit 
munariyauvlutik nutqaqtitauhimayauyut Kanatami unalu amihuuningit taimaa amigaitpallialiqtut 
hamanngat 1970’nit qanirluanit amihuugaluaqtunit. Ilitturnaqhuni, taimaa ihivriuqhimmaaqhutik 
tikihimayaat hapkuallu uumayuit qimilruffaarmiyauyut ukunanngat COSEWIC “Amirnaqtut” uvani 
Qitiqqautiyuq 1992 mi unalu “Aturiaqakhaittuq” uvani 2017 mi. Kavamaryuatigut huli maligautiqaqhutik 
uvanngat Uumayuit Amiriyauyukhat Maligaq titiraqtauhimayuq “Amiriyauyukhat” (Avatit unalu Hilaup 
Aallannguqpallianingit Kanatami 2017a). 

2.5.2 Manirarmiuttat unalu Imarmiuttat Amaammaktittiyuktut Huraat 
Tamarmik Akhat unalu Qalviit ihivriuqtauhimayut ukunanngat COSEWIC uumayut “Amirnaqtut”. Una 
Akhaq Kanatami tikkuaqtauhimayut amiriaqaqtangit uvani Ilagiyauyuq II haffumani haffumani Maligaq 
Hilaryuarmit Pilirivvik ukunanngat Amirnaqtut Uumayuit (CITES) unalu Hilaryuamit Nunguttailiyit (IUCN).

2.5.3 Iqaluk 
“Haffuminngat inuup hitamat uumayuit haffumani halumayut imat iqalut ilihimayauyut uuminngaluuniit 
kangiqhiyauhimayut iluani Nunavut’ip halumayut imaq nayuqpaktangit, hitamauyut ihumagiyauyut 
“Ikpingnaqtut”, arvinilik aippaa “Humaanngittut” unalu 13 nit “Kangiqhittiaqhimaittut” uuminngaluuniit 
“Qauyihaqtauhimaittut”. Iqalukpik unalu pingahut uumayuit ilittuqtauhimayauyut “Qayagiyauyukhat” 
anguniarviuvallaaqpakkamik, uuminngaluuniit munariyaulluaqpakkamik tuniyauyut Nunavunmi 
(CESCC 2006).

2.5.4 Nimiriat unalu Qupilruillu 
Nalunaittiaqhimannginnamik naunaiyainginnamiglu, tamaita qupilrut nimiriallu uumayuit Tamainnut 
Ilitquhiriyauvlutik haffumani “Ihumagiyaunngittut” uuminngaluuniit “Ihivriuqhimaittut” iluani Nunavunmi. 
Ihuaqtumik ihivriuqhimainnamik qanurli tahapkuat uumayuit takukhauvaktut iluani kigliita haffumani 
Ahiak MBS mi.

PITQUHITUQANGIT 
NANMINIQUTINGIT

Una hivunikhaa haffumani utiqtaqtut tingmiat unaguiqhirvit hapummiviuyut haffumani utiqtaqtut 
tingmiat nayuqpaktangillu, kihimi ukunanngat IIBA, una arlingnaqtut ilaqatigiikhutik ukunanngat 
Inuit Nunavunmiut unalu avatiqaqatigiikhimayut iluani Ahiak MBS ilitariyauvlutik taimaa avatiuyut, 
anirniqarnaqtut, inungnut ikayuutauvlutik nunamiunut. Inuit Qaujimajatuqangit (IQ), Inuit pitquhiriyangit 
qauyimayait uuminngaluuniit ‘Inuinnainut ilihimalluaqhimayangit qangaraalungmi’ taimaa 
munariyakhaat ihumaliuqtakhaallu haffumani nunat, imat, taryurmiuttaillu nunaa iluani MBS mi. 
Haffumani IQ munarivagaat qauyimayangit unalu atuqpagaattauq nunamit. Hamna pitquhirniq 
ukpiruhuutait ilagiinnaqpagaat nunanut atuqpagaat taimaa akturnaqtuq akturnaitturluuniit; inuit 
ingilravingit, nunat atingit qauyimayangillu hilap anngutikhat ilitquhiitlu taimaittuuvlutik akturnaittut 
pitquhituqait, hapkuat iqaluk ahputingit, qayat nappagvingit, amihut inukhuit, huli aulayuittut 
qangaraalungmi nayuqpauvakkaluaqtangit, ilagivlugillu iluvirviit, tamaat ilagiyauyut akturnaqtut 
pitquhituqangit haffumani Inuit nunat atuqpagaat(Contentworks, 2011).

3.1 Pitquhituqangit Nanminiqutingit Naunaiyainiq 
unalu Atuqattaqtakhait Iliharniq 

Tahapkuat ilitquhingit haffumani Inuit qauyimayainnit unalu atuqpagaat haffumani MBS nalunaitpiaqtut 
nunanut atuqpagaat nayuqpagangillu nunauyat iliuraqtauhimayut uvani 1973-76 ukunanngat Inuit 
Tapiriikhat Kanatami unalu uvani 1985-92 ukunanngat Nunavut Tunngavik Timigutit. 

Una Inuit Nunanut Atuqtauvaktut unalu Nayuqtauvaktut Havaariyakhaq (INAC, 1976) unipkaangit 
tutqiqhimayauyut nunauyaliuqhugillu pitquhituqangit pivallianikhainut haffumani Inuit nayuqpaktangit 
hivituyuq qulaanngat Nunavunmi (ilagiyauyut taryup hikungit). Una Nunavut Nunauyangit (Riewe, 
1992) ilittuqpiaqhimayuq takukhauvlutik hivituyuraalungmit atuinnaqpagaat nunat, taipkuat 
pulaaqtauvaktangit Inuinnainut ukiunnguraangat nuuttinnagit nunalingminut, haniraanilu nunat 
pulaaqtauhimmaaqpaktangit, ukiuraalunngittuugaluami, kihimi hamna nunauyangit hanatinnatik 
Nunavut Nunauyangit makpiraaliuqtinnatik uvani 1992 mi. Tahapkuak malruk makpiraaliuqhimayuk, 
Inuit Nunanut Atuqtauvaktangit unalu Nayuqpaktangit Havaariyakhaq (ILUOP) unalu Nunavut 
Nunauyaq, aturluarnaqtuq kitkuugvlutik, ilanginnauvlutik hivunianut uvanngat inuudjutigut 
malikpaktangit uuminnganut pitquhiriyangit malikpaktangit. 

Nunavut Tunngavik Timigutit (NTI) maligautiqaqhutik maligautaanit Nakataq 6 hafumani IIBA 
upalungaiqtakhaat naunaiyainikhanut haffumani ikayuutikhait aturnaqtut Inuinnainut haffumani 
Utiqtaqtut Tingmianut Unaguiqhirvingit unalu Kanata Uumayuliqiyit Nunangit iluani Nunavunmi. 
Hamna hivunikhautikhat haffumani naunaiyaiyut ikayuutauvluni munaqtiunikhanut tamainnut 

3.

hapummiyauhimayut nunat, ikayuutauvluni pivallianikhainut haffumani atuqattaqtakhainit makpiraat, 
titiqqangit nalunaitkutikhaq pitquhirnikkut aturnaqtut Inuinnainut, ikayuutikhangillu pivallianikhainut 
atuqpagaat ilitariyauhimayunut Inuit uqauhingit atiita iluani munaqhinikhainut hapummihimayangit 
iningit. Taimaattauq, NTI havaktivlugit ikayuqtukhat havaqatigivlugit pitquhigut naunaiyaiyut haffumani 
Ahiak MBS uvani 2010 (J. Harris, Contentworks) uvanilu 2012-2017 (B. Kemp unalu E. Val). 

Una 2010-2011 havaanut hivunigivluniuk pitquhirnut pitquhituqangit Inuinnainut, ilagivluniuk nayugait, 
hivunikhangit, nunap maniraat (ilagiyaat ulinniit unalu halumayuq imaq), nunap atiita unalu IQ 
(Contentworks, 2011). Hamna ikayuqtut taimaa ukpirilluaqtangit kitunuliqaak aturumayangit 
ilauhimayunut, haffumani Inuit Nunat Atuqtaunikhainnut unalu Nayuqpaktangit Havaangit (1970t) 
makpiraaliuqhimayut unalu nipiliuqhimayangit, Minnguirvit Kanata naunaiyaiyut, unipkaaliuqhimayut, 
ittarnitaliqiyit nayugait nipiliuqhimayut, unalu aallat nipiliugait naunaiyaiyullu, haffumani 
Nunaqaqqaaqhimayut Inuliqiyit Kanata-Avataita unalu Hilaup Aallannguqpallianingit Kanata’p 
(ilittuqtauhimagaluangit havagviat Nunaqaqqaaqhimayut Pivallialiqiniq unalu Avataita Kanata) 
Ukiuqtaqtuq Nunat Atuqtaunikhainnut Ilitturvikhangit nunauyaliqiniq havaangit (1980t). Una 
niuviakhangit hapkuanguyut Pitquhituqat Naunaiyainikhainut unalu Pitquhituqait Piqutituqangit 
Unipkaangit. 

Uvani 2012, NTI havaktikhiuqtut ikayuqtukhat ihuaqpiaqtumik naunaiyainikhanut pitquhirnut 
ikayuutikhait ilagiyauyut inungnit Uqhuqtuurmit. Una qauyihaqatigiiktut aulapkaihimayut 
nunauyaliqinirnut unipkaaliuqtut uvani Hikutirvia 2013 mi qanuq Inuit nunanut 
atuqtauniaraluarmangaat, nunat aturluaqpagaat, nunat atiit unalu nayugaat ilaliutiyangit 
nanminiqutingit pitquhingit piqutingit haffuminngatut inuuhimayut nayugait, qayat napparvingit, 
piruyat, unalu inukhuillu. Kihiani unipkaaliuqhimayut apiriyauyut nunat nunallu atuqtaunikhainnut 
iluani hanianilu Ahiak MBS, unipkaaliuqhimayut ikayuqhimayut qauyimayainnit piqutingit tamainnut 
avikturniani. Ilulingnit haffumani ilainnaanit haffumani munaqtiunikhanut upalungaiyautaat 
ilagiyauvlunilu hamanngat ilitturvikhangit ilaliutauhimayuq Inuinnainit nipiliuqtauvlunilu uvanngat B. 
Kemp unalu E. Val. Havaangit havaariyauvluni aulapkaihimayuq ukunanngat Inuit Nunat 
Atuqtaunikhainnut Nayuqpaktangit Havaangit (INAC, 1976) ilaliutauvlunilu hivituyumik tukiliutaanit 
atuqtaunikhainut haffumani Ahiak MBS tamainnut Inuit atuqtakhat unalu pitquhinut piqutikhat. 

Una Ahiak ACMC pulaaqhimagaluaqtut MBS nut uvani Niqiliqivik 2012 mi. Halikaaptakkuuqhutik 
katimayit pulaaqhimagaluaqtut amihut nayugaanut iluani MBS ilagivluniuk Kuunayuk Kuugaa 
Imarmut Naunaiqhiiyut Kanata imiqtarvianit, unalu Karrak Tahiq Qayuharvik unalu Innakharvik 
Igluqpaqarvigaluangit. Katimayit ilauqatigiyaraluangit qunnialiuqti Yalunaimit, Christopher Gamble, 
nipiliuqhimayuq qunnialiuqhuni haffumani MBS unipkaaliuqhuni katimayit ikayuqhugit havaktit 
manirarnut pulaaqhutik. 

Ilagivlugit nutaanguyumik inikhautikhangit, una nutaatqiyangit iniliurutikhangit, una Kitikmeot Inuit 
Katudjiqatigiinga’t “Pihuqatigivagaat tuktut:qauyimayauyut haffumani Kiluhikturmiut Inuit nunat 
attiqtuinit nunauyat” (Banci et al. 2004) unipkaaliuqhimavlutik uvani 1996 mi, unalu NTI’p “Kuugyuaq 
Unipkaaliuqhimayut Havaangit”(2003) ikayuutaulluaqtut uvunga Ahiak ACMC nautkaqtauhimayut 
uvunga Munaqtiunikhainut Upalungaiyaut. 

3.2 Inuit Nunat Atuqtaunikhainut 
Pitquhiriyangit Inuit nunat atuqtaunikhainut ilaliutauhimayuq tamaat inikhat Inuinnait ilihimayangit, 
nanminiriyangit unalu atuqpagaat nunangit avatingillu (Contentworks 2011). Una qauyimayangit 
upautiyangillu ilagiyangit nunat atuqtaunikhainut aadjikiinngittut unalu hilaqutigullu aadjikiinngittunittauq, 
ilaliutauhimayuqtauq nunainnaunngittuq imarlu, angmaumayuq hikuugumigluuniit, kihimi qiqirnarilaaqtuq 

qaangani taryulingnit imaq. Una pitquhiriyait ilagiyauyut nunanut tutqignalaaqhuni (haffuminngat, 
qayaq napparvingit, iluvirviit, inukhuit) uuminngaluuniit akturnaittumik (haffuminngatm qauyimayangit 
hila, ingilravingit aullaaqtut, nunat atiita, anngutikhat ilitquhingit). Nuna pulahimayauyuq Ahiak MBS 
atuqtauvaktut Inuinnainut qangaraalungmi hivuani taimaa aulayuittuq atuqtaunginnaqhuni 
aullaarviuvakhuni anguniaraangat ublumimut. 

3.2.1 Pitquhituqangit Inuit Nunanut Atuqtaunikhainnut 
Una Ahiak MBS atuqtauvaktut qaffiuyunit pitquhituqaitigut ilagiiktunut: 

• Nattiligmiut (Inuit Nattilik aviktuqhimaninga) 
 ο Uqhuqtuuq, Talurjuaq, unalu Kuugaarjuk pulahimayangit anginiqhautaanit tunun’nganit 
ungahigyuaqtunut hamanngat Ikirahak/Fort Ross, Alarnaarjuk, Qikiqtarjuaq, hivuraa 
kivataanit Kuin Maud Ikirahak, Simpson Strait unalu Rasmussen Quuruq

 ο Atuinnaqhugit nattiit iqalungnilu tuktuqattiaruiqpakkamik. 

• Utkuhigsaligmiut (Inuit Utkuhikhalingmiut aviktuqhimaninga)
 ο Pulahimayangit nuna ilagivluniuk taunaniittuq tunngani-hivuraanit ilainnaa Hanningayuk, 
Utkuhikhalik unalu Hayes Kuugaa qurlungit 

 ο Atuinnaqhugit halumajumik imat iqaluit, taryurmiuttat iqaluit, nattiit tuktuillu. 

• Hanningarurmiut (Inuit Hanngingarurmiut aviktuqhimaninga) 
 ο Pulahimayangit nuna ilaliutigiyangit kuukkap tatpaani/nunap iluaniittumi kivataani-uataanit 
Utkuhikhalik ilanganit ungahiktumit uataani Hanningayuq Tattiit 

 ο Atuinnaqhugit nunap iluanit anngutikhat tuktu unalu iqalut. Atuttianngittangit niryuutit 
amaammaktittiyuktut unalu iqalut amihuunngittut. 

• Iluilirmiut (Inuit Iluiliq aviktuqhimaninga)
 ο Pulahimayangit ilaliutigiyangit ahiarmiut, una Adelaide Ikirahak, una Haattuq, kivataanit Kuin 
Maud Ikirahak Utiqtaqtut Tingmiat Unaguiqhirviat taunungat hivuraanut Hanningayuq Tattiit. 

 ο Atuinnaqhugit tamarmik ahiarmiunit unalu taryup hinaa avataita hilaqutinigut atuqhugit 
(nattiq unalu imarmiuttat iqaluk angunahuarviuvaktuq kinguani ukiuq upinngakhalihaaqtumi, 
aavaqhutik tuktuhiuqtut, atuqhugillu halumayumik iqaluk tingmiaqhiuqpakhutik auyami 
ukiakhamilu). 

 ο Amihut Iluilirmiut nuutqaqtut Uqhuqtuurmut kinguani 1960 mi Niuvvaavik ahiarmi umikkamik. 

• Ahiarmiut (Inuit Ahiaq aviktuqhimaninga)
 ο Pulahimavluni nuna ilaliutigiyangit uataanit Kuin Maud Ikirahak Utiqtaqtut Tingmiat 
Unaguiqhirviat ilagivluniuk Kuugjuaq unalu Kuunayuk Kuugat ungahuktumut hivuraanit 
uataanngat kinguanit Hanningayuq 

 ο Aadjigiiktumi uvanngat Iluilirmiut uvani hilaqutitigut anguniaqtunut nunanut 
atuqtakhainut ilitquhiit. 

• Kiluhikturmiut (Inuit Kiluhikturmiut aviktuqhimaninga) 
 ο Qingauk unalu Umingmakuuq pulahimayangit nuna ilaliutigiyangit tamatkiumayangit unalu 
Kangiqhuq ungahiktigiyangit hivuraanit qulaanit Utkuhikhalik uataanit Hanningayuq 

 ο Aadjikkutaat Iluilirmiut uvani hilaqutitigut anguniaqtunut unalu nunanut atuqtakhainut ilitquhiit. 

• Kiillinirmiut (Inuit Kiillinirniut aviktuqhimaninga)
 ο Iqaluktuuttiaq, Qurluqtuq, Sachs Harbour unalu Ulukhaqtuuq pulahimayangit angiyaaqtuq 
nuna ilagiyaat Kiilliniq unalu Qingauk ungahiktumut uataanit hamna Puibliq Ikirahak, kivataanit 
haffumani Ualiniup Tarjunga

 ο Amihut haffumani Ahiarmiut unalu Kiluhikturmiut nuutqaqtut Kiillinirmut aviktuqhimaninga 
Niuvvaavik iluani Ahiak MBS umikkamik kinguani 1960 mi. 

Kihiani aallatqiingnit uqauhiqaqtut, aannuraangit nunanillu atuqpagaat ilagiyaat hilaqutitigut 
atuqpagaallu avatait, tamaita ilaqatigiiktut ikayuqatigiikhutik atauttikkut angunahuarnirnut tuktunut 
iqalungnut iluani Ahiak MBS taimaa hivituyumik nunatigut qaliriiqpakhutik ukunanngat pitquhirnigut 
ilagiiktunut. Ingilravaktut taimaa MBS qanilrukkut ingilraqatigiikhugit tuktut aallattauq niqit 
ittuumagaangat. Kinguani auyami ukiakhamilu tuktut aahiit niqiqaqtunigluuniit. Auyannguruiraangat 
ukiakhamiluuniit tuktuhiuqtut ahiarmi hivuraanit ilanganit Ahiak MBS mi, inuit piruhimavagaat niqingit 
ukiukhamut niqikhangit. Qiyuit (qulaanngat ivigiaktumi nuna) qiyuktaqpakhutik kikhuliuqpakhutik 
kuukkani inuit tununngahiuqpaktut hivuraanganillu hila qaayurnaqhiliraangat. 1920 nguqtinnagu, 
inuit ilagiikhutik hulivakhutik nuna atuqpagaallu. Niuvvaavilihaaqhutik amidjaniglu amigaiqpallialipluni 
qaliriiqpakhutik naniriaqtuinnaqhutik pivaktut umiktinnani niuvvaaviit. 

Amigaittut tingmianut qalgiit tamainnut Ahiak MBS mi. Tahapkuat uyarat (2-3 itikkaitigut puqtuhivaktut; 
10-12 itikkaitigut kaimallurivlutik) takunnaqhunilu qanittut tattiit hinaagut taimaa qayaqtuqtuq 
tingmialiqilaaqhuni iluanunngautiqhugit uyaralingnit talungit naittumik itiqtirviqaqhuni. Kanguit 
ayurnaitqiyauvaktut tingmialiqiyaami hiamannannginnamik Uluaguliktut. Qalgimiittaraangat, 
itiqtirvingat ahinunngalaiyaqpagaat angiyaaqtumik uyararmut inuit itiqtiqpakhutik avataanut 
talugmi qiqtuivakhugillu qunguhikkut. 

Inukhuit tuktuhiuliraangat atuqtauvaktut iqalut haputingillu uyararnut hanayauvagaat tamainnut Ahiak 
MBS mi. Una kivataanit-avvautainnaanganit haffumani Ahiak MBS aturluaqpagaat tuktuhiuqtunut 
Iluilirmiunut. Ukiuraalungmi niqikhailliuliraangat, tuktu naniyauvaktut Utkuhikhalik qanilruani. Aputit 
aukturaangat, inuit aullaayuktut tununngani aavaqhutik qinmikkulluuniit taryup hinaanit nattiqhiuqhutik 
hikukkut Qiqaiyaluarvia Imaruqtirviamilu. Hinaani kivataanit kiglingani haffumani Ahiak MBS tuktunut 
anguniarviuvaktut Utkuhikhalingmiunut. Uataanit avvautainnaami Ahiak MBS, hiqquuqaqtinnatik, 
Ahiarmiut tuktuhiuliqpaktut qayakkut hikuiraangami hinaani haniani Kuugyuaq Simpson Kuugat 
kapuutit atuqhugit hanayauhimayut qiyungnut nuvua nagyungmut. Tuktut ingilragaangat nunap 
ahiarmi, Ahiarmiut malikpagaat taunungaraalu ungahiktumut Iqaluaqpalingmut. 

Amihuit upinngiivit naniyaulaaqtut hinaanit ahiarmi uvani Kuin Maud Ikirahak. Inuit nattiqhiurvik 
upinngiiviqayuktut hannaiyaqhutik miqhuqpakhutik aannuraarnit nattiqhiuqhutik utaqqivlutik tuktut 
amingit ivyuhiliqhutik (uqquutqiyaugamik aannuraakhamaat aippaagukhamut) nuutinnatik ahiarmut. 

Angunialiqhutik nattiq, nanuit anguniayuktangit Qitiqqautiyuq Qiqaiyaluarviami nanuqhiurvingat: 1) 
Kuunayuk tununngani unalu 2) tununngani kivataanit Kuugyuq/tununngani Armark Kuugaq hikumi 
iluani Kuin Maud Ikirahak. 

Atulluaqpagaat haffumani Ahiak MBS Inuinnainut nunakkuuqpagvingat takunnaqtuq uvani 
Nalunaitkutaq 5. 

Una hivituyuq hinaa kuukkaillu qurluaqtut tununnganut iluani ikirahagnut hivuraanit MBS 
tiliuqhimayauyuq huliyakhaulluaqpagaat Inuit huliyakhanut iluani unaguiqhirvingmi. Hivulliqpaaq 
Qablunaat pulaaqhimavagaat hivulliqpaaq qauyihaqtuqhimayuq una John Franklin 1821 mi. 
Qauyimalluaqhimanngittangit ahinirmiunit kihimi uvani 1920 miguuq Paalat Angaadjuvingit, 

CanAlaska Niuvirvingat unalu Hudson Bay Kampaningit (HBC) tikihimayut. Inuit nattiqhiuruiqhutik 
naniriaqtuqtuuliqhutik iluani Ahiak MBS nautkaqtauhimayuq Kuugyuarmi (1926-1967), Kuunayuk 
(1926-1927), Aulattivigyuaq (1926-1927), Uumannaraq (1937-1941), Atanikittuq (1947-1955) unalu 
Hinnakharvik (1957-1967). Tahapkuat niuvirviit ikayuutaulluaqtangit hulidjuhikhanut naniriaqtuqtunullu 
hinaani nunakkullu. Uvani 1938 mi, Angus Gavin, Kapanimi havakhimagaluaqtuq Hudson’s Bay 
Kapaningit Kuugyuarmi ikayuqtiqaqhutik Inuinnainut, titiraqhimayangit ivavingit Rossi’p kangui (Anser 
rossii) uvani Discovery Tahiq (Gavin 1947) iluani Ahiak MBS mi. Uvani 1967 mi Hudson’s Bay Kampani 
umikhuni kingulliqpaanguvluni niuvirvit iluani Ahiak MBS mi atauhiq angmaumayuq Umingmaktuumi. 
Kampani inuirutingmatik inuiqpiaryuummiqhunittauq Inuit iluani Ahiak MBS mi. Amihut hunairutiliqhutik 
niuvirviqaruirmat parnautiqaruiqhutik Hudson’s Bay umikkami inuit nuutqaliqhutik Iqaluktuuttiarmut 
Uqhuqtuumulluuniit (NTI 2003). Taimaa niuvirviqaruirmat ikayuqtauhuirmamiglu nunami iluani Ahiak 
MBS 1968 kinguani. Taimaa ingilrahuiryuummiqhutik hulihuiqhutiktauq qitqani ilangani MBS haniani 
nuvua Kuugyuarmi. 

Nunalingni nunat atuqtaunikhainnut uvani 1970 mi unalu 1980 mi ilagivlugit tamatkiqayaqhugit 
inuit nuutqalirmiugamik Iqaluktuuttiamut Uqhuqtuumullu. Inuit unipkaaliuqhimavlutik humiliqaak 
inuuhimayut, amihut unipkaaliqhutik nuna atuqhimagaluaqtangit, pulaaruiqhugulu. Hamna Ahiarmiut 
kihiani, hamna MBS qitirmiittuni kigliutaunngittunilu aturuiqhimakhaaqtangit amihut huli 
aullaaqpagviutauvakhuni ahiarmut anguniaqhutik iqalukhiuqhutiktauq. Ilakuit igluqpaqarvit 
huli nappaqhimayut Hinnakharvingmi.



Nalunaitkutaq 5: Ukiuraalungmi atulluaqpagaat Ahiak MBS Inuit angunahuarviuvaktut pitquhiqtigullu hulidjuhiit

3.2.2 Tadja Inuit Atuqtauvagaat 
Atuqpagaat haffumani MBS anguniarviuvluni, naniriaqturviuvluni, iqalukhiurniq, mannikhiurniq 
paunngaqtarviuvlunilu Inuit nunalingnit Iqaluktuuttiaq, Umingmaktuuq Uqhuqtuurmilu (Nalunaitkutaq 6). 
Atauhiq malruuyugluuniit ilagiit huli iqalukhiurvigivagaat auyamilu auyiivigivagaat haniani nuvua 
amihuuyut kuukkaryuat. Ikitturaliuyut, Inuit Qamanittuarmiut huli atuinnaqpagaat Ahiak MBS lu. 
Una Qitirmiut Aviktuqhimaningit amihuuningit aviktuqhimaningit Nunavunmi anguniarviuvluni 
hulidjuhianit aulayuittangit amihuuyut huli anguniaqpagaat (qulaani 50%) niryuutit niqikhaqhiuqhutik 
maniliurahuaqtunilluuniit niuviqtittivlutik niqinut amingillu tahiuqtiuvakhutik angunahuaqtunut 
(Nunavut Kavamangit 2007). Atuinnaqhugit uvani hikuiraangat Inuit aullaaqpakhugu tununngarmi, 
taryup hinaani ilangani Ahiak MBS mut qayakkuuqhutik, atuqtauvakhunilu ukiumi, naniriaqtuqtunut 
tirigannuanut, amaruq qalvingniglu. Iqalukpiit kapihilikhiuqpaktut kuugaryuarmit amihut tattiillu nattiit 
(ugyuit nattiillu) anguniarviuvaktut upinngaami auyamilu taryup hinaani. Tahiuqhutik anguniaqtunut 
umingmakhiuqtut tuktuhiuqtullu uataanit Ahiak MBS mi, umingmaillu kivataanit. Hivuurananngittut 
niryuutit atuqtauvaktut, nuna avataita pulaaqtaqtut huli munariyaulluaqtauvaktut kihimi Inuit Pulaaqtaqtut 
Ikayuqtut Maniliuqtut ilagiyauvaktut ukunanngat IIBA hivumuuqtauvaktut Uqhuqtuuq (ilagiyaat nunaliit 
haffumani Ahiak MBS) atauhiuvluni pingahualingnit pulaaqtaqtunut havaariyaulluaqpagaat. 

Kihiani anguniarviuyuq naniriaqturviuvlunilu taryup hinaani aviktuqhimaninga, naniriaqturviuvluni 
qulaani 160 km nuna iluani tirigannianut, amaqqut, qalviillu anguniaqturviulluaqtangit. Umingmait 
anguniaqtauvaktut nunap iluani taryurmiunngittumi iluani Kuin Maud Ikiriahaq ukiumi. 
Hinnakharvingmiutaugaluaqtut igluqpaqarviqaqhutik huli atuinnaqhugulu ilangani ilagiiktunut 
nanminirilluaqhugu qangaraalungmi, iluvirviqaqhunilu hinaani Kuin Maud Ikirahak hinaani. 
Tahapkuat initurliminiit titiraqhimanngittuttauq hapummigiaqaqhutik initurliit. 

Tahamani maniliurahuaqpakhutik niqiqarvingit Iqaluktuuttiarmi angmaqhimayuq 1971 mi kihimi 
niqi niqiliqivagaat Qitirmiut Niqiliqivik niqiliqiyuittut hamanngat Ahiak MBS nit.

Nalunaitkutaq 6: Inuit Nunat Atuqtaunikhainnut iluani Ahiak (Kuin Maud Ikirahak) MBS 
(Ahiak ACMC 2012)

HIVUNIKHALIURUTIKHANUT 
UNALU HAVAARILUNI

4.1 Hivumuarut
Una nutaannguqtiqhimayuq hivituyumik hivumuarutikhaq munaqtiunikhanut haffumani Ahiak MBS 
aallatqiinguyut-aktilaangit, tukiqaqhunilu: 

• Utiqtaqtuq tingmiat hapummivikhangit unalu munariyangit; 
• Uumayuit Ihumaaluutauhimayut utiqtakhangit hivumuarutingit, uuminngalu munaqtiuyakhat 

haffumani nayuqpaktangit kavamaryuangunngittut maliguarutilgit uumayuir (ukunanngat 
angirutaanit unalu havaqatigiikhimayunut aviktuqhimaningit nanminiqutingit kitunuliqaak 
kavamangit uuminngattauq nunamiuttanit avatikhangit munaqtiuqatigiiktunut katimayiuyut 
unalu aulattittiyingillu); 

• Hapummihimayangit haffumani Inuit pitquhituqangit avataita atuqtakhangillu haffumani MBS, 
pidjarikhinahuaqhugillu Inuit ikayuqtaugialgit ilauqatauhimayunut maniliurahuarnikkut aahiillu 
angmaumavikhangit puqtuhiyunut munaqtiunikhanut haffumani MBS (malikhuniuk IIBA 
Nakataa 2);

• Kitunuliqaak nalunaitkutaq unalu ilihautikhanut piyumayainnit; unalu 
• Ilaliutiqatigiiktut haffumani anngutikhanut unalu inuillu.

Qulaaniittut ihumagivluniuk, una hivumuarutingit haffumani MBS malikhugit hamna:

Una Ahiak Utiqtaqtut Tingmianut Unaguiqhirvinga munariniaqtangit pidjarikhinahuarlugillu 
hivituyumik hapummivikhangit aturaaqtakhangillu nunat atuqtakhainnut tamainnut 

anngutikhat, ilagivluniuk utiqtaqtunut tingmiat, unalu, inuit atuqtakhaat qayaginahuarlugit 
ilumuuqtangit nayuqpaktangit anngutikhat aturaaqtakhaat.

4.

4.2 Hivunikhaliurutikhanut unalu Havaariyumayangillu
Una hivunikhaliurutikhanut (Tukiliutaanit 5) haffumani Ahiak MBS ihumagiyaulluaqtangit 
pidjarikhiyuummiqtakhangit hivumuarutikhangit tikinnahuarlugit munarittiarnahuarlugillu. Una 
havaariyumayangit (Tukiliutaanit 5) tiliuqhimayauyut tikinnahuarlugit hivunikhangit turaaqhugillu 
tamaat  munariyauyukhanut akihautaanit, qayagiyauyunullu, una Ahiak MBS (turaarvigilugu 
hamna parnaiyaut ilainnaa 5.0 – Munaqtiunikhanut Ihumaliurutikhat).

Una hivunikhaliurutikhanut titiraqhimayauyut ihumagiyaulluaqtangit, ukuninngat Havaariyumayangit 1.1 
tamarmik naittuq hivituyurlu hivullirivluniuk hivunikhangit ukunanngat Ahiak ACMC munaqtiuvikhangit 
haffumani Ahiak MBS nit. 

Titiqqangit 5: Munarinikhanut Hivunikhaliurutikhat unalu Havaariyumayangillu

Hivunikhangit Havaariyauyukhat

Hivunikhangit 1: Hapummivikhaa 
nuna tamainnut anngutikhat 
pitquhirnigullu avatikhat.

Havaariyauyukhaq 1.1: Havaarilugu hivumut ihuaqhainahuarlugit 
MBS imaatut Kanata Anngutikhanut Nunaat munaqhiqatigiittiariangat, 
ukiuraalungmilu hapumminahuarlugit nayuqpaktangit tamainnut 
anngutikhat (tingmiangunngittuugaluat), kihimi anngutikhanut 
ihumaaluutigiyauyut. 

Havaariyauyukhaq 1.2: Malittiaqhimalugit ayurnanngitpiaqtumik 
anngutikhat unalu pitquhiriyangit avatikhait titirattiaqhimalugit, 
nunguttailinahuarlugit hapummihimalugillu. 

Havaariyauyukhaq 1.3: Ikayuqhimalugit maliquinnarlugillu inuit 
pitquhiriyangit, pulaaqtaqtunullu atuqtittiinarlugillu, 
hapummihimayauyuq nunat. 

Havaariyauyukhaq 1.4: Qauyimahimalugit haffumani hivuuranarningit 
munarilimaittavut, uqautiqattaqhimalugit ingattaqtailinahuarlugilluuniit 
ihuiluutauningit hapummihimayauyut nunat. 

Hivunikhangit 2:  
Munarinahuarlugu unalu 
nunguttailinahuarlugillu 
hapummihimayauyut nunat 
malittiaquinnarlugit maligautaanut.

Havaariyauyukhaq 2.1: Atuqtittivikhangit atuinnaquvlugit 
malikhimayangit hulinngitkumiglu malikhimagialingnit. 

Havaariyauyukhaq 2.2: Qauyiharahuaqtunut turaarvigiinnaqhimalugit 
munariyauyunit ihumagilugit (Titiraqhimayuq 6). 

Hivunikhangit 3:  
Nuna imaillu aktuqtakhaunngittuq 
qayagiinnaqhimalugit anngutikhanut 
inungnullu aturiami. 

Havaariyauyukhaq 3.1: Ilihimayukhat hulivangmangaat iluani 
hapummihimayut nunat. 

Havaariyauyukhaq 3.2: Nakuuqpiaqtumik uuktuinnaqhimalugit 
qayagiinnaqhimalugit anngutikhanut iluani unalu qaliriiqhimayumi 
hapummihimayauyuq nuna (imaatut, tingmihimayuq qulaanngat, 
havaariyauhimayut haniani kiglinganit, taimaittumik). 

Havaariyauyukhaq 3.3: Malittiaquilugit imat nunaillu 
huruqtittiyakhaunngittunilu.

Hivunikhangit Havaariyauyukhat

Hivunikhangit 4:  
Qauyimattiaquilugit kitunuliqaak 
qauyimayakhaat quviagiinnarlugulu 
ilitquhiita pitquhiitalu avatikhait 
hapummihimayauyunut nunat. 

Havaariyauyukhaq 4.1: Malittiaqhimalugit Munariyauyukhanut 
Parnautikhat tamainnut tuniyakhaat malikhimainnarlugillu. 

Havaariyauyukhaq 4.2: Malittiaqhimalugit kitunuliqaak nanminilgillu 
qauyimayakhaat atuqtittinahuarumik pigiaqarniqqat hulidjuhiillu 
ilagiyaunngittut ukunanngat hivunikhautikhat Munaqhiyakhaat 
Parnautingit. 

Havaariyauyukhaq: 4.3: Uqarvigiinnarlugit Nunavunmiut, unalu 
tamaita Kaniittiat, ikayuutaulluarningat ihumagiyaulluarningallu 
hapummihimayauyuq nunat anngutikhanut Inuinnainullu. 

4.3 Qimilrurvikhangit
Ukiunnguraangat munariyauyakhat pilimmakharahuaqtut kiglingani aktuqhimanianit 
angmaumanniqqat maningnit havaktikhaniglu. Una munariyauyukhanut parnautigiyangit 
qimilruqattarniaqtangit 5 nit ukiunguraiqpat hamna hivulliriyangit angiqtautaaqqat 
qimilruqtautaaqqallu nutaannguqtiqattaqhimalugillu 10 nit ukiunnguraiqpat kinguani. Una 
Qimilrurvikhangit qimilruqattarvikhangit ukiunnguraangat aippaagut munaqtiuhimayauyuq 
naunaiyaihimaningit munariyauyunut qauyihaqhimayunullu havaangit titiraqhimayuq ataanit. 
Una munariyauningit parnautiginahuaqtangit aulapkaihimayumik hivulliriyaat upautivikhat 
avguihimayauyut avatikhanut. 

MUNAQTIUNIRNUT 
IHUMAGIYAKHAT

Tadja, qanilruani, hivituyumik qayangnaqanngittuni uvani Ahiak MBS mi. Ilitquhinga nayuqpagangit, 
ilagiyaulluaqtangit, tamatkiumalluaqhimayuq. Tingmiakkuuqpagvingat qayakkulluuniit hikuiraangat 
kihiani aullaaqpakhutik, una MBS huli inuqanngitpakhuni. Kihiani, munaqtiunirnut ihumagiyakhautauvluni 
angiklikhimayakhaat qauyiharnikhanut havaariyakhangillu iluani Qitirmiunmi hamnalu amigaiqpalliavluni 
kanguit amihuuningit qangaraalungmi 50 nit ukiunganit, hanianilu aallat munarilluaqtakhaat 
ihumagiyakhat ilagiyaullaaqtangit munaqtiunirnut parnaiyakhaat (Titiraqhimayuq 6). 

Uyaraqtarviuyuq angiklikpallialiqtuq ihumaaluutauliqhunilu iluani Kuin Maud Ikirahak Nunap 
Qaangani aviktuqhimayumi, haffuminngat kuulu, qiplariktut kannuyangillu. Uataanngat nunami 
uyaraqtarvigluarnaqhuni imaittumik kuulu, nunguyuittuniglu unalu qiplariktumik. Piyumalluaqtangit 
uyararnik qauyihaqtunik angiklivallialiqhuni kivataani ilangani Maniliurahuarnirmik aviktuqhimayumi. 
Una Ahiak MBS kigliqaqhunilu tukhiutauhimayumik umiaqturvikhanut apqutaanit uqhurialik/qirnariktumik 
uyaraqtarviuyuq iluani Kiluhiktuq Ikirahak, kihimi, pivallianingit uyaraqtarvik tulagvikhangillu apqutikhaat 
aulapkaqhimanngittuq tadja hilarjuaq maniliurahuarnianut akhuuqpallianginnamitku havigalingmit. 
Angiklikpallianingit qauyiharnikkut avataanit hapummiyauhimayumi taimaa ingattaryuummiqpakhuniuk 
atiliurahuariangani qauyihainikhainut iluani hapummihimayauyuq nuna akhuuqpallaarnianut 
ihumaaluutauvagaat uvunga Ahiak ACMC nut.

Una Tununnganirmi Uyararnut Atuagaq (INAC 1986) ilihautigiyangit kavamaryuanut qimilruquivlugit 
kigliliuqhimayangit tamainnut MBS nut qulvahiktumi. Uvani 1990 mi, Hapummivingit Kiuvikhangit 
Katimayiralaat uvunga Tununnganirmi Uyararnut Atuagaq ilagihimayangit kivgaqtuiyut hamanngat 
aallatqiinguyut kavamaryuanut nunallaamillu kavamat havagvianit tukhiutigiyangit hamna Ahiak MBS 
naiglinahuarlugit aktilaangit (Hapummivingit Kiuvikhangit Katimayiralaat 1990). Qitqani 1990 mi, 
Avatiliqiyit Kanata (Kaniitian Uumayuliqiyit) unalu Nunatsiaq Kavamangit munarivluniuk uumayunut 
nayuqpaktangit ilittuqhimaningit tukhiutihimayangit naiglinahuarlugu aktilaanga haffumani Utiqtaqtunut 
Tingmianut Unaguiqhirvingat imaatut 12 nut pusaatigut ihuaqhaivluniuglu MBS Kanatamiunut 
Uumayuliqiyit Nunaanut (NWA). Una NWA ilitquhiita ilaliutigiaqaqhuni hakugitqiyaanit, ukiuraalungmi, 
hapummivikhaq tingmiangunngittunut uumayuit anngutikhanut nayuqpaktangillu. Una Kanata 
Uumayuliqiyit Maligaq, malikhugu Kanatamiunut Uumayuliqiyit Nunaat aulapkaihimayut, 
nakuutqiyaanit munariqatigiikhugit ilitquhianut uumayuliqinirnut hapummivikhangit iluani Nunavunmi 
ikayuutaulluaqhugulu tutqittiarnaqtumik ilauqatigiiktunut munariyakhanut uumayunut. Hamna MBS 
tiliyauhimavluni, una Utiqtaqtunut Tingmianut Maligaq maligautaulluaqhuni ingilrutikhaat haffumani 
nayuqpaktangit hapummiyauhimayuq. Una Kanata Uumayuliqiyit Maligaq, naulihaaqhimayuq uvani 
1973 mi ingilrutaulluaqhuni munarittiaqhugit nayuqpaktangit hapummivikhangillu uumayunut. 

5.

Hamna MBS aulapkailihaaqhimavluni, taimaa hapummigiaqaraluaqtuq 90% pusaatigut hilaryuap 
Rossi’p Kanguq amihuuningit tingmiat ikitkaluaramik. Talvangaanit qitqani 1960 mi Rossi’p kanguq 
unalu Qakuqtat kanguq (atauttimut qauyimayauyut “ikitpallialiqtut kanguit”) amihuuningit 
amigaitpallialiqhuni tadja (Alisauskas et al. 2011, 2012). Una amigaitpalliayuq amihuuningit 
angitqilauliqhuni niqiliurahuarnianut hivuraanit (amigaitpallialiqhuni niqinut ingilravallialirami iluani 
Ahiak MBS) amigaitpallaaliqhuni qanilruani 17,000 avatquttuni 1.2 miliannit tingmiat, nunanganillu 
amigaitpallialiqtuq tingmiat amihuaryungit amigaitpallaaqhunilu (R. T. Alisauskas, 
makpiraaliuqhimanngittuq naunaiyainiq). 

Anginiqhauningit nunaliqinirnut naunaiyainiq, qitqanit manirarmiuttat ikitpalliayunut kanguit unalu 
Rossi’p kanguit amigaitpallaaliqhunilu qilamik; qitqanit manirarmiuttat kanguit unalu Rossi’p 
kanguit amigaitpalliavluni 12.6 milianit inirniuyut (Alisauskas et al. 2018b), unalu Rossi’p kanguit 
inugiakhiyungnaqhiyangit 1.6 milian nit inirniuyut hamanngat 2006-2015 (Alisauskas et al. 2018c). 
Amigaitpalliayuq amihuuningit aktilaangit ihumaaluutigiyangit ihuiluutauliramik ukiuqtaqtumi 
nayuqpaktangit hulivallaaramiktauq amigaitpallaaqhunilu kanguit (haffuminngatut, Batt 1997). 
Nayuqpaktangit ikitpallialiqtuq amigaityuummiqpallaarami tadja ilittuqhimayauliramik 
qanurilingayaugamik aallanut tingmianut uumayuit. Amigaitpallaarningit taimaa niqaikhailiuqpakhuni 
manniliurvikhangillu nayuqpaktangit aallanit tingmianit uumayuit. Una qanurilingayauyut aahiit 
uumayunut anngutikhanut nalunarami tadja. 

Tamaita hivunikhangit havaariyakhangillu munariyakhanut haffumani Ahiak MBS taimaa tukimut 
katilviuhimagamik qauyimayauyunit munaqtiunikhanut akiharnaqtumik haffumani, imaatulluuniit 
qayangnarnigut uvunga, una Ahiak MBS. Tahapkuat, ilagiyangillu ilaliutigiyangit munaqtiunikhainut 
inikhaat turaarvigigiangani akiharnaqtut titiraqhimayut uvani Titiraqhimayuq 6 mi.

Titiqqangit 6: Nainaaqhimayauyuq munaqtiunikhainut ihumaliugait haffumani Ahiak 
MBS ilagiyauhimayumi hivunikhangit/havaariyakhangillu unalu munaqtiunikhanut 
inikhautikhangit turaarvigiyakhaat tamainnut ihumaliurvikhangit

Munaqtiunikhanut Ihumagiyakhat 

Ilagiyauyunut 
Hivunikhangit / 
Havaariyauyukhanullu 
hamanngat 
Titiraqhimayuq 5 mi 

Munaqtiunikhanut 
Inikhaq (t) 

Tadja Ahiak MBS ilaliutihimayangit hapummiyakhaat 
hivunngani utiqtaqtunut tingmiat, hamna maliguarutit 
ilaliutigiyangit ilagiyaulluaqtangit ikayuutikhangit 
haffumani aallat anngutikhanut. Una Ahiak MBS 
ihumagiyaulluaqtangit amihuuyut anngutikhanut 
uumayuit unalu Kanata Uumayuliqiyit Maligaq 
maliguarutingillu naammagiyauvluni 
munaqtiuqatigiiktunut. 

1.1 6.1 Nayuqpaktangit 
Pitquhirnirnut Avataita 
Munaqtiunikhainut

Hivituyuq uyararnut qauyiharnikhanut hulidjuhiit ilagiyangit 
kuulu, nunguyuittnunut unalu qiplariktuq nuna avataanit. 

1.1, 1.2, 3.2, 3.3 6.1 Nayuqpaktangit 
Pitquhirnirnut Avataita 
Munaqtiunikhainut

Angiklikhimayauyuq qauyiharnirnut unalu pivallianikhanut 
nunanit haniani Ahiak MBS hivullirilaaqtangit qilakkut 
tingmivaktut iluani haniraanilu nunami. Angiklikhimalaaqtuq 
kuinginnarnirnut hururnikut (haffuminngatut qaaqtuilaaqtut 
nayuqpagvingit hulidjuhiit) haniani Ahiak MBS kiglingani. 

3.2 6.3 Kitunuliqaak 
Nalunaitkutaq 
Munaqtiunikhanut 

Tingmiat (halikaapta ihuaqhiriiqhimayuq tingmilaaqtut 
tingmiannuit) qangattaqhimayut unaguiqhirvingmi. 
Taimaa aktuqtailinahuaqtavut anngutikhanut unalu 
tingmianut, havangnahuarumigluuniit (havaquyaugumik 
havaanut), taimaa aktuumilaaqtangit nainaaqhimagialik. 

2.1, 3.2 6.2 Munariyangit, 
Qauyihaqtut unalu 
Anngutikhanut 
Munaqtiunikhainut 

Inuit ilihimanngittut Ahiak MBS tahamaniittut, 
humiittakhaitaluuniit naluyangit. 

4.1, 4.2, 4.3 6.3 Kitunuliqaak 
Nalunaitkutaq 
Munaqtiunikhanut

Ikittumik qaffiuningit kavamaryuanit uumayuliqinirnut 
munaqhiiyangit piliriyiuyut amihunut Nunavut MBS nut 
unalu NWW nullu. 

2.1, 3.2, 4.1, 4.2, 4.3 6.3 Kitunuliqaak 
Nalunaitkutaq 
Munaqtiunikhanut

Pivalliahimaningit unalu qauyiharnirnut qauyihaqtulihaaqtut 
hilataanit Ahiak MBS nut, anngutikhat haffumani Ahiak 
MBS qayangnaqtunik nayugaqarialik. 

All 6.1 Nayuqpaktangit 
Pitquhirnirnut Avataita 
Munaqtiunikhainut

Munaqtiunikhanut Ihumagiyakhat 

Ilagiyauyunut 
Hivunikhangit / 
Havaariyauyukhanullu 
hamanngat 
Titiraqhimayuq 5 mi 

Munaqtiunikhanut 
Inikhaq (t) 

Amigaitpallaaramik ikitpalliayunut kanguit taimaa 
huruqhilaaqtangit ihuiluutaullaaqhuniuglu aallat tingmiat 
anngutikhaniglu. 

1.4, 2.2 6.2 Munariyangit, 
Qauyihaqtut unalu 
Anngutikhanut 
Munaqtiunikhainut

Imaq nakuudjuhia ilagiyauyuq pivallianikhanut 
uyaraqtarviillu hilataanit qurluaqhimayunullu haffumani 
Ahiak MBS, imaq nakuudjuhia aallannguqtiqhimayut 
tingmianut amigaitpallaaliramik. 

2.2, 3.2, 3.3 6.3 Kitunuliqaak 
Nalunaitkutaq 
Munaqtiunikhanut

Piqaqhuni Inuit Nanminilingnit Nunat parnautigiyauyuq KIA 
aulattittinirnut iluani Ahiak MBS malikhugu kavamaryuangit 
(Kaniitian Uumayuliqiyit) aulattittirnut. Hivulliriyaulaaqhuni 
nunanut atuqtittinirnut ayuqhautigiyangit. 

4.1, 4.3 6.1 Kitunuliqaak 
Nalunaitkutaq 
Munaqtiunikhanut

Tamatkiumanngittut nayugaat haffumani pitquhiriyangit 
ilitquhiriyangilluuniit ihumagiyauyut titiraqhimanngittut 
(initurliminiit nayugait, pitquhiriyangit anguniarviuvagaat, 
tadjat anguniarviuvagaat nunagiyangit (uumayuit, 
manniit, iqalut paunngaillu)). 

1.2 6.1 Nayuqpaktangit 
Pitquhirnirnut Avataita 
Munaqtiunikhainut

Hudson Bay Company Niuvvaavingat (utuqqatqiyami) 
unalu Hinnakharvingmi igluqpaqarvingat (nutaatqiyami) 
unalu Uummannahaq aturluaqhimavagaat inungnut 
Ahiak MBS miuttat ikhinnainnaqhugilluuniit 
ahiruqtiqtauliqhunilu. 

1.2 6.3 Nayuqpaktangit 
Pitquhirnirnut Avataita 
Munaqtiunikhainut

Amigaivyaktumik ihumagiyaulluaqtut qayagiyauyukhat 
qulaanit munaqtiunikhanut amiriyauyut ihuluutaulaaqhuni 
Ahiak MBS nut. Haffuminngatut: hila uunnakpallialiqtuq, 
anuri halumaiqpallialiqtuq, ilitquhiriyaunngittut uumayuit, 
kititiqpallialiqhutik amigaitpallialiqtumik, nunap avataita 
ihivriuttiaqhimaittuq unalu munaqtiunirnut hilataani Ahiak 
MBS mi. 

3.2, 4.3 6.2 Kitunuliqaak 
Nalunaitkutaq 
Munaqtiunikhanut 

Qauyihattiaqhimaittut kititiqhugit iqalungnut unalu 
imarmiuttat amaammaktittiyuktut huraat atuqpagaat 
Ahiak MBS mi. 

1.2 6.2 Munariyangit, 
Qauyihaqtut unalu 
Anngutikhanut 
Munaqtiunikhainut 

Munaqtiunikhanut Ihumagiyakhat 

Ilagiyauyunut 
Hivunikhangit / 
Havaariyauyukhanullu 
hamanngat 
Titiraqhimayuq 5 mi 

Munaqtiunikhanut 
Inikhaq (t) 

Katimayiralaaqaqhutik Iltquhiita Nungutpallialiqtumik 
Anngutikhanut Kanatami (COSEWIC) unalu kavamaryuangit 
Uumayuit Ihumaaluutauliqtut Maligaq titiraqtaaqhimayut 
uumayuit ihumaaluutauliqtut atuqpagaat Ahiak MBS nut. 

1.1 6.1 Nayuqpaktangit 
Pitquhirnirnut Avataita 
Munaqtiunikhainut

6.2 Munariyangit, 
Qauyihaqtut unalu 
Anngutikhanut 
Munaqtiunikhainut

Itquumalaaqtuq uqhuryuanut kuvihimayunit umiaqtuqtunut 
Ikirahangmit huli angikliktiqpallialiqhuni. 

2.1, 3.2, 3.3 6.3 Kitunuliqaak 
Nalunaitkutaq 
Munaqtiunikhanut

Maniliurahuaqtut pulaaqtaqtut angiklikpallialiqtuq, kihimi 
ilihimattianngittaqqut qaffiungmangaat, haffuminngatut 
qaffit umiat utiqtaqtut (imarmiuttat utiqattaqtunut) 
ikaaliqpaktut imaup ilanganit haffumani Ahiak MBS nit. 

2.1, 3.1, 4.1 6.3 P Kitunuliqaak 
Nalunaitkutaq 
Munaqtiunikhanut

Igluqpaqarviit takunnaqtut iluani Ahiak MBS. Hivuani 
igluqpaqarviit nauhimalaaqtut. 

1.3, 3.1, 4.1 6.3 Kitunuliqaak 
Nalunaitkutaq 
Munaqtiunikhanut

Tammaqpallialiqhuni qauyimatuqainnit nunat atiit; 
iniqpiaqhimaittuq pitquhirnikkut nunauyat Ahiak MBS 
taimaa parnautigilaaqtangit munaqtiunikhainut 
parnautikhanut. 

1.2, 2.2 6.1 Nayuqpaktangit 
Pitquhirnirnut Avataita 
Munaqtiunikhainut

MUNAQTIUNIKHANUT 
INIKHANGIT

Una Ahiak MBS munariyauniaqtuq tikinnahuarlugu tamaat hivunikhautikhangit haffumani MBS nit 
hivumuarutinahuarlugit pingahut munaqtiunikhanut inikhangit: Nayuqpaktangit unalu Pitquhiriyangit 
Avataita Munaqtiunikhanut (ilainnaa 6.1), Munariyauyunut, Qauyiharnirnut unalu Anngutikhanut 
Munaqtiunikhanut (ilainnaa 6.2), unalu Kitunuliqaak Nalunaitkutaq Munaqtiunikhanut (ilainnaa 6.3). 
Una ilainnaa ilaliutauhimayuq tukiliutaanit haffumani ilitturnaqtumik inikhangit atuqtaulaaqtuq 
munaqtiunikhanut haffumani Ahiak MBS tikinnahuarlugit hivumuurutikhangit, hivunikhangit, unalu 
havaariyauyukhanut munaqtiunikhainut parnautaa qauyimagiaqaqhunilu haffumani munaqtiunikhainut 
upautiyakhaat ihumaliuqtakhaat ukiunganit havaanut parnautikhaanut piliriakhat aulapkainahuaqhunilu 
inungnut maniliqinirnut avatikhait pigiaqaqqat. 

6.1 Nayuqpaktangit unalu Pitquhiriyangit Avataita Munaqtiunikhainut 
6.1.1 Aallannguqtiqhimayuq iluani tikkuarnirnut haffumani 

hapummiyauhimayuq nuna 
Una Utiqtaqtunut Tingmianut Maligautaat unalu Utiqtaqtunut Tingmianut Unaguiqhirvingat Maliguarutit 
ilaliutigiyangit hapummivikhangit hulidjuhianit aktuqhimalaaqtangit utiqtaqtunut tingmiat; iblaungit 
manniingilluuniit. Nayuqpaktangit nayugait hapummiyauhimayuqtauq imaatut itiqhinahuarlugit 
aulattittinirnut imaa maliguarutikkut pilimmakharnikkullu ukunanngat ACMC mit. Kihiani, una nayugaat 
hapummihimayauyuq maligautaanit Unaguiqhirvik Maliguarutingit ihumainnaqhugit utiqtaqtunut 
tingmianut. Tunihivlugit aturnaqtumik nunaanit anngutikhanut, una Kanata Uumayuliqiyit Maligaq 
unalu Uumayuliqiyit Nunangani Maliguarutit nalaumattiaqhimayuq maliguarutikkut ingilrutikhangit. 
Una Unaguiqhirvik aturnaqpiaqtuq aallatqiinut amihuuningit kanguit, avatqutpiaqtumik milian 
avataanit hinaanirmiuttat tingmiat aallatqiinguyut uumayuit (nalunanngittuni qauyimayauyuq 
amihuuningit nungutpallialiqtut), manirarmiuttat tuktut, unalu uumayuit ihumaaluutauliqtut 
hapkuanguyut Qalviit, Akhaillu. Ahiak MBS anginiqhautauyuq hapummiyauhimayuq nuna 
aallaunngittuni Kanatami hivunnganilu ittuuvluni Kanata Uumayuliqiyit Maligaq. Naammatqiyauyumik 
hapummivingit unalu maliguarutit ingilrutaa angmauvayuq ittuq hamanngat Kanata Anngutikhanut 
Maligaq unalu Anngutikhanut Nunangit Maliguarutit. Ahiak MBS tikihimayangit tukiqaqtumik 
tiliugainnit nunangani Kanatamiunit Anngutikhanut Nunangit (Tukiliutaanit C; Tukiliutaanit 
Titiraqhimayumi c-1). 

Una Uumayuliqiyit Nuna Maliguarutit aturnaqtuq qinngihimayangit tamainnut huliyakhanut. Kihiani, 
atuliulaaqtumik timiuyunut aturnaqhuni ukunanngat Maligaq unalu Maliguarutit hulidjuhingit 
aulapkailaaqhuni aktuqhimanngitkumi uvanngat munaqtiunirnut uumayunut. Hamna hivituyuq 
nutqaqtinahuarniq unalu tukhiutigiyangit haffumani nutqaqtittinahuarniq tamainnut uumayunut, 

6.

pitquhirnikkut piqutituqait, unalu nayuqpaktangit nakuutqiyaanit tautungnaqhuni amigaitpiaqtunit 
uumayuit pitquhiriyangillu nanminiqutingit haffumani Ahiak. Kinguani, atuqtittinirnut tautukhimayakhaat 
atuqhimayumi ilitquhiita parnautigiyangillu ACMC mut. Tiliugainiq Kanata Uumayuliqiyit 
ayurnanngittunilu nalaumattiaqtumik hapumminaqtumik nunangit pitquhirnirmik pitquhituqangnirmillu 
ihumagiyaulluaqtangit hapkuanguyut iuvirviit, upinngiiviit hamna Ahiak ACMC tautugumayangit 
hapummigiaqaqtut. Inuudjuhingit ihumagilluaqtangillu haffumani IIBA ihuaqhiriiqhimayauyuq 
ilaliutiginahuaqhugit havaariyauyukhanut munaqtiunikhanut hapummilugit nunat iluani Nunavunmi 
tamainnut uumayuit unalu ilitquhituqtunut pivikhangit. Kihiani, MBS tiliugangit ilaliutauhimanngittut 
maligautaanit turaaqhimayauyut hapkuat munaqtiunikhanut hulidjuhiit, taimaa hulivakhuyullu NWA-tkut. 

Hakugikhittirahuarluniuk hapummivikhangit nunanut unalu naammakpiaqtumik 
munaqtiuqatigiikhimalugillu, una CWS tukhiutigiyangit kinguani hamna tiliuqhimayuq haffumani 
Ahiak MBS aallannguqtirialik imaatut Kanatamiunt Uumayuliqivik Iningani. Kihiani tiliugainit 
aallannguqhimayuq hivunngani ihumaliuqtauhimalraaqtuq qitani 1990 mi, hamna tukhiutauhimayuq 
nutqallaktauvluni hamna qaangiutigiaqarmat aallanut nunanut atuqtauniakhainut akihautaanit 
aviktuqhimayumi. Una Ahiak ACMC ikayuqpiaqhimayangit tiliugainiq aallannguqtiqhimayumi 
titiraqhimavlutik titiqqainit CWS, NTI unalu KitIA (03 Imaruqtirvia 2015 mi) tukhiutigiyangillu CWS 
malikhimayakhaat ihumaliugainit ilitquhiriyangit aallannguqhimayuq, piliriakhaq tiliuqhimayauyuq 
uvani Nakataq 13 haffumani IIBA nit. Una piliriakhaq ilaliutihimayangit (kihimi umikhanngittuq) 
nalunaitkutarnit unalu katimadjutigiyangit ukunanngat NTI, KitIA, hapkuallu ilagiyauyut nunaliit unalu 
ACMC, ilauqatauniaqtut aulapkaivikhangit ihivriurnikhanut ilagiyangit ihumaliuriangani ilitquhirnut 
aallannguqtiqhimayumi. 

Una ihuaqhaihimayangit uvanngat hamanngat MBS uvunga NWA piliriakhaq ilaginiaqhugulu 
kigliliurnirnut aallannguqtiqhimaningit. Ihumagiyauvakhunilu iningit haniani hivuraanit kiglinganit 
ihumagiyauyuq ilauhimanngittunut. Kinguani naunaiyaqhimayut haffumani uumayunut nayuqpaktangit 
iluani MBS kiutquiyangillu hamna hivuraanit 12% avvautainnaanit haffumani MBS ahivalaaqhutik 
ihuiluutihimaittumik aturnaqtumik uumayuit nayuqpaktangit. Uvani 1996 mi, Nunavut Uumayuliqiyit 
Katimayiita ikayuqhimayangit aallannguqtirutaanit tiliugaqhugit unalu kiglinganit aallannguqtirutaanit, 
ilitturnaqtumik aviktuqhimayumi katimadjutigiyauyuq. Tahapkuat aallannguqtiqtauhimayut 
tukhiutauhimavlutik iluani titirainnaqhimayumi Uataanit Qitirmiunmi Nunat Aturnikhainnut 
Parnautikhangit. Katimadjutigiyauyut angmalihaaqhimayut ukunanngallu Qitirmiut Inuit Katudjiqatigiit 
angiqtauhimanngittuq, kinguanittauq katimadjutigiyauvluni uvani Ahiak MBS’ip hapummivikhangit 
tiliyaunirnut aktilaangillu nutqallakhimayauvluni. 

Ilainnaaqaqhutik haffumani ‘Kuin Maud Nunamiuttanit Nayuqpaktangit Nayugaanit’ (Latour et al., 2008) 
kivataanmut atuqhimayangit ublumimut kigliliuqhimaningit aturnaqpiaqhuni qauyimayaunngittuq. Una 
Ahiak ACMC katimayiita ilagitquyangit iningit uvani ihuaqhaqtaaqhimayumik hapummivingit ininganit. 

Una amiakkungit ilagiyaunngittut haniani hivuraanit kiglinganit uvani titirariiqhimayuq 1990 
tukhiutigiyaraluangit, ilagivluniuglu kivataanit nayuqpauhirvingat ihumagiyaulluaqtangillu uumayunut, 
taimaa angikliyauvluni taimaa hapummivingat iningit taimaa aulalaittunilu. Una Ahiak ACMC 
aulapkaihimayangit nunauyaliqinirnut uuktuutigiyangit ihumaliuriangani nalaumattiaqtumik 
aittuhikhangit aktilaangit. 

6.1.2 Ilitquhiuyut unalu Pitquhiuyullu Pivikhaat 
Angiqatigiikhutik ukunanngat s. 2.1.7 haffumani IIBA, una initurliminiit unalu pitquhingit Inuinnainut 
hapummiyaugiaqaqtuq munaqtiunikhainut haffumani Ahiak MBS nut. Una ilaliutigiyangit 
hapummivikhangit munaqtiuvikhangillu initurliminiit nayugait, piqutituqait, pitquhiriyangit nayugait 

ihumagiaqaqtangit Inuinnainut. Tamaita hulidjuhiit iluani unaguiqhirvingat malittiariaqaqtangit 
malikhimalugit haffumani kiudjuhiannit Nunavut Initurliminiit unalu Inuuliqinirnut Qauyihaqtit 
Nayugaanit Maliguarutit unalu Nakataq 33 haffumani Nunavut Angirunmi. Hamna initurliminiit 
nayugaat, qauyihainahuarniq uuminngaluuniit piqutiquqainnit nalvaaqtaugumik nalunaiqhimaittumik, 
piksaliuqtaugiaqaqtuq unalu huqpaniittumik aulapkainirnut nipiliuqtaugiaqaqhuni. Hamna 
nalunaitkuhiq tunigiaqaqtangillu Nunavut Kavamangit Pitquhiliqiyiitkunnut, Inuit 
Ingilraarnittaliriyiitkut, unalu NTI qilamiuqtumik. 

Una munaqtiunirnut haffumani Ahiak MBS pittailiyukhat inuuliqinirnut pitquhirnirnullu ihuittumik 
aktuqtakhaunngittuugaluaqtuq Inuit ilagiyangillu ukunanngat atuqhimayangillu nunat (ilagilugillu IOL), 
imait nunat avataitalu haffumani MBS (IIBA s. 2.1.4). Pitquhirnirnut nunat atiit atuqhugillu Inuinnait-
uqauhingit munarittiaqhimayukhat atuqpagaillu ikayuqtaugiaqaqhuni iluani munaqtiunikhainnut 
haffumani MBS (IIBA s. 2.1.6). Una Ahiak ACMC tukhiutiginiaqtangit nalunaitkuhirmik, munariniarumiuk 
hamna MBS, NTI nut ihumagilugillu Ingilraarnittaliqinirnut Initurliminiit, unalu Pitquhiriyangit Nayugaat 
Aturluaqpagaat Inuinnainut taimaa qanilrukkut ihivriuttiaqpaktut aulapkaivaktut malikhugit s. 6.4 
ukunanngat s. 6.7 haffumani IIBA.

Nayugaat haffumani pitquhirnikkut atulluaqpagaat nunauyami titirariaqaqtut ihivriuttiaqtukhallu 
ilitturnaqtumik munaqtiunikhait ihumaliuqtukhanut. Nayugaat munarittiaqtakhaat hapummihimalugillu 
pitquhirnikkut pivikhaat, imaaluuniit nalunaiyaqhimagialik titiraqhimalugillu ahiruqpiaqtinnatik. 
Ilagilugillu, tahapkuat nayugaat tautukhimayakhaat ihivriuqhimayakhaat nunat halummariaqarniqqat 
hapummigiaqarniqqalluuniit, uuminngaluuniit piqutituqait ahivaqtaugiaqaqqat utuqqaliqivingnut 
pitquhiviminiqarvingmulluuniit. 

6.1.3 Uumayunit Iningit Aturluarnaqtut Inuinnainut 
Uumayunit Iningit Aturluarnaqtut Inuinnainut naunaiqtauhimayauyuq ukunanngat NTI iluani Ahiak 
MBS ukunganngat Nakataq 6 haffumani IIBA ilagiyauvlunilu uvanngat CWS (IIBA Nakataq 12.2.1), 
munariyauniaqtuq ikayuqatigiikhutik aahiinnut ilauhimayunut atanniqtuihimayauyut uumayunit 
ilitquhilingnilu aturaaqattaqtakhait ukunani Nakataq 5 haffumani Nunavut Angirutaanit. Una 
ilaliutigiyangit munaqtiunikhainut haffumani MBS unalu Uumayunut Ininganit haffumani Aturluarnaqtut  
Inuinnainut imaa: (1) Ikivallianahuarlugit aktuqtailinahuarluni uumayunut unalu uumayuit 
nayuqpaktangit, ikayurnahuarlugillu munaqtiunikhainut aturluarnatqiyaangit, inuuttiarnaqtumik 
uumayunit amihuuningit; (2) Hananahuarlugit ayurnanngittumik akhuurniagut, aturaarnaqtumik 
ukunanngat Minista’p atanniqtuivingit malikhugu hamna MBCA inuuttiaquilugillu pitquhirnikkut 
tukiliutaanit Uumayunut Iningit Aturluarnatqiyauyut Inuinnainut, ihumagilugit hunauyuq Inuit 
Qaujimajatuqangit nipiliuqtauhimayut unalu takuvikhangit Inuinnainit, una Ahiak ACMC aahiillu 
qauyimattiaqtut ilauhimayut; (3) Qimilruttiaqhimalugit kitunuliqaanut ihumaaluutauhimayut haffumani 
hapummivikhanut uuminngaluuniit munaqtiunikhainut ikayuqhimayut atanniqtuiviqaqhutik; unalu, 
(4) Nalaumattiaqtumik, katimadjutigilugit Inuit timiuyunut haffumani ihumaaluutigiyamingnit 
aulattittinnaqtumik uumayuit unalu uumayuit nayuqpaktangit iluani MBS (IIBA s. 12.2).

Uumayuit Iningit Aturluarnatqiyauyut Inuinnainut titiraqhimainnaqtukhaq nunauyanmi iluani Ahiak 
MBS qanilrukkut ihivriuqhimavlugillu ilitturnaqtumik munaqtiunikhanut ihumaliurvikhainnit. 

6.1.4 Nunat atiit
Hamna ilitturnaqtumik haffumani IIBA (s. 2.1.6) titiraqhimalugit nipiliuriaqaqtangit Inuit nunanganit 
atiit ikayuqhimalugillu atuinnaqtakhait haffumani nunat atiit iluani munaqtiunikhainut haffumani 
hapummiyauhimayumi ininganit. Hamna titiraqhimayauyut ilainnaanginnat iniqhimayauyuq 
haffumani Ahiak MBS, havaarihimainnarlugu, uvanilu uataanginnaani avvautainnaa Ahiak MBS 

iniqpiaqhimayukhaq. Nunalingni nunauyaliuqhimayut ihuaqtumik aturnaqhuni katitirnahuariami 
tuhagakhangillu pitquhirnikkut nalunaitkutaq ‘ilumuuqtumik inuuvlutik’, ilaliutigivlugillu’akiliqhimaittumik 
havakhutik’ nunat atiit taimaa ilitariyauhimaittuq taimaa ukpirnaqhuni ikayuutaulaaqhuni 
iniriangani havaatigut. 

6.2 Munariyangit, Qauyiharnirnut unalu Uumayunut Munaqtiunikhainut 
Una pitquhiriyangit haffumani munariyangit unalu qauyiharnikhanut aulapkaihimayuq iluani Ahiak 
MBS nalvaalaaqtauyuq uvani Titiraqhimayuq 7 mi. 

Titiqqangit 7: Nainaaqhimayauyuq haffumani pitquhituqangit qauyiharnirnut unalu 
munariyangit naunaiyaiyut iluani Ahiak MBS mi. Una qauyihaqti kingulliqpaangit 
atiita ukiunganilu havaariyauhimagaluaqtut havaatigut kinguani 1984 mit 
titirariiqhimayut hamanngat CWS titiqqanit aturiaqaqtangit.

Ukiuq
Qauyihaqti kingulliqpaanga Atiit 
(Nanminiqutingit) 

Hivunigiyangit 
uuminngaluuniit 
Hungmangaat

1969-2017 Aallatqiingyuq (Imaq Naunaiyaiyut Kanata, ECCC) Imaq qaffiuningit 

1984, 1986, 1990 Heard (Nunatsiaq Kavamangit) Tuktu naunaiyaiyut 

1984-1985 McCormick (Knatamiunit Uumayuliqiyit, ECCC) Kanatami Kanguq qauyihaiyut 

1986, 1988-1991, 
1996, 2009

Gunn, Bromley, Nishe, Williams  
(Nunatsiaq Kavamangit)

Umingmak unalu Tuktu 
naunaiyaiyut 

1986, 2004 Nabe, Kearnan (Nunaliqinirnut Naunaiyaiyut 
Kanatami, Uyararnut Nanminingit Kanata)

Maliktangit nunat naunaiyaiyut

1987 Duval (Nunaliqinirnut Naunaiyaiyut Kanatami, 
Uyararnut Nanminingit Kanata)

Nuna nunauyaliurniq 

1988-1989, 2010 Kerr, Chacko (Ilinniarvigyuangat Alberta) Uyararnut nunauyaliurniq 

1988-1990 Kerbes (Kanatamiunit Uumayuliqiyit, ECCC) Qakuqtat unalu Rossi’p Kanguq 
qauyihaqtuq 

1990, 1999-2019 Alisauskas (Kanatamiunit Uumayuliqiyit /
Qauyihaiyut Qauyihaqtuqtunut Ilagiyangit, ECCC)

Kangut, Imarmiuttat, 
Nayuqpaktangit Niqikhaqhiuyuktut 
qauyiharniq 

1993 Didiuk (Kanatamiunit Uumayuliqiyit, ECCC) Nauttiat naunaiyaiyut 

1997, 2010-2011 Mueller, Cox, Kelly (Nunatsiq Kavamangit) Tuktu nayuqpaktangit qauyihainiq 

2001, 2005-2007,  
2013-2019 

Johnston, Rausch (Kanatamiunit Uumayuliqiyit, 
ECCC)

Hinaanirmiuttat tingmiat 
naunaiyaiyut 

Ukiuq
Qauyihaqti kingulliqpaanga Atiit 
(Nanminiqutingit) 

Hivunigiyangit 
uuminngaluuniit 
Hungmangaat

2003-2008 Caswell (Kanatamiunit Uumayuliqiyit, ECCC) Kanguq qauyihainiq 

2006-2008 Mallory (Kanatamiunit Uumayuliqiyit, ECCC) Tingmiaq qauyihainiq 

2007-2009, 
2011-2013

MacDonald, Groves (Amialikanmiut Iqaluk 
unalu Uumayuliqiyit)

Imarmiuttat tingmiaq Kanguq 
naunaiyaiyut

2007 Wayland (Kanatamiunit Uumayuliqiyit, ECCC) Nauyaq qauyihainiq 

2009-2017 Leafloor (C Kanatamiunit Uumayuliqiyit, ECCC) Imarmiuttat tingmiaq Kanguq 
naunaiyaiyut 

2013, 2016 Awan, Leclerc, Lamont, Campbell 
(Kavamat Nunavut)

Tuktu naunaiyaiyut 

2014-2016 Alkire (Ilinniarvigyuangat Washington) Imaq qauyihainiq 

2015-2019 Gurney (Qauyiharniq unalu Qauyihaqtuqtuq 
Ilanganit, ECCC)

Tingmianut Halumainniannut 
qauyihainiq 

2017-2019 Eert (Iqaluliriyitkut Kavamatuqatkut) Taryuliqinirnut naunaiyaiyut 

6.2.1 Piinnarialiutinirnut Tukhiutit 
Una CWS piinnarialiutinirnut tukhiutit hivulliriyauyuq inikhanut hamna Ahiak ACMC munariinnaqtangit 
hulidjuhiit iluani Ahiak MBS. Aturnaqtumik unalu ihuaqpiaqtumik munariinnaqtangit kiugiaqaqtangit 
auladjutauhimayuq inikhangit turaarvigiyaulaaqtuq ukuninngat ikayuqhimayangit qauyihaqtinit 
parnautiqaqhutik ikayuqtut ikayuutaulluaqtangit hivunikhangit hivuniginiaqtangillu tiliuqhimayuq iluani 
parnautaanit. Munaqtiunikhanut unalu quyiharnirnut piyumayangit nalunaiqtauhimayut ataaniittumi. 
Piyumanngittangit munaqtiunikhanut qauyiharnirnillu hulidjuhiit hilataanit nalunaitkutaanit ataa 
ihumagiyaulluaqtangit piinnarialiutinirnut tukhiutit kiuviniit ilittuqtangit itquumalluaqtumik imaatut: 
(1) Naunaittiaffaarlugit haffumani uumayuit uvaniittut MBS; (2) Qimilrugit ilitquhiita hakugingningalu 
nayuqpaktangit aallannguqtirningagut iluani MBS; (3) Ikayuqhimalugit uvunga Inuit Qaujimajatuqangit 
haffumani MBS; uuminngaluuniit (4) Angiklikhimalugit kangiqhiyangit haffumani nunat avataita 
unalu pitquhirnut pivikhaat iluani MBS. Tukhiutigiyangit nakuutqiyahiuqtut pidjarikhinahuarlugit 
aturnatqiyauyut munarinikhainut hivunikhangit ihumaliuqtangillu. Havaariyauyukhanut kiugialingnit 
hivituyumik kititiqhimayangit, unagunaqtumik hakuiqtittiyangit haffumani amigaitquyaunngittut 
amihuuningit, uuminngalluuniit tukihinnaqtumik aktuqhimayauyut huraanut uuminngaluuniit 
ahiruqhimayangit haffumani nayuqpaktangit atuqtittilaittumik. Tamaat qauyiharniq tukhiutigiyangit 
tuniyauyukhat uvunga Avatiliqinirnut unalu Hilaup Uunnakpallianingit Kanata’p Uumayuliqiyitkut, 
turaarlugit ilainnaa 7.0 haffumani munaqtiunikhainut parnautikhat naunaitkuhikhanut ilagiyangit 
piinnarialiutinut tukhirautaanit. 

6.2.2 Amigaitpallaarningit Kanguit 
Una akhuurnaqtumik, hivituyuq, unalu avatiliqinirnut ihuiluutauhimayut amigaitpallaarningit 
kanguit iluani MBS kangiqhiyauttiaqhimaittut tamainnut kihimi uuktuutaulaaqtut munaqtiunikhainut 
inikhautaat ingilrutingillu turaarvigiyaangani akihautaanit ihumagiyauyut. Utiqtuqtaqtunut Tingmianut 
Unaguiqhirvingit nauhimayauyut hapumminahuariangani utiqtaqtunut tingmianut amihuuningit 
uuminngaluuniit uumayuit hapummiyaugialik aadjigiikhimalugillu uuminnganut Rossi’p Kanguq iluani 
Ahiak MBS mi. Ikitqiyauyut kanguit tikkuaqtauhimayauyut amigaitpallaaqtut, ilangillu ihuiluutauhimayut 
nayuqpaktangit iluani MBS ilittuqtauhimayauyut haniani ivaviannut amihuaryungit (haffuminngatut, 
Conkin unalu Alisauskas 2017). Imaalungnaittumik anguniarvikhat maliguarutit tiliuqhimayauyut 
angikliktiqhimagiami ikittunut kanguq anguniarniq iluani qitiani nunangani aviktuqhimayumi Kanatami 
unalu Amialikanut iniqpiaqhimayauyuq 1999 nguqtumi. Kihiani anguniarniit angiklikpallialiqhuni 
hivituyumik, angiklikhimayut kanguq amihuuningit amigaitpallaaramik inairutigivallaaqtuq, 
anguniarnikhanut uuktuutigiyangit nungutpallialiqtuq tamaat. Kihimi, nalunanngitpiaqtuq 
qiqqaat amihuuningittauq katakpallaaqhuni qangannguqtumi amihuuningit angiklivalliaplutik 
qangannguqtumi (Ross et al. 2017).

Una Ahiak ACMC ikayuqhimayangit angiklikhimayauyut anguniarnigut haffumani qakuqtaq kanguit 
unalu Rossi’p kanguit, kihimi ilitariyangillu ikitqiyauyuq kanguit aturnaqhunilu ilagiyauyut haffumani 
nunap avataita unalu uumayunut pitquhituqangit iluani Ahiak MBS. Qauyihaqhimaraaqtangit 
munaqtiunikhanullu ikayuutaulluaqtut kangiqhittiariangani arlingnaqtumik ivayunit kanguit 
aahiillu anngutikhait iluani MBS mi. Munaqtiunikhainut ihumaliugait ukunanngat ACMC nit 
tunngavigilluarniaqtangit nakuuqpiaqtumik angmaumahimayunut qauyimattiaqtangit, IQ, 
qauyihainikhanullu, ikayuqhimayangit hivituyumik qauyiharniq, ilaliutigiyangit malikhimayangit 
ilagiyaami qauyiharnikhanut munaqtiunikhainut unipkaariyangillu. Ihumaaluutigiyangit haffumani 
atuliqtittinirnut haffumani nayuqpaktangit huqaruiqhimayut aallat niryuutit haffumani utiqtaqtunut 
tingmiat aahiillu nunap avataita ilagiyangit ihivgiuqtauhimayut ukunanngat Avatiliqiyit unalu Hilaup 
Uunnakpallianingit Kanata. 

Una Ahiak ACMC ikayulluaqhimyangillu nayuqpaktangit qauyihaiyut ihumaliurianganit turaarvigiyakhaat 
inikhautikhangit haffumani MBS ukunanngat ikittut kanguit, quyaginnaq havaariyauyunut 
ihumaliuqhimayainnit atuliqtittinirnut ikittunut kanguit aahiillu anguniaqhimayangit anngutikhait. 

6.2.3 Imaq Nakuudjuhia
Qauyiharniq unalu munaqtiunikhainut havaangit hivunigiyauyut nakuudjuhianut imait qurluaqhimayut 
uvunga Ahiak MBS nut ikayulluaqhimayangit, taimaa qauyimayaugamik mikiyumik nalunaitkuhirmik 
ilihimayaugamik nunami iningani. Hivunikhangit haffumani piyumayaat uvunga Ahiak ACMC mut 
ilagiyaat itquumayungnaqhiyuq taununga qurluaqtunut halumaittumik hamanngat amigaitqiyaangit 
kanguit amihuuningit, uuminngalu hamanngat uyaraqtarviuyunut havaangit uvaniittut hilataanit 
Ahiak MBS mi. 

6.2.4 Taryurmiuttat Hanguyunut 
Taryurmiuttat nayuqpaktangit munariyauhunnguyut katimadjutauluni ukunanngat kavamatuqakkut, 
nunallaanmi, unalu nunaqatigiiktunut kavamangit ikayuqhimayunullu, uuminngalut nunaqatigiiktut 
iqalukhiuqtit/anguniaqtinullu, unalu maniliurahuaqtunut iqalukhiuqtit hapumminahuarlugit imarmiuttanit 
nayuqpaktangit hamanngat umiat hanguyut taryukkut iluani Kuin Maud Ikirahak ilagiyangit, unalu 
ilaliuhimayangit iluani MBS nit. Ilangit ihumaaluutigiyangit nipliriyauhimayut ihuiluutauhimayuq taryum 
hinaanit avataita imaa kuvihimaqarniqqat. 



46 AHIAK UTIQTAQTUNUT TINGMIAT NAYUGAAT MUNAQHIVIKHANUT UPALUNGAIYAUT 2019

Ukiuraalungmi, umiat naaguhimayakhaat imaatut: (1) malikhimayakhaat ukunanngat Ukiuqtaqtumi 
Umiaqtuqtunut Halumaiquyakhaunngittut Maliguarutit haffumani Ukiuqtaqtunut Imat 
Halumaiqtakhaunngittut Maligaq (1985); (2) iqqaqtakhaunngittut halumaittumik imat, himmauhiqhugit 
uqumaittumik imaq iqqaqtakhaunngittut anaqtarniit iluani MBS kiglinganit; (3) nailinahuarlugit 
kuinginnarnigut puyut anianiit (uuminngalu qilamik ingniqutiryuanganit kuinginnarningit kayumiktumik 
unalu ququuqtunut atuqtakhaunngittut) umiarmit ungahingningit iluani 1 km haffumani MBS (kihimi 
hivuuranattailinahuariangani pivikhainnaat); unalu, (4) taamna havaakhaliuqtunut uqarvigiyakhaat 
ukunanngat ECCC-CWS Iqaluit havagviata havaaq aullaqtittinatik katimadjutigilraarlugit 
umiaqtuqtunut apqutaanut uvunga nayurvingit unalu nalaumattiaqtumik qilanaarnianut 
upalungaiqhimayakhaat kiuviniit. 

Hilaqutaitigut (haffuminngatut hamna tingmiat takunnarumik), nutqallakhimalugit 
ingattaqhittailinahuarlugit naahurihimalugit malikhimayakhaat. Tahapkuat ingattaqhittailinianut 
tamainnut umianut, ilagiyangillu pulaaqtaqtut umiat, piyukhauyut: (1) huliyakhaunngittut haniani 
tingmiat ivavianit (Qiqaiyaluarvia-Niqiliqivik); (2) ungahiktukhauyut 500 m ungahingnianut hamanngat 
taryup hinaanut iluani MBS (apiqquutigiyakhaat hivuuranaittumik nahittaqtunut ihumaliugait); unalu, 
(3) ungahiktukhauyut 500 m ungahingnianut tingmidjat katihimagumik unalu/uuminngaluuniit 
amihuuyut ivalirumik hilaqutaanit (Avatiliqiniq unalu Hilaup Uunnakpallianingit Kanata 2016b).

Munaqhiinikhainut munariyakhaat ihuaqhimagiangani uqhuryuat kuvihimaningit ilagilugillu 
nunauyaliurniq tingmianut unalu pitquhiriyangit iningit hanianit hinaa hivunngani ihuiluutauhimalraangit 
uqhuryuaq kuvihimanniqqat. 

Munaqhiinikhainut unalu qauyiharniq ihumaliuqtakhaat nakuuqpiaqtumik uuktuutigiyangit haffumani 
taryurmiuttanut hanguvaktut piyukhautauyut akhuuqhimayakhaallu. Una ihivriurnikhanut haffumani 
atuliqtittinirnut ukunani nakuuqpiaqtumik uuktuutigiyangit tingmianut aahiillu uumayunut 
ihuaqpiaqtumik ingilrutigilaaqtangit munaqtiunikhainut haffumani Ahiak MBS aahiillu 
hapummihimayangit iningit Nunavunmi. 

6.2.5 Tingmiakkut Hanguqattarniq 
Hilaqutaitigut (haffuminngatut hamna tingmiat takunnarumik, tingmiaq qilangmi hanguqattarumik qulaani 
Ahiak MBS malikhimayakhaat imaatut (1) qulaanngat tingmiaq ittukhauyuq 650 m (2,100 itigaitigut) 
nunami tingmiaqarnirumik; (2) nailinahuarlguti tingmiyunut huliyakhaqarlualiraangat (ingilravingit, 
iblauniliraangat, mitquiyaliraangat); (3) parnairiiqhimalugit tingmiat apqutaanut tingmianikhaangat 
hulihimaittumik pinahuarlutit (tingmiat amihuugumik, mitquiyaliraangalluuniit iningit) 
ungahikhiyuummaraluarlutit imaatut t 1.5 km; (4) hulinnahuanngillutit, qulaanngat tingminahuarlutit 
qulaani 1,100 m (3,500 itigaitigut) qaangani humiliqaak tingmiat qauyimayauyugumik nayurvingit. 
Tingmiguvit taryur hinaani, ilaginahuarlugit titirariiqhimayauyut amirittiaqhimayakhaat, tingmianut 
hanguyunut kiugiaqarniaqtangit (5) ungahikhihimainnarlutit ungahingnianut 3 km amihuryuat 
atuinnarumiuk taryuq hinaanit imarmiuttat uuminngaluuniit tingmiat (Avatiliqiniq Kanata 2014; 
Avatiliqiniq unalu Hilaup Uunnakpallianingit Kanata 2016b). Una Ahiak ACMC ilitaqhihimayangit 
hunaniglikiaq havaaq havaariyauhimakpat (haffuminngatut utiqtaqtunut tingmianut naunayaiyut), 
tahapkuat ayurnanngittut uuktuutigiyangit aturnanngittut turaarivilaaqtangit piinarialiutiyunut 
tukhiutigiyangit piliriakhaq.

Munaqhiinikhainut unalu qauyiharniq ihumaliuqtakhaat nakuutqiyaanit uuktuutigiyangit tingmianut 
malikhimayakhaat atuquiyakhangillu. Una ihivriurnikhanut haffumani atuliqtittinianut haffumani 
nakuuqpiaqtunut uuktuutigiyangit tingmianut aahiillu uumayuit aturnaqtukhauyuq munaqtiunikhainut 
haffumani Ahiak MBS aahiillu hapummiyauhimayunut iningit Nunavunmit. 

6.2.6 Iqaluk
Inuuttiarnikhaitigut maniliurahuarnikkut taryurmi iqalukhiuqtit, una MWMB malikhimainnaqtangit 
hivituyumik ihumaliuqatigiikhimayunut atanniqtuivingit uvani taryurmiuttanit imat haffumani Nunavut 
Nunataarviuyut Iluani. Ilagiyangillu imat ilaqatigiikhimayangit Nunavunmi ungahikhivluniuglu uvunga 
22 kilamiita ungahingnia (12 naatika ungahingnit) kigliinnangit Kanata’p Nunallaangani Taryuq 
kiglinganit (Nakataq 3). Taamna ihumaliuqtangit atanniqtuivingit ihumaaluutigiyangit maniliurahuarnikkut 
taryurmiuttanit iqaluliqiniq avvatautigiyangit ukunanngat Minista Iqaluliqiyitkut unalu maligautaanit 
qanurilinganingillu haffumani Nunavut Angirut.

Iqaluliriyit Kavamatuqakut (DFO 2017) nalunaiqhimayangit Angmaumanngittuni Huliyakhanut 
Pinahuarnikhanut Igalaat haffumani Nunavut tattiit, kuukkat qurluillu hapummigiami iqalut 
huvangniliraangat angikliktiqhimayukhat iqalut huvangniliraangat, huvait uunnangningit 
ikpingnaramik aktuqtakhaunngittut hiurarnigluuniit. Taimaittaraangat, imap iluani hinaanimiluuniit 
huliyakhaunngittut kihimi ataanit nayugaanit-uuminngaluuniit havaaq-mikhaagut qimilruqtakhat 
ukunanngat pilimmakhainirnut hapummiyakhaat maliktakhait. Angmaumanngittuni huliyakhaq 
munariyaulluaqtukhat ilittuqhiinahuanginnarumik naammagiyaugumi uumayuit iqalut iluaniittut imarmi, 
taimaa iqalut huvangnikkumik upinngaami, auyami, ukiakhamiluuniit, humi imaq huqpaniitkumilu. 

Ilagiyangittauq, ingattaqhittailiningit haffumani Ahiak MBS pigiarnirumik taamna maniliurahuaqtut 
iqalukhiuqtunut: (1) taunaniraaluk qiniqhiyakhaunngittut iluani 10 km ungahingnia tingmianut 
amihuaryungit; (2) munarilugit titiraqhimalugillu tingmianit-angugungni; (3) malittiaqhimalugit 
tingmianit-angugungni ingattaqhittailinahuarlugit atuqtakhauyut; (4) nailinahuaqhimalugit 
kuinginnarningat anianiit (haffuminngatut qilamik ingniqutit ikinnahuami kayummakhimaittumiglu 
ququurutit atuqhimaittumik) umiarmit iluani 1 km ungahingnia haffumani MBS (kihimi qayangnianigut 
pinahuarumi); unalu, (5) taamna havaakhaliuqtunut nalunaiqhiiyakhaat ukunani ECCC-CWS Iqaluit 
havagvia havaanut aullaqtinnatik uqarvigilugit umiaq ikaarningit apqutigut nayugaanut unalu 
nalaumattiaqtumik qilanaarnianut qanurilinganniqqat upalungaiqhimayakhaat kiudjuhiit (Avatiliqiniq 
Kanata 2014). 

Qauyimayaunngittut haffumani imarmiuttanit uumayuit (iqalut unalu niryuutit amaammaktittiyukhtut 
uumayuit, tamarmik halumayut imaq unalu taryurmiuttat) atuqpagaat Ahiak MBS. Qauyiharniq, 
munaqtiuniq unalu kititiqhimaningit Inuit qauyimayatuqangit ilagiyaanit ihumaliuqtakhamut qanuq 
imarmiuttat uumayuit ittut, piyumayauyunillu. 

6.2.7 Amiriyakhat Anngutikhat 
Hamna nalunaiqtauhimakpat maligautaanit kavamatuqak Amiriyakhat Anngutikhat Maligaq, 
utiqtinnahuarnikkut parnaiyauyut (haffumani uumayuit nalunaiqtauhimayut imaa ‘Nungutpallialiqtut’ 
uuminngaluuniit ‘Ihumaaluutauyut’) uuminngaluuniit munaqtiunikhainut parnautigiyangit (haffumani 
uumayuit nalunaiqtauhimayut imaatut’Ihumaaluutaulluaqtut’) aulapkaqhimayauyut haffumani 
uumayunut mikhaagut. Tahapkuat parnaiyauyut upalungairningilluuniit ikayuutauvaktut tiliuriangani 
nayuqpaktangit taamna uumayuit qayagiyakhat inuuhimayukhat. 

Qauyimayangit haffumani nayuqpaktangit atuqpagaat ihumaaluutauyut iluani Ahiak MBS 
ikayuutaulluarniaqtangit pilimmakhainirnut haffumani parnautinut upalungaiyakhangillu, imaatulluuniit 
nautkaqtumik parnautikhangit upalungaiyautikhangilluuniit nutaamu titiraqhimayauyut uumayuit. Una 
Ahiak MBS munariyauvikhangit hapummiyakhaat nayuqpaktangit tahapkuat uumayuit ihumaaluutauyut 
inuuriaqaqtut utiqtiqhimayukhallu inuuttiarnaqtumik amihuunikhanut. Kinguanillu, aallannguqtiqtakhaat 
tiliugainut haffumani Ahiak MBS hamanngat Utiqtaqtunut Tingmianut Unaguiqhirvingat uvunga 

Kanata Uumayuliqiyinut Nunagiyangit (tautuglugu hamna upalungaiyautinga ilainnaa 6.1.1) 
Ikayuutauniaqhuni ukiuraalungmi hapummivikhangit nunami tamainnut anngutikhat (hapkuningalu 
tingmiangunngittut uumayuit ihumaaluutauhimayut, Takuunaqtumi 4). 

6.2.8 Anguniarniq 
Una Ahiak ACMC ilitariyangit anguniarniq aturluarnaqtuq niqikhaliuriami, maniliurahuariami 
tukiqaqhunilu Inuinnait nuna katilvigivagaat. Una munaqtiuniq haffumani Ahiak MBS 
aturaaqhimayakhaat Inuit anguniaqtunut piyunnautingit maligautaanit Nunavut Angirunmi 
titirariiqhimayuq uvani IIBA s. 2.1.5. Anguniaqtunut hulidjuhiit imarmiuttat tingmiat aahiillu niryuutit 
anguniaqpagaat munariyauniaqtuq malikhugu aturaarnaqtumi ukunanngat Nunavut Angirunmi 
unalu MBCA unalu ilagiyauyut maliguarutit. Akhait anguhimayangit qilanaarutigut qanurilinganniqqat 
pinahuanngitkaluaqtangit iluani MBS mit aullaaqhimatillutik uvunga hamanngat MBS 
naunaiqhimayakhaat. Hunanik akilingnit ilangani uumayunit tuqutauhimakpat qilanaarutaunirnut 
qanurilinganianut, maligautigut malinngitpat, unaluuniit pinahuanngitkaluaqtangit anguniaqtangit 
munariyauyukhaq maligautaanit malikhugu s. 5.6.55 haffumani Nunavut Angirunmi.

6.2.9 Ilagiyaunngittut unalu Hivuuranaqtut Anngutikhat Munaqtiuniq 
Ilagiyaunngittumik (ilittuqhiitauyut) uuminngaluuniit hivuuranaqtut (uuminngatut qaqayait) nauttiat 
uumayuit ihumaaluutauyut iluani kiglinganit haffumani Ahiak Utuqtaqtunut Tingmianut Unaguiqhirvingat. 
Nunavut Kavamat tikkuaqhimayangit 14 nit uumayuit nauhimayut pinniqpiaqtumik Nunavunmi; uumayuit 
nuuhimayauyut qaanganit ilitquhirmingnut taimaittut inungnut hulidjuhianut (CESCC 2011). Uumayuit 
nalunaiqtauhimayut ihumagiyauvluni hivuurananngittut uumayuit, qayangnanngittuuvlutik Nunavut 
ilitquhirmingnut aallatqiit nauttiat huraadjallu. Hilaup uunnakpallialiqhuni aallannguqtiqhimayangit 
ukiuqtaqtuq nunat avataita taimaa inuit huliyakhaqarluarnaqtuq taimaa, nanminiqutingit hivuuranarningit 
hiaminnalaaqtut taimaa munaqtaugiaqaqhunilu. Tautukhimaningit haffumani hilaup uunnakpallianingit 
ihuiluutigiyauyuq nauhimayut iluani qulvahiktumi ilagiyangillu hivuniqhuutigiyangit nauttiat amigailiqhunilu 
uqpiit urjuillu (Ukiuqtaqtumi Hilaup Ihuiluutauhimaningit Ihivriurningit 2005). 

6.3 Kitunuliqaak Naulunaitkutaq Munaqtiunikhainut 
6.3.1 Kitunuliqaak Qauyimayakhaq 
Una Ahiak ACMC ukpirilluaqtangit aturnaqpiaqtuq Nunaviunmiunut, pulaaqtut Nunavunmut unalu 
tamainnut Kaniitian ilihaqhimayukhat ilitquhiit, pitquhiit unalu pitquhituqangit avataita haffumani 
Ahiak MBS (IIBA s. 6.1.1(d)). Titiraqhimaningit (titiraqhimayut (ilagiyangit qaritauyakkut), nipiliuqtangit 
qunnialiuqhimayangillu) hanayauhimayut ilihaqtakhainit ilitturvikhangilluuniit kitunuliqaak haffumani 
MBS angmaumaniaqtuq Inuit Uqauhirnut (IIBA s. 6.2.1). 

Nalunaiqhimaningit nivinngaqhimayut, takugakhangillu, unalu titiraqtaaqhimayut titiqqait 
makpiraaliuqhimayakhaat havaqatigiikhimagamik ukunanngat NTI unalu ECCC-CWS havaktiit 
malittiariangani ilitturnaqpiaqtumik tutqittiarnaqtumik, uuminngalu numikhimayukhauyut kiudjuhiit. 
Tamaat titiqqait angiriiqhimayukhat ukunanngat Aviktuqhimayumi Tukimuaqtittiyi ECCC-CWS 
pidjarikhiyuummiriangani unipkaangit malittiqhimayauyut ukunanngat atuagaq unalu maliguarutit 
aturnaqtut qautamaat. Una CWS takupkaigumi nalunaitkutarmik haffumani Ahiak MBS mit, 
aturnaqhimayukhaq pulaaqarviit unalu aadjigiiktumik havagviit iluani Iqaluktuuttiaq, Uqhuqtuuq 
unalu Umingmakuuq malikhimayangit ukunanngat s. 6.9.1 haffumani IIBA. Nalunaitkutaq 
angmaumaniaqtuq qaritauyakkut ukunanngat ECCC Hapummigiaqaqtangit Iningit Piliriakhaq 
qaritauyakkut takugakhanmi. 

Una Ahiak ACMC tuhagakhaliuyut ilanganit ukiungagut havaangit upalungaiyautaangit 
havagaaqhimainnaqtakhaat ilagiyangit munaqtiunikhainut munariyakhaat haffumani ACMC 
nit. Kinguani hulidjuhiit angiklikhimayukhat kitunuliqaak qauyimayakhat ilaliutihimayangit 
qunnialiuqtakhat atauhiinnaq takilraatigut qunniarvikhanut kitunuliqaak nalunaiqtauhimayakhaat 
(Hinterland Who’s Who), unalu 10 takilraatigut qunnialiuqhimayut haffumani Ahiak ACMC’p 2012 
pulaaqhimatillutik Ahiak MBS nut. Hivunikhanut upalungaiyautit ilagiyangit nivinngaqtakhat 
naunaitkut, ilitturvikhait unalu turaarvigivagaat inuinnut atuqpagaat, ihumagivagaalluuniit uvani, 
hamna Ahiak MBS. 

6.3.2 Ilittuqhitikhat Hunaqutiit 
Ilagivluniuk ukunanngat s. 6.8.1 haffumani IIBA, NTI ilittuqhimayaat pivallianikhainut haffumani 
ilittuqhitikhangit hunaqutiit titiqqait, haffuminngat nalunaitkuhiit, nivinngaqtakhat, ilitturvikhat, aahiillu 
nalunatikutaq uuminngat nanminiriyangit pitquhiriyangillu avataita iluani hanianilu Ahiak MBS. Una 
hivulliriyangit hivunikhangit haffumani Ilittuqhitikhat Hunaqutiit ilitturvikhauyuq pivallianikhainut 
avataita aturaaqtakhainit pulaaqtaqtunut unalu munariyakhaat iluani hanianilu MBS. Inuit Uqauhingit 
hapumminiaqhuni ikayuinnarlutik atuqattainarlutiglu iluani munaqtiunikhainut haffumani MBS mi. 
Haffuminngatut, pitquhiriyangit nunat atiit atuqpangniaqtangit nunauyaliuraangat, naunatkuliuraangat 
uuminngaluuniit ilittuqhitikhat hunaqutiit. Tamaat hunaqutiit auladjutiqarialik Inuit Qaujimajatuqangit, 
qauyimalugit MBS’p qaangani ilitquhiita, avaqatait, anngutikhat, unalu Inuit pitquhituqangit pitquhiitalu 
(IIBA s. 6.8.4) unalu qimlruqtauniaqtangit ukunanngat CWS, malikhimagiakhaat nalaumattiarnirnut 
haffumani nuna qaanganit avatingillu nalunaitkutaa malikhikayaat iluani Ilittuqhitikhat Hunaqutiit 
(IIBA s. 6.8.5). 

6.3.3 Pulaaqtaqtut Hulidjuhiit 
Iluani malikhimayangit ukunanngat IIBA, CWS maningnit ikayuliqpaktut NTI nut, aulapkaihimayangit 
maniit uvanngat Inuit Pulaaqattaqtut Ilagiyangit uvani Iqaluktuuttiaq, Uqhuqtuuq Umingmaktuumilu 
pivalliahimayangit atuliqtittuyut nunaqatigiingmiunit pulaaqattaqtunut ikayuutit. Tahapkuat ikayuuhiat 
ilagiyauyut ilihautikhangit havakhutik ilautiyut kinaliqaak piyumayangit Inuit Pulaaqtaqtunut 
Ikayuqtunut; pivalliayakhaat parnautikhangit, pulaaqattaqtunut hulidjuhikhat maniliurahuarnikkut 
upalungaiyautikhat (IIBA s. 7.2). Una Ahiak ACMC ikayuqhimayangit aturaaqtakhainit 
pulaaqattaqtukhanut aulattitivikhangit iluani Ahiak MBS taimaa iluaniittunilu hivunikhautikhangit 
hulidjutikhangillu tiliuqhimayuq iluani upalungaiyaunmi. Inuit tamatkiumayangit 
ikayuqpiaqhimayukhaq ilauqatauhimalutik maniliurahuarnikkut aahiillu inikhautikhangit 
ihumagiyauyut hamanngat munaqtiunikhainut haffumani Ahiak MBS (IIBA s. 2.1.3).

6.3.4 Ilihaqtut Piliriarutikhat 
Ilihaqtunut piliriarutikhanut haffuminngatut inulrammiit ilauqataunikhanut uvani qauyiharnikhanut unalu 
munaqtiunikhainut haffumani Ahiak MBS ilitariyauhimayuq aturnaqhuni ilagiyaat munaqhiinahuariangani 
qanilrukkut nunanut uuminngalu ikayurnahuarlugit hapummivikhanut-ilagiyauyut havaaq; ihumagilugit 
inlrammiit manirarmiuqattaruiliqhutik qangaraalungmit akuniuyunit. CWS angirutiqaqtut inikhanut 
havaktihiurlutik, ilihautilutik unalu ikayurnahuarlutik Inuit ilihaqtunut (IIBA s. 9.2). CWS ilagiikhimavakturlu 
ukunanngat GN pivallianikhainut hunaqutiit unalu nalunaitkutat tiliyauhimayuq tukihinahuarlugit 
hapummivikhanut-ilagiyauyut havaat, havaangillu nanminiqutingillu inikhautikhangit Nunavut 
inulrammiit (IIBA s. 9.2.1). Hivuani ikayurnahuarlugit haffumani, una Ahiak ACMC ikayuqpiaqhimayangit 
piinarialiutigut tukhiutigiyangit tukhiqtit havaquigiami Inuit ilihaqtunut unalu Nunavut inulrammiit 
taimaa tukhiutigiyakhaat piinarialiugakhanut tukhiutiniq angirutaanit. 

6.3.5 Ukiiviit 
Una Ahiak ACMC pihimaniaqtangit titiraqhimayut atuinnaqhimayaat igluqpaqarviit (ukiiviit) iluani Ahiak 
MBS. Malikhugit s. 5.5.5 haffumani IIBA, una pulaaqti pulaarumagumi upinngiivik nayugaanit, una 
Ahiak ACMC uqaqhimagialik una pulaaqtut nalaumatqiyaanit pulaaqtunut. 

Nutaanguyuq ukiiviit (tahamani aulapkaihimayut iluani MBS kinguani ublunganit angirutaangani 
haffumani Nunavut Angirunmi) ilauyungnaqtut maligautaangagut uvunga Nunavut Angirunmi s. 7.2.2 
taimaa aulapkailihaaqtunut nutaamik upinngiivit malikhugit angirutaanit haffumani nalaumattiaqtumik 
HTO uuminngaluuniit HTOt. Inuit aulapkailihaarumayut nutaamik upinngiivik iluani Ahiak MBS 
niplautigiyakhaat nayugaanit upinngiivik ukunanngat HTO unalu Ahiak ACMC, tautukhimalugillu 
nailinahuarlugit ihuiluutinut anngutikhanut unalu anngutikhat nayuqpaktangit (IIBA s. 5.5.4). 
Taimaaguuq, una Ahiak ACMC nalunaiqhimayangit inikhaanit humiliqaak aulavikhangit nutaamik 
upinngiivik aallannguqtilaaqtut ukunanngat hapummivikhanut haffumani uumayuit unalu uumayuit 
nayuqpaktangit, ilaliutigiyangit amiriinnaqtakhaat inuuttiarnaqtumi anngutikhanut amihuuningit 
(IIBA s. 5.5.2).

6.3.6 Inuit Nanminiqutingit Nunat 
Inuit Nanminiqutingit Nunat iluani MBS mi munariyauhunngiyut malikhugillu ukunanngat Nakataq 4 
haffumani IIBA taimaa uqaqhimayuq iltquhiita avatait pihimalluaqtangit haffumani IOL pulahimayangit 
iluani MBS munariyauyukhaq, tukiliuqhimavlunilu hamna kamagiyakhaat unalu munariyakhaat 
haffumani KIA unalu Minista munattiaqhimayakhaat IOL iluani MBS mi, tiliuqhimayangit 
aivaqattautigiyangit uqariiqhimaningit piliriangit unalu pinnaqtumik inikhautikhangit ihumaliugainit 
(ukunanngat CWS ikayuqtunut, havaktiit unalu havaakhaqaqtunut) uuminngattauq inikhautikhangit 
tamainnut MBS uvanngat IOL mut. 

6.3.7 Angirutaanut Ikayuuhiaq
Angirutaanut ikayuuhiaq maligautilingnit, maliguarutit angirutaaniglu ilagiyauyut hapumminahuariangani 
inikhait Nunavunmi aturnaqpiaqtuq ingilrutaanit munaqhiinahuariangani tahapkuat hapummigialik 
nunangit. Angiqatigiikhimayut ikayuutikhanut avvautigivlutik nalunaitkutarmik angikliktirahuarlugit 
kitunuliqaak qauyimayangit ilitturningillu haffumani hapummiyauhimayuq nunat, una maligautaanit 
atuagakhangillu ihuiluutauhimayut ininganit unalu hivunigiyangit hivunikhautikhangillu 
munaqtiunikhainut ininganit. 

Munaqtiunikhainut huliyakhautit angiqatigiiktumik ikayuutikhanut iluani Ahiak MBS ilaliutigiyakhaat: 

• Tunihiniq haffumani una munaqtiunikhainut upalungaiyaut, 
• Huliyakhaliurlutik ukiunganit tuhagakhainit huliyakhat havaatigut upalungaiqhimayauyuq 

ukunanngat Ahiak ACMC, 
• Nalunairutikhangit angitqiyauyunit nayugaanit unalu itirvingat iluanut MBS nut, ilaginahuarlugillu 

nalunaitkutaq ilagihimayait nunaliit pulaaqtarviit,
• Pidjarikhilugit taryurmiuttat hanguyut qauyimagialik piinarialitikhamik tukhiutikhaanit pigiaqaqtut 

iluanunngarumagumik haffumani Ahiak MBS imangit, 
• Pidjarikhilugit qulaanngat hanguyunut qauyimagialik piinarialitikhamik tukhiutikhaanit pigiaqaqtut 

nunanut iluanunngarumagumik haffumani kiglirutaat Ahiak MBS,
• Pidjarikhilugit kitunuliqaak, ilagiyauyut nanminilgit, qauyimagialik taamna piinarialitikhamik 

tukhiutikhaanit aturiaqaqtangit huliniarumik iluanut Ahiak MBS,

• Ikayuqhimalugit kitunuliqaak unipkaaqhimayangit malikhimanngitkumik hulidjuhiit iluani Ahiak MBS 
uuminngaluuniit ilagiyauyut utiqtaqtunut tingmianut uvunga Kaniitian Uumayuliqiyit aahiilluuniit 
auladjutigiyangit (takulugu upalungaiyaut ilangani 9.0 haffumani havaktauniarumik), unalu 

• Ikayuqhimalugit nahittaqattarialik amirinahuarlugit pulaaqtunut uuminngaluuniit qaritauyakkut 
turaarutaanut amirinahuarlugit (haffuminngatut qimilruqattarlugit titiraqhimaningit naunaiyaiyit 
hamanngat taryurmiuttanut umiat tingmianilluuniit) haffumani Ahiak MBS.

6.3.8 Aviktuqhimayumik Upalungaiqhimayangit
Hulidjuhiit hilataanit haffumani Ahiak MBS ihuiluutaulaaqtuq anngutikhanut nayuqpaktangillu iluaniittut. 
Taimaa amihuuyut aviktuqhimayumi aktuumahimayangit hilataaniitkaluaqhutik haffumani hivunikhanut 
munaqtiunikhainut upalungaiyaut uuminngaluuniit malikhimayakhaat haffumani Ahiak ACMC, 
qauyimagialik angiyaaqtumik aviktuqhimayumik takunnaqtut aturnaqpiaqtut haffumani nakuuyumik 
munaqtiunikhanut haffumani hapummiyauhimayunut ininganit. 

Una munaqtiunikhainut huliyukhanut ilagiyaat aviktuqhimayumik upalungaiyautaanit ilagiyauyut 
tahapkunani atauttimut angiriiqhimatangit ikayuutit ilangani haffumani upalungaiyaunmi (ilainnaa 6.3.7) 
naammanaaqpiaqhunilu malruk ilagiyauyunit: 

1. Avvautigilugit nalunaitkutaq hilataanut: 
a) Ilaliutigilugu uyaraqtarviit uuminngaluuniit pivallianikhainut haniani kiglingani haffumani Ahiak 

MBS qauyimagiaqaqtullu ilitturvikhangit ikayurahuarlugillu avvautigiangani havaktiita. 
b) Apirilugit NIRB ihumaliuriangani Ahiak MBS qanuq mihigihimalaaqtut havaariyauyukhanut 

hilataaniittut, kihimi qanilruani, hamna Ahiak MBS. 
c) Ilittuqhimalugit Avatingnut unalu Hilaup Uunnakpallianingit Kanatami havaktiit ilaugiaqaqtut 

ukunani avatiliqinirnut ihivriurnikhainut iluani Nunavunmi iluliutaanit munaqtiunikhainut 
upalungaiyaut apirihimalugillu qanuq ihumagiyaat Ahiak MBS ihivriurnahuaraangat 
tukhiutigiyangit havaangillu haniani Ahiak MBS.

d) Ikayuqhimalugit Avatingnut unalu Hilaup Uunnakpallianingit Kanatami uqhuryuanut 
kuviqarniqqat upalungaiyariiqhimayukhat nunauyaq nunangani haffumani nunangani 
avataaniittumik Ahiak MBS (haffuminngatut, imaq qanurittaakhait ublumi hikua 
ingilravingilluuniit nunauyaq ilagihimalugillu anngutikhat nunauyangit) pidjarikhinahuarlugillu 
hamna kuviyuqarniqqat kiugiaqatigiiktut upalungaiqhimayukhat uqhuryuanit iluani nunagani. 

2. Tunihimayauyut nalunaitkuhiq iluanganit: 
a) Apirilugit NIRB ilittuqhimayukhaatigut haffumani havaariyauyukhanut atuqtakhainit 

haniani (iluani 100 km ungahingnia) haffumani Ahiak MBS kiglingani. 
b) Naunaiqpaaqhimalugit ukunanngat maliguarutikkut ikayuqhimayut pidjarikhiyuummiraingani 

havaariyangit iluaniittut avataanit Ahiak MBS taimaa avatingnut munaqhimainnaqtakhaat 
ihuittumik aktuqtakhaunngittunilu imaq iluani Ahiak MBS. 

Ayurnanngittumik pigiaqaqtuq, munaqhiilugit hulilaaqqigu, mihikhimanahuarlugit hunanik 
pivikhaqanngittugut munarinahuarlugit upinnaqpiaqtut maligautauyut hivunikhautikhanut haffumani 
munaqtiunikhainut haffumani hapummihimayauyunut nunangani iluani aviktuqhimayumi ilanganit. 

AULATTITIHIMANINGIT 
HULIDJUHIIT, 
QINNGIHIMAYAUYUT 
HULIDJUHIIT INIKHANGIT

Una Utiqtaqtunut Tingmianut Maligaq (1994) maliguarutauyuq havaariyauyukhanut hapummihimayangit 
utiqtaqtunut tingmianut, iblaungit, manniingillu nayuqpaktangillu qayagiyauyukhaq. Una Utiqtaqtunut 
Tingmianut Unaguiqhirvingat Maliguarutit (C.R.C., c.1036) malikhimayangit hamanngat MBCA unalu 
pinahuarlugit aulattittinirnut haffumani Utiqtaqtunut Tingmianut Unaguiqhirvingit ilaliutigilugillu 
tunngavingit munaqtiunikhainut. Itiqhimaningit unalu inikhautikhangit amihuuyunit Utiqtaqtunut 
Tingmianut Unaguiqhirvingit auladjutauhimanngittut. Kihiani, una Utiqtaqtunut Tingmianut 
Unaguiqhirvingit Maliguarutit turaaqhimayauyut hulidjuhianut qinngihimayauyut (Utiqtaqtunut 
Tingmianut Unaguiqhirvingat Maliguarutit s. 3, s. 4, s. 5, unalu s. 10) ilaliutigiyangit aulattittinirnut 
uvunga Minista Avatiliqiyitkut aulapkaigiangani atuqtakhainit tukhiutigiyangit hulidjuhikhanut iluani 
Utiqtaqtunut Tingmianut Unaguiqhirvingit taimaa qinngiyauhimayut (Utiqtaqtunut Tingmianut 
Unaguiqhirvik Maliguarutit s. 9). 

Ilaliutigiyangit haffumani Nunavut Angirutaanit unalu hivunigiyakhaat qanurlikiaq amigaittuunngittut 
tukiliuqhimayauyut iluani Nunavut Angirunmi, “Inuit akiittumik ayurnanngittumiglu piyunnautilik 
inikhautikhangit hivunikhaanut angunahuarnirnut tamainnut nunat, imat taryungillu ininganit iluani 
Nunavut Nunataarviup Iluani” (Nunavut Angirunmi s. 5.7.16). Una ilagiyangit Ahiak MBS lu. Una 
Nunavut Angirut ayurnanngittumik Inuinnait piinarialiugakhanut tukhiutigiyaat titiqqaitigut 
anguniarumagumik utiqtaqtunut tingmianut ilaginahuarlugillu hulidjuhiit nakuuyumik 
hivituunngittumik uvunga angunahuarnirnut haffumani utiqtaqtunut tingmianut iluani 
Utiqtaqtunit Tingmianut Unaguiqhirvingat. 

Una aulattitinirnut uuminngaluuniit tukhiutigilaaqtangit huliyakhanut iluani Ahiak MBS munariyauhimayuq 
ukunanngat Munaqtiunikhainut Upalungaiyaut, una Inuit Aktuumayunit Ikayuutingillu Angirutaat 
haffumani Kanatami Angunahuarviit Nunat unalu Utiqtaqtunut Tingmianut Unaguiqhirvingit iluani 
Nunavut Nunataarvingat Iluani, unalu ECCC’p Atuagaq qanuq Ihumaginahuarluniuk Tukhiutigiyauyut 
Titiqqaitigut uuminngaluuniit Aulattittinirnut Umikhimayangit Hulidjuhiit iluani Hapummiyauhimayut 
Iningit Tikkuaqhimayauyut Malikhugit Kanata Uumayuliqiyit Maligaq unalu Utiqtaqtunut Tingmianut 
Maligaq, 1994.

7.

Ataanit una Utiqtaqtunut Tingmianut Unaguiqhirvingat Maliguarutit malikhugit hulidjuhiit 
ilauyukhaunngittut (umikhimayauyut) kihimi ataaniittut aulattitinirnut tukhiutauhimayunt 
(naunaiqhimayukhaq Inuinnait anguniaqtunut kihimi nipliriyauhimayuq qulaani): 

• Anguyakhaunngittut uituqtaqtunut tingmianit. 
• Inuit aktuktakhaunngittut ahiruqtakhaunngittut tiguyakhaunngittullu iblaungit 

utiqtaqtunut tingmianit. 
• Uumayunit pamiqtakhaunngittut utiqtaqtunut tingmianut, timaa amingilluuniit, iblaungat, 

manningilluuniit haffumani utiqtaqtunut tingmianit. 
• Hiqquuhiqiyukhaunngittut anguniaqtukhaunngittulluuniit iluani. 
• Inuit qinmingit pussingilluuniit aqpayakhaunngittut hivituyumi. 
• Hivuuranaqtumik huliyakhaunngittut uvunga utiqtaqtunut tingmianut manningilluuniit, iblaungit 

uuminngaluuniit nayuqpaktangit haffumani utiqtaqtunut tingmianut. 

Malikhimayakhaat ilanganit tiliuqhimayauyut qanurilinganingit tikihimayakhaat tukhiutigiyangit 
titiqqangit titirariiqhimagianganit, ilaliutingit inuit hulidjuhiingillu unalu qanuq kiunniattumik 
tukhiutigiyakhaat uuminngaluuniit tukhiutigiyangit atuqtakhainut piliriangit. 

7.1 Aulattitinirnut 
7.1.1 Aulattittinirnut ukunanngat Piinarialiutinut Tukhiutigiyangit 
Maligautaanit una Utiqtaqtunut Tingmianut Unaguiqhirvingat Maliguarutit unalu tukhiutigiyangit 
titiraqtakhat, una Minista Avatiliqiyit aulapkailaaqtangit hulidjuhianit umikhimayauyuq ataaniittuni 
haffumani Utiqtaqtunut Tingmianut Unaguiqhirvingat Maliguarutit ukunanngat tukhiutigiyauyut 
atiliuqhimayut piinarialiutinut tukhiutigiyangit. Taamna hulidjuhiq tikihimayakhaat atauhiq 
tamainnulluuniit haffumani hivunikhaliuqtangit unalu qanuriliuqtaarningit tukiliuqhimayaat uvani 
ECCC’p Atuagaq Ihumaliurnaqtumik Piinarialiutinut Tukhiutigiyangit uuminngaluuniit Aulattitiyakhaat 
Umikhimayauyut Hulidjuhiit iluani Hapummihimayauyuq Iningit Tiliuqhimayauyut malikhugit Kanata 
Uumayuliqiyit Maligaq unalu Utiqtaqtunut Tingmianut Maligaq, 1994.

Hivunikhangit: 
• Una huliyakhaq hivuurananngittuq uvunga utiqtaqtunut tingmianut, manningit, iblaungit, 

nayuqpaktangillu; uuminngaluuniit 
• Una huliyakhaq aallannguqtilaittuq hivunikhautikhangit ilitturvikhangillu atuqhimagumik 

haffumani taimaa Utiqtaqtunut Tingmianut Unaguiqhirvinga aulapkaihimakpat aturnarumiluuniit 
atulihaaqhimayumi munaqtiunikhainut upalungaiyaut haffumani Utiqtaqtunut Tingmianut 
Unaguiqhirvingat. 

Qanurilingayautinnagu: 
• Himmauhingit hapummigiangani/huliyakhangit ihumaliuqtaaqhimakpat, unalu; 
• Ingattaqhittailinirnut uuktuutigiyangit ihumaliuqhimakpat tiguaqtauhimagumigluuniit. 

Tukiliutngit unalu qanurilinganingi munaqhiiyangit hulidjuhiq, taimaa una Minist ihumaliuqhimagumiuk 
pigiaffaarniqqat hapummigiangani nainaarnahuarianganiluuniit ihuiluutiniq haffumani 
aulattitihimayauyuq uuminngaluuniit tukhiutigihimakpat hulidjuhiq uvani utiqtaqtunut tingmianut 
nayuqpaktangillu, ilalaaqtangit uvunga tukhiutaanut. Turaaqhimalugu una upalungaiyaut ilanganit 7.1.7 
ataaniittumi naunaittiarumaguvit tukhiutiniit mikhaagut. 

7.1.2 Nunavut Inuit Hulidjuhiit Aulattittihimayangit 
Piinarialiutinut Tukhiutiqanngitpat

Nunavut Inuit are guaranteed right of access to Migratory Bird Sanctuaries, without fee or permit, 
for the following activities:

• Angunahuaqtut unalu hulidjuhiit ilainnaanganit (Nunavut Angirunmi s. 5.7.18 unalu IIBA s. 5.2),
• Ahivaqtauhimayuq qaanganut uvunga 50 kupinit jaatigut ungahingnianit hanaugakhamik uyaraq 

iluani MBS unalu quyaginnaq qaffiuningit hamanngat IOL iluani MBS (Nunavut Angirunmi s. 19.9.4 
unalu IIBA s. 5.4), unalu

• Aulapkaihimayangit nutaamik upinngiivit (malikhimainnarnirumi upalungaiyaunmi ilainnaa 6.3.5 
qulaaniittumi, s. 5.5 haffumani IIBA uuminngalut Nunavut Angirunmi. 

Una IIBA (s. 5.3) tunihimayangit Inuit hivunngani piyunnautingit inikhautikhangit tukhiutiqanngittumik 
hivunikhautikhangit munariyakhaanit tahiuqtut anguniaqtunut tamainnut Unaguirvingmi, unalu 
tigumialaaqtangit hiqquunmik parnautikhaanginnarnik uuminngaluuniit hapumminahuaqtangit 
ikayuqhimayangit. Taimaalu piyunnautiqaqhuni inikhautikhamaat hivunikhautikhangit (tukhiutiriittumik) 
huliniarumagumik hulidjuhikhanut ayurnanngittumik anguniaqtunut. 

Una piyunnautingit angmaumayumik titiralaittangit inuinnaunngitkuvit (anguniaqtukhamik piyunnautingit 
atiliuriiqhimagaluaqhuni taamna inuk malikhimagiaqaqtangit uvani Nunavut Angirunmi s. 5.7.35). 

7.1.3 Nunavut Inuit Hulidjuhiit Aulattitihimayumik Tukhiutiqarnirumi 
Maniliurahuarnirnut nanminiqutinulluuniit kiugiaqaqqat maniliurahuaqtumik huliyakhanut iluani MBS 
mi hamna maniliurahuarniq tukhirautiqarialik nanminiqutaanit Nunavut Inuit-nanminiriyaraluangit. 
Una kihimiinnaq maniliurahuarnikkut hulidjuhiit tahiuqtit angunahuarnikkut uuminngaluuniit 
iqalukhiuqtunutl una Nunavut Inuk amiqhaqti tukhirautiqanngitkumi, kihimi una inuinnaunngittuq 
tukhiutiqarialik. Turaarvigilugu hamna 7.1.5 ataaniittumi Inuinnaunngittunut. Aahiit aallatqiinguyut 
munaqtiuyut (maniliurniq-pulaaqtaqtut, qayaqtuqtuq, taimaittumik) ukunanngat Nunavut Inuit 
tukhirautiqalaarungnaqhiyut. Turaarvigilugu uvani upalungaiyaunmi ilainnaa 7.1.7 ataaniittumi 
naunaittiarumaguvit tukhiutigut mikhaagut. 

7.1.4 Inuinnaunngittut Hulidjuhiit Aulattitihimaningit Tukhiutaittumik 
Huliyakhaqanngittut aulattitinirnut tukhiutaittumik inuinnaunngittunut hamna utiqtaqtunut tingmianut 
takukhauliraangata (Qitiqqautiyuq uvunga Tattiarnaqtuq). Ilagiyangillu, huliyakhautitigut humiliqaak 
ukiunganit hiqumilaaqtut haffumani utiqtaqtunut tingmianut nayuqpaktangit tukhiutiqarialik. 
Tamaita hulidjuhiit inuinnaunngittunut tukhiutigiaqaqhutik angunahuarniq piyunnautiqarnirumik 
atiliuqhimataarnirumik uvunga Inuinnaunngittunut maligautaani s. 5.7.35 haffumani Nunavut 
Angirunmi. Turaarvigilugu uvani upalungaiyaunmi ilainnaa 7.1.7 ataaniittumi naunaittiarumaguvit 
haffumani tukhiutitigut titiqqait mikhaagut.

7.1.5 Inuinnaunngittut Hulidjuhiit Aulattittihimayut Tukhiutiqarumik 
Inuinnaunngittunut tukhiutlaaqtut tukhirautaanit munariyumagumik huliyakhanit iluani Utiqtaqtunut 
Tingmianut Unaguiqhirvingit Nunavunmi. Inuinnaunngittunut tukhiutigiyukhaq titiqqanmik 
tigumiarumayuq hiqquunmik iluani Utiqtaqtunut Tingmianut Unaguiqhirvingat. Una tukhiraut 
kiugiaqaqhuni inuinnaunngittunut hiqurumagumi tuqungayumik utiqtaqtunut tingmianit nanmiriluniuk. 
Una ilaliutigiyangit Inuinnaunngittunut anguniaqtit tahiuqtaugaangat anguniaqhutik hunanik 
anngutikhamik uumayunit (uuminngalu una munaqtiuyuq Nunavut Inukt tukhiutikhamik 

pivikhaittumilu; IIBA s. 5.3.1; una upalungaiyaut ilainnaa 7.1.2 qulaaniittuq). Turaarvigilugu 
una upalungaiyaut ilainnaa 7.1.7 ataaniittuni naunaittiarumaguvit haffumani tukhiutinirnut 
titiqqaitigut mikhaagut. 

7.1.6 Hulidjuhiit Aulattittihimayut Tukhiutilingnit qaangani Inuit 
Nanminiriyangit Nunat 

Una Utiqtaqtunut TIngmianut Maligaq unalu Maliguarutingit aturnaqhuni qaangani Inuit-Nanminiriyangit 
Nunat iluaniittuni Utiqtaqtunut Tingmianut Unaguiqhirvingat. Una Minista Avatiliqiyit titiraqhimalaaqtangit 
tukhiutikhanut huliyumagumik qaangani Inuit- Nanminiriyangit Nunanganit, katimadjuttaaqhimalugit 
nalaumattiaqtumik Aviktuqhimayumi Inuit Katudjiqatigiit. Taimaa ihumagiyaulluarnirnut piliriakhautilik 
qanuq piyumagumik titiraqhimaittumigluuniit una Utiqtaqtunut Tingmianut Unaguiqhirvingat 
tukhirautikhaq qaangani Inuit-Nanminiriyangit Nunat humiliqaak Aviktuqhimayumi Inuit Katudjiqatigiik 
(KitIA) ikayuqhimainnarumik tukhirautaanit atuqtakhainit. Una piliriakhaq pulahimayauyuq iluani 
Nakataq 4 haffumani IIBA.

Ilagiyangit uvunga MBS tukhiutingit, una havaakhaliuqtunut pigiaqaqhuni angiqhimayukhat 
nalaumayumik Inuit timinganit iluanunngaugiangani Inuit-Nanminiriyangit Nunat iluani MBS.

7.1.7 CWS Piinarialiutinut Tukhiutingit Piliriangit 
Atuqtakhainit titiqqaitigut pivigiinnarialik hamanngat, unalu tamainnit tukhiutingit tukhiraut 
uvunga titirarialik: 

Kaniitian Uumayuliqiyit  
Avatiliqiyit unalu Hilaup Uunnakpallianingit Kanata  
Prairie unalu Ukiuqtaqtumi Avikturnia 
Titiqqiqivingat 1870 
Qilaut Iglua, 933 Mivvik Apqutaa, 3rd Natia 
Iqaluit, NU  X0A 0H0 
Qaritauyakkut: ec.nupermisscf-cwspermitnu.ec@canada.ca 

Turaarvigilugu ec.nupermisscf-cwspermitnu.ec@canada.ca uvungaluuniit 1-800-668-6767 
(iluani Kanatami) apiqquutiqarniruvit, nipliriyumagungni, ihumaaluutiqarniruvilluuniit haffumani 
kavamatuqakkut uumayuliqiyit piinnarialiutinut tukhiutingit iluani Nunavunmi ikayuqtauyumaguvilluuniit 
iniqhigiangani atuqtakhainut titiqqangit. 

Turaaqhimagungni, una piinarialiutinut tukhiutingit uvunngaqtukhauyuq maliglugit hamna piliriangit 
takunnaqtuq uvani Nalunaitkutaq 7 mi.

mailto:ec.nupermisscf-cwspermitnu.ec%40canada.ca?subject=
mailto:ec.nupermisscf-cwspermitnu.ec%40canada.ca?subject=

Piinnarialiutinut Tukhiutingit atuqtakhaq

Nunavut Parnaiyainiq
a) angirutigut naunairuq 
b) amigailaaqtut ihuiluutiniit

Kanata Uumayuliqiyit (CWS) una Munaqti-
uqatigiiktunut Katimayit (ACMC) tuniyauyut 
piinarialiutinut tukhiutikhanut atuqtakhaq

Nunavut Avatiliqiyitkut Katimayit 
avatikhanut ihivriurningit 

ACMC qimilruqtangit atuqtakhaq 
unalu havaaq kiuningit nipliriyauyut 

tuniyauyut NIRB nit

Havaaq havaariyauniarumi 

Unaluuniit 

CWS titiralaittangit piinnarialiutinut tukhiutingit 

CWS titiraqhimayangit tukhiuningit 

Nalunaitkutaq 7:  Tautungnaqtuq haffumani Utiqtaqtunut Tingmianut Unaguiqhirvingat 
piinnarialiutinut atuqtakhanut piliriakhaq

7.2 Aahiit Kavamatuqakkut unalu Nunallaamit Aulattittiyauyut 
unalu Piinarialiutinut Tukhiutingit 

Qanurittuugumik huliniarumik, aahiit kavamatuqakkut nunallaamiuttanigluuniit aulattittiyangit 
uuminngaluuniit piinarialiutinut tukhiutingit atuqtakhaulaaqtut havaariyauniarumik iluani Ahiak 
Utiqtaqtunut Tingmianut Unaguiqhirvingat. Turaarvigilugu aviktuqhimayumik kavamatuqak 
nunallaamiunulluuniit piinarialiutinut tukhiutinut havagviat naunaittiarumagungni. 

NAYGAAT TUKILIUTAA

Una Ahiak MBS tadja tiliyauhimayuq Utiqtaqtunut Tingmianut Unaguiqhirvinga; kihiani 
uumayuit pitquhiriyangit pivikhaat iluaniittut naammatqiyauvlutik hapummiyaugumi imaatut 
Kanatami Uumayuliqiyit Iningit. Una katimadjutauhimayuq amihuuqhutik munaqtiunikhainut 
upalungaiyautaanut malikhugu ilainnaa 6.1.1 ukunani ilagiyauyut Ilahimayumi C mi. 

8.

HIVUURANAQTAILINIRNUT, 
INUUTTIARNIGUT UNALU 
QAYAGINIRNUT

Imaatut avatiliqinirnut qilanaarnirnut qanurilinganirumik, turaarvigilugu  
una Kaniitian Avatiliqiyit Qilanaarniagut Nalunaitkutaat  

Nunatsiaq unalu Nunavut: 1-867-920-8130

Tamaat naammakpiaqtunik akhuurninganit pigiaqaqhuni hapumminahuarlugit 
hivuuranaqtailinahuarlugit haffumani kitunuliqaak ilagiyaat ihuariyamingnit ilitturvikhangit pulaaqtunut 
ilihimagumik kangiqhiyaugumigluuniit hivuuranarnirnut qayangnirnullu. Kinguani, Avatingnut unalu 
Hilaup Uunnakpallianingit Kanata havaktiit tamatkiumayumik pigiaqaqhutik ilittuqhimayakhaanit 
pittailinahuarlugit hapummilugit inuudhuhingit qayaginahuaqhimalugit uumaniluuniit havaqatigiiktut. 
Kihiani, pulaaqtut (ilagiyakhaat qauyihaqtit havaaqaqtunullu) taimaa ayurnanngittumik pigiaqaqtukhat 
ilittuqhimalugit haffumani qayangnarnianut unalu hivuuranarningit upalungaiqhimayukhat inmikkut-
pittiaqhimayakhaat. Nanminiriyangit iningit ilaliutauhimayut ilainnaa ilitquhiriyangit hivuuranarningit 
nalaumattiaqtumiglu piyukhauyut uvanngat pulaaqtut, ilitarilugillu hamna Avatingnut unalu Hilaup 
Uunnakpallianingit Kanata havaktiit qautamaat amiriyuittangit qayangnaqtuniglu munariqattanngittut 
iluani Utiqtaqtunut Tingmianut Unaguiqhirvingit. 

Qanurilingannirumik iluani Ahiak MBS mi naunaiqhiinnarialik ataanit havagviit tukhiutiyumaguvit 
ahinut atiit uqarumanngittatit humaanngittuq:

• Paliihimat nunaptingni 
• Nunavut Kavamangit Uumayuliqiyit Havagviat nunaptingni 
• Kaniitian Uumayuliqiyit Ikayuqtingit Havagviat (Yalunai Iqaluinmiluuniit) 
• Kaniitian Uumayuliqiyit Titiqqaitigut Tukhiutigiyakhat Havagvia (Iqaluit):  

ec.nupermisscf-cwspermitnu.ec@canada.ca
• Ikhivautalik-Tuglia haffumani Ahiak Munaqtiuqatigiiktunut Katimayiralaat: jennie.rausch@canada.ca 
• Kinalikiaq katimayiuyuq haffumani Ahiak Munaqtiuqatigiiktunut Katimayiralaat nunaptingni

9.

AULATTITTINIRNUT

Haffuminngat hivunikhautikhangit aulattittinirnut haffumani Utiqtaqtunut Tingmianut Maligaq unalu 
Utiqtaqtunut Tingmianut Unaguiqhirvingat Maliguarutit, Avatiliqinirnut unalu Hilaup Uunnakpallianingit 
Kanata Uumayuliqiyit Piliriyit hakugiktumik tigummihimayangit piliihimatut. Tiliuqhimayauyut nunallaamit 
Hapummivikhangit Piliriyit unalu Paliihimat aulattittiuvlutik aulapkaigiangani hamna Utiqtaqtunut 
Tingmianut Unaguiqhirvingat Maliguarutit maligautaanit Utiqtaqtunut Tingmianut Maligaq. 

Piliriyit munaqhiyangit angiriiqhimayangit aulattittinirnillu unalu piinarialiutigut angirutaanit 
titirariiqhimayauyut malikhimayangit Utiqtaqtunut Tingmianut Maligaq unalu Utiqtaqtunut Tingmianut 
Maliguarutit uvanngat aturaaqtakhainit kiglinganit aulattitilutik qanilrukkut ihivriuqpaktangit 
kiugiaqarnirumik. Una Utiqtaqtunut Tingmianut Maliguarutit titiraqtaaqhimayangit nutqaquyauyut 
hulidjuhiit uvani s. 3 unalu s. 10. Una nutqaquyauyut hulidjuhiit hapkuanguyut: 

• Anguniaqtangit haffumani utiqtaqtunut tingmianut (kihimi Inuinnait anguniarutingillu 
piyunnautingit ilagihimayauyut haffumani Nunavut Angirunmi) 

• Aktuqhimayangit, ahiruihimayangit tiguhimayangit iblaungit hamanngat utiqtaqtunut tingmiat 
• Pihimanahuarlugit uumayunit utiqtaqtunut tingmiaq, timaa, amia, iblaunga, manningilluuniit 

haffumani utiqtaqtunut tingmiaq 
• Turaaqhimalugu huliyakhalik hivuuranaqtumik uvunga utiqtaqtunut tingmianut manniingillu, 

nayuqpaktangit haffumani utiqtaqtunut tingmianut 
• Tigumiaqtangit hiqquunmi iluani Utuqtaqtunut Tingmianut Unaguiqhirvinga (kihimi Inuinnait 

anguniarviulaaqtut hulidjuhianit). 

Qinngihimayauyuq hulidjuhianut piinarialiutikhanut tukhiutiqanngitpat, una Utiqtaqtunut 
Tingmianut Unaguiqhirvingat Maliguarutit hilaryuatigut akhuuqpallaaqhimaniaqtuq. 
Taimailiurniqqat, apiqhuqhilaaqtatutit. 

Una Ahiak MBS kavamatuqakkut nunagiyangit imagiyangillu (kihimi uvani IOLt), taimaa 
umikhimalaaqtangit haffumani Anngutikhanut Ihumaaluutauyut Maligaq (s. 32 and s. 33) 
aturiaqaqtangit tamainnut uumayuit titirariiqhimayut uvani Piliriakhaq 1 ahivaqtauhimayauyuq, 
nungutpallialiqtut, uuminngaluuniit ihumaaluutauhimayut. Avaliqanngittut hamna titirariiqhimayauyut 
uumayuit tuqutiqtakhaunngittut, uluriahuktittiyakhaunngittut, nanguttigakhaunngittullu, tigulugit 
pamiqtakhaunngittut, nayurvingillu ahiruqtakhaunngittut aktuqtakhaunngittuttauq. Ihumaaluutaugumik 
nayuqpaktangit titiraqhimagumik uumayuit naunaiqtauhimagumik iluani Ahiak MBS, tukiliutaat 

10.

haffumani nayuqpaktangit makpiraaliuqhimayukhaq iluani Kanata Tuhagakhaanut. Ilainnaa 58 
haffumani Anngutikhanut Ihumaaluutauhimayut Maligaq nutqaqtittilaaqtangit hiqumittumik 
ayurnaqpiaqtumik nayuqpaktangit. 

Kangiqhihimayauyuq malikhimanngittumi hulidjuhiit iluani Ahiak MBS unipkaarilaaqhimayangit aahiit 
kavamatuqakkut nunallaangni uumayuliqiyi piliriyi, PALIIHIMANIGLUUNIIT, uvungaluuniit Ahiak 
Munaqtiuqattautigiiktunut Katimayiralaat ukunanngalluuniit Kaniitian Uumayuliqiyit uvani  
ec.nupermisscf-cwspermitnu.ec@canada.ca. 

mailto:ec.nupermisscf-cwspermitnu.ec%40canada.ca?subject=

PARNAUTINGAT 
PILIMMAKHAINIQ

Una munaqtiunikhainut parnautingat pilimmakhariaqaqtuq avataanit 10 ukiunganit aturvikhangit. 
Ukiunnguraangat havaangit upalungaiyaqhimayut malikhugit ukunanngat havaarilluaqtakhaat hivuani 
manikhangillu unalu tukiliutaat munaqtiunikhainut upalungaiyaut pilimmakharniq pivalliayukhaq 
ukunani Avatingnut unalu Hilaup Uunnakpallianingit Kanata’p ukiunnguraangat havaangit piliriangit 
pilimmakharialik inungnut maniliqinirnulluuniit avatikhanut pigiaqaqqat. Una ihuaqhilaaqtumik 
munaqtiunikhainut inikhaat ihumagiyauvangniaqtuq pilimmakhainirnut munaqtiunikhainut 
upalungaiyautigut.

Pilimmakhainirnut akhuuqpiaqtangit aulapkaiyukhaq ukunani Ahiak ACMC kigliriyangittauq 
maliinnaqhimayangit tamainnut ikayuqhimayut ilagiyauyut (malikhimayangit ukunani s. 2.1.9 haffumani 
IIBA). Una pilimmakhainiq haffumani upalungaiyaunmi qimilruqhimaniaqtangit ukunanngat CWS 
tallimat ukiukhamut angiqtaaqhimakpata unalu qulinit ukiunganit kinuani tunngavinganit hulivikhangit 
naunaiqhimayauyuq uvani Titiraqhimayumi 8 mi. Una ilanganit haffumani munaqtiunikhainut 
upalungaiyaut tukiqanngittuni himmauhikhaanit ukiungani havaaq upalungaiqhimayauyut kihimi 
ikayuutauyuq aulapkaigiangani hivulliriyauyunut havaanut upalungaiqhimayangit. 

Naunaiyainingit nalvaaqhimayangit hamanngat munaqtiunikhainut unalu qauyiharnirnut 
havaariyakhaat qimilruqtauniaqtut ukunanngat CWS atuqtakhaalu ilitturvikhangit hivunngani 
munaqtiunikhainut ihumaliugait. Naammattiarumik, nunaqatigiiktut kitunuliqaak nalunaiqtauhunnguyut. 
Nalunaitkutit atuqtauniaqhutik qimilruqtakhainit kavamatuqar ikayuutigiyangit hivuanut iniqhimayauyut 
malikhimayakhaat parnautigiyangit Avatait Hilaup Uunnakpallianingit Kanata talvangaanit hamna 
hapummihimayauyuq nuna aulapkaihimayuq, ilagiyangillu hivunikhanut tikkuaqhimayauyut 
hivumuurutingit.

11.

Titiqqangit 8:  Tallimat-ukiukhamut pilimmakhaiyut hulidjuhiit haffumani 
Munaqtiunikhainut Parnautinga hulivikhangit haffumani Ahiak MBS

Huliyakhaq
Ukiuq
1 2 3 4 5

Uqarvigilugit Minista Avatiliqiyit, maligvianut nalaumattiaqtumik, tamainnit 
hulidjutingit munaqtiunikhainut parnautigiyait; qayangnaqpiaqtumik ihumaliurvigilugit 
hunaniklikiaq Inuit Qaujimajatuqangit hivumuuqhimayangit katimayiita (atautmmut 
malikhugit ukunanngat Inainnaa 3.3 haffumani IIBA).

X X X X X

Tamatkiqhimalugit aallat hulidjuhiit haffumani ACMC upalungaiyariiqhimayuq iluani 
Inuit Aktuumayunit Ikayuutinullu Angirutaat haffumani Hapummivikhangit Nunat (IIBA), 
ilagivluniuk kiuvikhangit hapkuninngat: 

• Una NWA Parnautingat Hulivikhangillu haffumani Nunavut (IIBA Ilainnaa 3.4);
• Munaqtiunikhainut Upalungaiyaut (IIBA Ilainnaa 3.5 uvunga 3.7); 
• RIA-Ikayuqhimayangit Piinarialiutinut Tukhiutingit Atuqtakhangit (IIBA Ilainnaa 4.3);
• Upinngiivit igluqpqarviit iluani Ahiak MBS (IIBA Ilainnaa 5.5);
• Una ihivriuttiaqhimayakhaat avataita aturluarnaqtut Inuinnainut, ilagiyangillu 

unipkaaliuqhimayangit havaariyait, ittarnitaliriyit havaariyangit unalu Inuit 
Uqauhirnut nunat atiit (IIBA Ilainnaa 6.4 tp 6.7);

• Qauyiharnirnut iluani Ahiak MBS (IIBA Ilainnaa 10.2)
• CWS’p munariyakhaat hapummigianganit haffumani Ittarnittaliqiniit Initurliminiit, 

Piqutituqait Nalvaangillu Pitquhituqangit Nayugait Ihumagiyaulluaqtangit 
Inuinnainut (IIBA Ilainnaa 11.3);

• Una munaqtiunikhainut unalu hapummivingillu uvunga anngutikhanut 
anngutikhanut nayuqpaktangit iluani Ahiak MBS (IIBA Ilainnaa 12.2);

• Una Aulavikhangit, Angiklingniagut, Ilitquhiitat Aallannguqtirniq, Nailiyauhimayuq 
uuminngaluuniit Aulavigihuiqhimayauyut haffumani Ahiak MBS, nalaumattiaqtumik 
(IIBA Ilainnaa 13.5); unalu 

• Pulaaqtunuq atuqtangit haffumani Ahiak MBS (IIBA Ilainnaat 14.2 unalu 14.4).

X X X X X

Qimilruqtakhait piinarialiuyut tukhiutigiyangit unalu ikayuqatigiiktunut 
ihuaqhaivikhangit; nuktiqhimayangit unalu nutaannguqtiqhimayait nalaumattiaqqat. 

X X X X X

Angiklikhimalugit kitunuliqaak qauyimayakhaat haffumani aturnaqtumik haffumani 
Ahiak MBS tamainnut anngutikhanut. 

X X X X X

Titiraqhimalugit uqariiqhimalugillu hulinnirumik malikhimanngitkumik hulidjuhiitigut. X X X X X

Ikayuqhimalugit qauyiharniq ilagiyauyunit ukunanngat Ahiak MBS munaqtiunikhainut 
upalungaiyaut.

X X X X X

11.1 Munaqtiunikhanut Parnautinga Ihuaqhaiffaarniq 
Una Kaniitian Uumayuliqiyit ihuaqhilaaqtangit munaqtiunikhanut parnaut pigiaqaqqat. Una 
kavamat kinaluuniit piyumayamingnit ihuiluutauhimalruuqhimayut munaqtiunikhanut parnautaanit 
tukhiutigilaaqtangit ihuaqhiffaariangani munaqtiunikhanut parnautaanit turaarvigilugu CWS (IIBA 
s. 3.7.1). Munaqtiunikhanut parnautit unalu ilagiyaalik nuktiffaarialgit qaangiutigialik haffumanngat 
Nunavut Uumayuliqiyit Katimayiinik. 

Nuktiqhimayauyut aallannguqtiqhimayauyulluuniit munaqtiunikhanut parnautaat 
iniqpiaqhimaniaqtangit ukunanngat Ahiak ACMC. CWS taimaa aulapkainiaqtangit hilataanit 
katimadjutilugit qimilruqtakhangilluuniit parnautaanit. Aallannguqtiqhimakpat qimilrurnianut 
piliriakhaq qaangirvikhangit ablurvikhat turaarviginiaqtangit maligautaanit malikhimalugu 
s. 5.3.34(c) unalu s. 5.3.16 haffumani Nunavut Angirunmi.

11.2  Munaqtiunikhainut Aulattittiniit
Utiqtaqtunut Tingmianut Unaguiqhirviit nauhimayauyut malikhugit hamna MBCA unalu munariyauyut 
maligautaanut uvunga Utiqtaqtunut Tingmianut Unaguiqhirvik Maliguarutit aulapkaqtangit ukunanngat 
CWS; maligautaanit aulattittiniq haffumani kavamatuqangit Minista Avatiliqiniq. Nunavunmi, ukunanngat 
Nunavut Angirunmi unalu IIBA, Inuit hivituyumik munarilluaqtakhaat ihumaliurnikhanut haffumani 
anngutikhanut anngutikhat nayuqpaktangit, ilagivluniuk utiqtaqtunut tingmiat nayuqpaktangillu 
unalu MBS tiit. Haffumani Ahiak MBS, tahapkuat angirutit qaangiqtautaaqhimayut ukunanngat Ahiak 
Munaqtiuqattautigiiktut Katimayiralaat, unalu kiuvikhangit katimayiralaat munariyakhaat ubluq tamaat 
munaqtiunikhangit haffumani Ahiak MBS.

PARNAUTIGIIKTUT 

Hamna tikitpiaqtangit nakuuqpiaqtumik haffumani munaqtiunikhanut upalungaiyaut taimaa 
parnautigiikhimavlutik katimaqatigiikhugillu Avatiliqiyit unalu Hilaup Uunnakpallianingit Kanata, 
aahiillu kavamatuqait ikayuqtut havagviillu, Nunavut Kavamangit, kavamaunngittunut nanminiqutiit, 
nunaqatiingmiuttat iluani Iqaluktuuttiaq, Uqhuqtuuq Umingmaktuumillu unalu tamainnut Inuinnainut; 
taimaa ikayulluarumayangit hivunigiyakhaat, inikhaliuqhimayut hapummivikhangit Ahiak MBS unalu 
aturaaqtakhainit nunguttailinahuarlugit anngutikhat uumayuit nayugangillu. Una ilagiyangittauq 
parnautigiikhimalugit qauyiharniq, nuna munaqtiuniq, unalu anngutikhanut iqaluliqinirnut munaqtiuniq. 
Ayurnanngitpiaqtumik pilimmakharniq aulattittinirnillu ilihautikhat, qauyiharnirnut havaariyauyukhat, 
munariyangit hapummiyangit tukiliuqhimayangit MBS nut ayurnanngitpiaraluaqhuni tahapkuat 
uqariiqhimayauyut uqariiqhimanngittangilluuniit ikayuqtigiikhutik katimaqatigiiktut. Aulattittiningit 
akhuuqtangit havaarihimalluaqtangit ukunani Ahiak ACMC mit. 

12.1 Inuinnait unalu Kitunuliqaak Parnautigiyangit 
Una Ahiak ACMC uqarviginiaqtangit haffumani munaqtiunikhainut utiqtaqtunut tingmianut 
amihuuningit katimadjutigilugit ukunanngat aviktuqhimayumi timiuyunut kitunuliqaak kavamaita 
uuminngalu nunaqatigiiktunut avatingnut munaqtiuqatigiiktunut katimayiuyut aulattitiningillu; 
haffumani Qitirmiut Inuit Katudjiqatigiit (KIA) unalu Qitirmiut Uumayuliqiyit Katimayit (KWB) ilagiyauyut 
uvanngat Nunavut Uumayuliqiyit Katimayit (NWMB). NWMB inikhaulluariyangit uvani uumayunut 
munaqtiunikhanut iluani Nunavunmi ilagivluniuk maligualiuqtangit anngutikhanut hulidjuhiit tamainnut 
MBS. Aahiit parnautigiyangit ilagihimayangittauq Anguniaqtit Timinganit (HTO) Iqaluktuuttiami 
Uqhuqtuumilu, Nunavut Taryup Katimayiit, Nunavut Parnaiyaiyit (NPC), Haamlauyut Iqaluktuuttiaq 
Uqhuqtuuq, Inuit Ingilraarnittaliriyit (IHT), Prince of Wales Northern Heritage Trust, Kitikmeot 
Ingilrarnittaliriyit Katimayit, Kaniitian Utuqqaliqiyit unalu Nunavut Pulaaqtaqtunut. 

12.

12.2 Nunavut Kavamat 
Una GN Avatiliqiyit Havagvia-Uumayuliqiyit Munaqtiunikhainut Avvautinga maligautigut maliktakhautilik 
haffumani munaqtiunikhanut haffumani nunamiuttanit anngutikhanut uumayuit Nunavunmi. Ilagiyangillu 
uvunga Nunavut Uumayuliqiyit Maligaq, una Uumayuliqiyit Munaqtiunikhainut Avvautinga 
munarilluaqtakhaat amiriyakhaat kavamaitigut kamagiyakhait malikhugit hivituyumik aallatqiinguyut 
kavamatuqangit maligautaanit tamarmik kanatamiunit nunaryualimaanmilu angirutaanit hivuniliurutit, 
ilagiyangillu aturaaqtakhait nutqaqhimaittumik munariyakhaat munaqtiuqatigiiktunut Nunavut 
uumayunut kiugiaqaqtumik malikhugit Nunavut Angirunmi. Hivulliriyangit hivunikhautikhangit 
Avvautinut tikinnahuarlugit ayurnanngittumik inikhaliuqtukhanut uvunga anngutikhanut 
munaqtiunikhanut tikihimayangit maligautilik kiuvikhangit, atuqhugit qauyihaiyunut unalu Inuit 
Qaujimajatuqangit (IQ) tautukhimayangit ukpiruhuutait piyumayangillu Nunavunmiunut. 

Una GN Pitquhiliriyitkut pivalliahimayangit unalu pilimmakhaqhugit atuagait, ilihautikhat ikayuutikhangillu. 
Tahapkuat ikayuutikhat hivumuurutigiyangit hakugikhinahuariangani pitquhiq, uqauhiq, pitquhituqait 
timiuyunullu huliyakhat Nunavunmiunut. Qanilruanit havaqatigiikhutik malittianginnaqhutik ayuittunut 
utuqqaliqiniq unalu ittarnittaliqiniq nunaliit, ukunanngalu Nunavut nunaliit, ukunanngalu Inuit 
Ingilraarnitaliriyit Tutquumavingit, aahiillu nunallaami kavamatuqakkut ikayuqtut.

ILULIUTINIQ A: MALIGAUTAILIK TUKILIUTINIQ
Una maligautilik tukiliutiniq aadjiliugarnik akuningaanit hamanngat Utiqtaqtunut Tingmianut 
Unaguiqhirvingat Maliguarutit (C.R.C., c. 1036; 1958) malikhimayangit hapkuanguyut:

“ATULIHAAQHIMAYANGIT nuvuani kivataanit haniraanit hamanngat McLaughlin Kangiqhua 
ungahingnia 69°50′; TALVANNGAANIT, kivataanit hinaanit ilagiyauyumik haffumani haniraanit 
67°50′ uataanit taryum hinaani haffumani Atanikittuq; TALVANNGAANIT, hivuraanit kivataanit 
akiliiqhimattiaqtuq tununnganitqiyauyuq nuvuani taryup hinaanit kangiqhianit kivataanit nuvuani 
Kaleet Kuugaq uvani Haniraanit 67°41′ unalu takininga 97°09′; TALVANNGAANIT, hivuraanit hanianit 
kivataanit qaliriiqhimayut haffumani Kaleet Kuugaq unalu hivituyut haniraanit 66°20′; TALVANNGAANIT, 
uataanit hinaanit qaliriiqhimayumik haniraanit 66°20′ uataanngat qaliriiqhimayumik Kuunayuk; 
TALVANNGAANIT, tununnganit haniraanit qaliriiqhimayumik Kuunayuk uataanit qaliriiqhimayumik 
hamanngat kuugangit qurluaqhimayuq iluanu Kuunayuk puqtunia 66°48 1/2′ unalu takinina 104°38′ 
uvunga takinia 105°30′; TALVANNGAANIT, tununnganiittut uvanngat tununngani uataanngat hinaanit 
hamanngat Iluilguyaq; TALVANNGAANIT, tununngani kivataanit hinaanit hamanngat Iluilguyak uvunga 
hivuraanit kivataanit nuvua haniraanit Cape Roxborough; TALVANNGAANIT, hivuraanit kivataanit 
hanimuuqpiaqhimayuq uvunga qulvahitqiyauyumik hinaani Aulattivigyuarmit; TALVANNGAANIT, 
hivuraanit kivataanit hanimuuqpiaqhimayuq nuvuanit atulihaaqtumik; tamaita tukiliuqhimayauyut 
turaarvigiyangit nunauyarmi titiqqangit 66 N.W. unalu 66 N.E. atiliuqhimayauyuq ukiungani 1953, 
76 N.W. unalu 76 N.E. atiliuqhimayauyuq ukiungani 1954, 77 S.W. atiliuqhimayauyuq ukiungani 77 S.E. 
atiliuqhimayauyuq ukiungani 1958, haffumani Kanatamiunit Nunaliqinianut Titiqqangit, uukturnianut 8 
ungahingnianut uvanngat 1mikiyunnuanut, unalu nunauyaq titiqqaitigut 67 S.W. unalu 67 S.E. 
atiliuqhimayauyuq ukiungani 1958, hamanngat nipliriiqhimayangit titiqqaitigut, uukturnianut 
1:500,000, uqariiqhimayangit unaguiqhirvinga ilaliutauhimayuq 24,240 kikkariktukkut 
ungahingnianut.” 

Kihiani, qauyimayauyut pingahunit ulamnauhimayut (ulamniqtut) iluani maligautaatigut nunat 
tukiliutaanit iluani Utiqtaqtunut Tingmianut Unaguiqhirvingat Maliguarutit ihuaqhiyauniaqtuq 
(takulugu titirariiqhimayauyut titiqqaitigut ataaniittuq ihuaqhihimayangit; ihuaqhiriiqtauyuq uvani 
Ubluirvia 2017 mi): 

“ATULIHAAQHIMAYANGIT nuvuani kivataanit haniraanit hamanngat McLaughlin Kangiqhua 
ungahingnia 67°50′; TALVANNGAANIT, kivataanit hinaanit ilagiyauyumik haffumani haniraanit 67°50′ 
uataanit taryum hinaani haffumani Atanikittuq Imangani; TALVANNGAANIT, hivuraanit kivataanit 
akiliiqhimattiaqtuq tununnganitqiyauyuq nuvuani taryup hinaanit kangiqhianit kivataanit nuvuani 
Kaleet Kuugaq uvani Haniraanit uvanngat Haniraanit 67°41′ unalu takinianit 97°09′; TALVANNGAANIT, 
hivuraanit hanianit kivataanit qaliriiqhimayut haffumani Kaleet Kuugaq unalu hivituyut haniraanit 
66°20′; TALVANNGAANIT, uataanit hanianit haniraanit 66°20′ uvunga uataanit qaliriiqhimayuq 
Kuunayuk; TALVANNGAANIT, hivuraanit hanianit kivataanit qaliriiqhimayut haffumani Kaleet Kuugaq 
unalu hivituyut haniraanit 66°20′; TALVANNGAANIT, uataanit hinaanit qaliriiqhimayumik haniraanit 
66°20′ uataanngat qaliriiqhimayumik Kuunayuk; TALVANNGAANIT, tununnganit haniraanit 
qaliriiqhimayumik Kuunayuk uataanit qaliriiqhimayumik hamanngat kuugangit qurluaqhimayuq iluanu 
Kuunayuk puqtunia 66°48 1/2′ unalu takinina 104°38′ uvunga takinia 105°30′; TALVANNGAANIT, 
tununnganiittut uvanngat tununngani uataanngat hinaanit hamanngat Iluilguyaq; TALVANNGAANIT, 
tununngani kivataanit hinaanit hamanngat Iluilguyak uvunga hivuraanit kivataanit nuvua haniraanit 

Cape Roxborough; TALVANNGAANIT, hivuraanit kivataanit hanimuuqpiaqhimayuq uvunga 
qulvahitqiyauyumik hinaani Aulattivigyuarmit; TALVANNGAANIT, hivuraanit kivataanit 
hanimuuqpiaqhimayuq nuvuanit atulihaaqtumik; tamaita tukiliuqhimayauyut turaarvigiyangit 
nunauyarmi titiqqangit 66 N.W. unalu 66 N.E. atiliuqhimayauyuq ukiungani 1953, 76 N.W. unalu  
76 N.E. atiliuqhimayauyuq ukiungani 1954, 77 S.W. atiliuqhimayauyuq ukiungani 77 S.E. 
atiliuqhimayauyuq ukiungani 1958, haffumani Kanatamiunit Nunaliqinianut Titiqqangit, uukturnianut 
8 ungahingnianut uvanngat 1mikiyunnuanut, unalu nunauyaq titiqqaitigut 67 S.W. unalu 67 S.E. 
atiliuqhimayauyuq ukiungani 1958, hamanngat nipliriiqhimayangit titiqqaitigut, uukturnianut 
1:500,000, uqariiqhimayangit unaguiqhirvinga ilaliutauhimayuq 24,240 kikkariktukkut 
ungahingnianut.” 

Nalunaitkutaq A - 1 takunnaqhuni kigliliugaanit pivigihimayangit hamanngat maligautilingnit nunat 
tukiliutaangit (nanminiriyangit) uvanngat Utiqtaqtunut Tingmianut Unaguiqhirvingat Maliguarutit 
ahiakkut ukunanngat ihuaqhitaaqhimayumik maligautiningnit nuna tukiliutaangit iqhuaqhiyauniaqtuq. 
Taimaa tutqittiarnaqtumik takugakhautikhangillu. Aahiit nunauyat ilaliutauhimayut qaliriiqatigiiktuq 
munaqtiunikhainut parnautikhangit taimaa ihuaqhimayauhimayumik ilaliutauyut maligautilingnit 
nunalu tukiliutaanit.

Nalunaitkutaq A-1: Una maligautilik nuna tukiliutaat haffumani Ahiak Utiqtaqtunut Tingmianut 
Unaguiqhirvingat Maliguarutit qauyimayauvluni aulapkaihimayuq ihuinaaqhimayuq kihimi 
ihuaqhilaaqtuq. Una ihuittuq (nanminiriyangit) unalu ihuaqhiyauhimayut kigliita takunnaqtuq 
uvani nunauyami tautuinnarialik.

ILULIUTINIQ B: NUNA PULAHIMAYUT 
NALUNAIQTAUHIMAYUQ ILUANI AHIAK UTIQTAQTUNUT 
TINGMIANUT UNAGUIQHIRVINGAT 
Una ataaniittut Titiqqangit B -1 nalunaiqtauhimayuq hamanngat Didiuk unalu Ferguson (2005).

Titiqqangit B - 1: Nunat pulahimayut nalunaiqtauhimayut iluani Ahiak Utiqtaqtunut 
Tingmianut Unaguiqhirvingat

Qanuq Pulahimayut Qaangani Nalaumattiaqtuq Pulahimayuq Qaangani

Imaq Imaq – halumayuq 

Imaq Imaq – marluqaqtuq 

Imaq Imaq - marluinnaq

Halukkaannuat nunat Halukkaannuat nunat – Kiniupayut iviinnalingnit 

Halukkaannuat nunat Maniinnaq nuna 

Halukkaannuat nunat Maniitpiaqtulingnit nuna 

Halukkaannuat nunat Iviqqukittut maniraq 

Halukkaannuat nunat Iviinnalingnit avaalaqialingnit maniraq 

Puqtuhimayuq nunat Urjulingnit-tingauyalingnit maniraq 

Puqtuhimayuq nunat Tingauyalingnit-nauhimayulingnit maniraq 

Puqtuhimayuq nunat Qaiqtuit uyaraliat maniraq 

Puqtuhimayuq nunat unalu Halukkaannuat nunat Uyarainnarnit 

Puqtuhimayuq nunat unalu Halukkaannuat nunat Uyaralingnit uryulingnit 

ILULIUTINIQ C:  ILITTUQHIMAYUQ HAFFUMANI 
TILIUGAINIT KANATAMIUNUT ANNGUTIKHANUT 
NUNAGIYANGIT UNALU QANUQ AHIAK MBS 
TIKIHIMAYANGIT ILITTURVIKHANGIT
Una nanminirilluangit tiliugainit haffumani hapummiyauhimayuq nunangani Utiqtaqtunut Tingmianut 
Unaguiqhirvia naammagiyaulluaqtangit uumayuit hapummiyauyut kinguani. Kihiani, 50 ukiunganit 
avatquttumi, piyumayangit nunangani hapummiyauhimayuq anngutikhanut Inuit pitquhiriyangillu 
avatingit aallannguqpalliayuq qangaraalungmi. Aulapkaihimavluni hapumminahuariangani ikitpalliayut 
tingniat ivaliraangata, angiklivalliahimavluni aturnaqtumik aahiit utiqtaqtunut tingmiat ukiuraalungmi 
angiyaaqtunut amaammaktittiyuktut huraat hapummivakhugillu pitquhirnikkut avatikhait aturluaqpagaat 
Nunavunmiunut iluani, Ahiak naammagiyaulluaqtangit hapummiyauhimayuq Kanatamiunut 
Anngutikhanut Nunagiyangit. 

Nunaa tikittukhauyuq atauhirmigluuniit ilitturvikhangit tukhiutigiyauhimayumik Kanatamiunit 
Uumayunit Nunagiyangit. Ahiak MBS tikihimayangit ilitturvikhangit tiliugainnit Kanatamiunit 
Anngutikhanut Nunagiyaa (Titiqqangit C-1 mi). 

Titiqqangit C - 1: Ilittuqhimaningit tiliugainit Kanatamiunut Uumayunut 
Nunagiyaat qanurlu Ahiak Utiqtaqtunut Tingmianut Unaguiqhirvingat 
tikihimayangit ilitturvikhangit

Ilitturvikhangit angmaumalaaqtuq 
Kanatamiunut Anngutikhanut 
Nunagiyangit (Avataita unalu Hilaup 
Uunnakpallianingit Kanata 2017b)

Qanuq Ahiak MBS tikihimalaaqtangit 
ilitturvikhangit tiliugainit Kanatamiunut 
Anngutikhanut Nunagiyaa 

1. Una nuna ikayuutigivagaat 1% tigut Kaniitian 
amihuuningit uumayunit ilaqatigiiktunilluuniit 
utiqtaqtunut tingmiat uumayuit 
ihumaaluutauvaktunulluuniit1.

 ✓ Avatquttumik 90% haffumani hilaryuangat 
amihuuningit Rossi’p Kanguq 

 ✓ 8% haffumani Kaniitian amihuuningit Qakuqtaq 
Kanguq ivayunit iluani Ahiak MBS 

 ✓ avatquttumik 2% haffumani nunaryualimaat 
Tatilgaq amihuuningit 

 ✓ 18% haffumani kivataanirmiuttat Qugyuit 
amihuuningit (7% Nuat Amialikan amihuuningit) 

 ✓ 14% haffumani qitqanit-nunanganit 
Kanguit amihuuningit 

 ✓ 5% gungnaqhiyangit Nirlivit amihuuningit 
 ✓ 10 uvanngat 12% Uluagulliit amihuuningit 
 ✓ 1% qitqanit Tununnganit mitiq amihuuningit 
 ✓ 6% haffumani uataanit/qitqanit 

Qingaliit amihuuningit 

2. Una nunagiyangit ikayuutauvluni quviagiyauyuq 
katilviunirnut2 haffumani uumayuit ilagiyangilluuniit 
haffumani utiqtaqtunut tingmiat uumayunulluuniit 
ihumaaluutauliqtut, quviagiyauyunut qaffiuningit 
amihuuningit qauyimayaunngittuq katilviunirnut 
takunnaqhunilu hivituyuraalungmit nunagiyauyuq. 

 ✓ Arvinilik uumayuit ihumaaluutauhimayuq 
titiraqhimayauyuq maligautaanit kavamaryuangat 
Uumayuit Ihumaaluutauhimayuq Maligaq

 ✓ Ilagivagaat nayuqpaktangit angitqiyaangit 
aallatqiinguyut kanguit avaliqanngittumi nunami 
iluani Nuat Amialikami 

 ✓ Malruinnarnik nunagiyangit Nirlivit ivavagviat 
 ✓ Atauhiq miliantigut taryurmiuttat tingmiat uumayuit, 

amihuuningit nungutpallialiqtut, atuqpagaat Ahiak 
MBS ivavigvingit 

 ✓ Qulvahiktuq ukiuqtaqtuq ivavigvingit taryurmiuttat 
tingmiat atuinnaqtangit Ahiak MBS nutqarvigivagaat 
tununnganunngaunahuaraangat ingilrayunut 

1 Una ilitturvikhangit ilagiyauyuq nunangani uumayuit ilagiyangilluuniit iniqhimavagaat ilainnaangit 
inuudjuhianit, ivayunit, niqhiuqtunut, ingilrayunit ukiivagvingillu.

2 Una "quyagiyauyuq katilviuniq” uumayunit ilagiyauyunilluuniit ilaqatigiinnaqtangit, tukiqaqhuni, 
angiriiqhimayauyuq piyunnaqtitaunirnut hapummivingit upautiyangit, haffuminngatut imarmiuttat tingmiat.

Ilitturvikhangit angmaumalaaqtuq 
Kanatamiunut Anngutikhanut 
Nunagiyangit (Avataita unalu Hilaup 
Uunnakpallianingit Kanata 2017b)

Qanuq Ahiak MBS tikihimalaaqtangit 
ilitturvikhangit tiliugainit Kanatamiunut 
Anngutikhanut Nunagiyaa 

3. Una nunagiyangit nalunaiqtauhimayuq 
ihumaluutigiyauyuq nayuqpaktangit aahiillu 
ihumaaluutigiyauyuq amihuuningit, 
ilagiyauyunut uumayunulluuniit.

Aturnanngittuq.

4. Una nunagiyangit takukhauhuiqpaktuq 
tukunnaittunigluuniit uumayuit nayuqpaktangit 
aallatqiinguyuq nunamiuttat qangaraalungmiuttat 
aviktuqhimayumi, pitquhirilluaqtangilluuniit 
nauqattaqtunit nunat avatigiyangilluuniit 
aallatqiit aviktuqhimayumi, nakuungniqhautaa 
arlingnaqtunigluuniit nunangit 
nauhimayunigluuniit3.

Aturnanngittuq.

5. Una nunagiyangit nanminirilluaqtangit 
puqtuhimayumik utiqtiffaarnaqtumik 
ikayulluaqhimayangillu, ublumimut 
hivunikhanulluuniit, tahapkuat uumayuit 
amihuuningit amigailaaqtut munariyaulaaqtulluuniit 
tikinnahuarlugu kanatamiunut hivunikhautikhangit.

Aturnanngittuq.

3 Una ilitturvikhangit ilagiyauyuq nunangani uumayuit ilagiyangilluuniit iniqhimavagaat ilainnaangit 
inuudjuhianit, ivayunit, niqhiuqtunut, ingilrayunit ukiivagvingillu.

